
Ataei Ngke a Kaitarai 
Tamnei aika Tangako— 

E Kanga te Tangira n 
Ibuobuoki, iteranibaa 36

Itiakin Ana Taratara te 
Euangkerio, iteranibaa 12
5 Kawai Ngke E Kamanoia  

Ataei Iesu, iteranibaa 18
Bukamaruan 100 Ririkin ana 

Kakabwaia te Tembora inanon  
te Betebeke, iteraniba 28

Aikai tabeua koaua ibukin Madagascar ao te 
Ekaretia i Madagascar:

Baronga aika kaain 
te aba ni koaua

Membwa  
n te Ekaretia

Te Taromauri

Aomata  
aika mirion i 
Madagascar

Te moan ni membwa i Malagasy ae 
bwabetitoaki, i Bordeaux, France

Niiman aomata aika bwabetitoaki 
ao ni kamatoaaki

Te moan ni mition ae kateaki

5
Katei n anainano aika 
kakawaki: Polynesian, 
Arabic, Asian, African, 
and French

2Taetae aika bwainaki: 
Malagasy ao Buranti

Te moan n titeiki ae kateaki

18

26

40

Iesu e Tangiriia 
Ara Ataei
I kabanea te tai ae mwaiti n iangoia ataei. I tangi-

riia ataei n au utu ao raoraou. I rarikin anne, au 
mwakuri ma ana maekatiin te Ekaretia e irekereke 
ma karaoakin ao rinanoan iteraniba ibukiia ataei n te 
aonaaba. Ma tabeua ririki aika nako, I kunea bwa I tuai 
man n reiakina te bwai ae a reiakinna koroboki aika 
tabu ibukiia ataei. Ngaia ae I baireia bwa n na wareka 
te Nu Tetemanti ao Ana Boki Moomon ao ni kabanea 
au tai riki nakon te bwai ae I kona n reiakinna ibukin te 
kurubu ae onoti aei.

Bon te waaki ni kakukurei ae bita te maiu! Mai 
ibuakon koaua aika mwaiti aika I kunei, te kabanea 
ni kakawaki bon rikiraken atakina bwa e kanga Iesu 
n tabeakiniia ataei. E ibuobuoki nakoia ataei bwa te 
kurubu ae onoti, e kaokoroa mairouia tabeman, n te 
tai ae okioki. Ti na kanga ni kona ni ira Ana katooto?

Au koroboki iaon te iteraniba 18 e tibwauai tabeua 
reirei aika I karekei man te taneiai ni kamatebwai man 
koroboki aika tabu, n ikotaki ma iango ao iango mairo-
uia taan rabakau iaon katokakin te mwakuri n iowawa.

A rangin ni kakawaki ataei. Au kaantaninga bwa ti 
kona ni uaia ni mwakuri n totokoa ao ni kakorakoraia, 
n tabeakiniia n aron are e na karaoia Iesu!

Ma te tangira,
Marissa Widdison

Te Laie Hawaii Tembora: Te 
Tebubua n ririki ni Bootaki
Clinton D. ao Angela R. Christensen

28

Karekean Ana Koaua  
te Euangkerio
Unimwaane Gary E. Stevensen

12

Maroroakinan Tamnei aika 
Tangako: Kamanoa, Kaeka, 
ao Kamaiu
Joy D. Jones

36

N Riki Ke n Tia n Riki
Unimwaane Joni L. Koch

24

5 Kamanoaia Ataei man Tamnei aika Tangako

6 Bannan te Onimaki
 Wilson Di Paula—San José, Uruguay

Ngke e reke te mwauku iroun Wilson man kabuanibwain te rebwere-
bwe ao ngkanne e waetata ni mate buuna imwiina, e aki ataa te bwai 
ae e na karaoia. Ma te euangkerio e anga taian kaeka.

8 Rerein te Mwakuri n Ibuobuoki
 Ko Kabua Te Reirei ae Kakawaki Aei n te Mwakuri n Ibuobuoki?

Ti na aki tii “tang ma aika tang” ma ti na “kukurei naba ma aika a  
kukurei.” Aikai aua kawai ae ko kona ni karaoa anne.

12 Kakabwaia n te Taratara n te Euangkerio
Iroun Unimwaane Gary E. Stevenson
Ngkai ti maiuakina nakoraoin te tamnei, ti na karekea etin raoi te 
euangkerio.

18 Kamanoakiia Ataei
Iroun Marissa Widdison
Iesu Kristo e tangiria ao ni kamanoia ataei. Ko na kanga ni irii Ana 
katooto?

24 N Riki ke n Tia n Riki: Anne te Titiraki
Iroun Unimwaane Joni L. Koch
E bebete motikan taekaia tabeman, ma ti riai ni karaurau ni motikitaeka 
ma te raoiroi ao n nooria aomata ngkai E nooria te Atua.

28 Te Laie Hawaii Tembora: Te Tienture ni Ikotaki
Iroun Clinton D. ao Angela R. Christensen
Ibukin 100 te ririki, te tembora i Hawaii e a tia ni kariaia Aika Itiaki ni 
katobibia te Betebeke ni karekei kakabwaia man te tembora.

32 Bwanaaia Aika Itiaki ni Boong Aika Kaitira
Uoman titita a kairaki bwa a na mwakuri; aia rongorongo mitinare  
a karaoa ae kaokoro; te bitiobi e baireia bwa tera ae e na karaoia ma 
ana boneti; te reta e buoka kaokan te itoman ae uruaki.

36 Rinanoakin Tamnei aika Tangako: Tukana, Kaekaana, & Kamaoana
Iroun Joy D. Jones
A rootaki ataei ni matakuakinan tamnei aika tangako, ma am tangira  
e kona ni buokiia ni kararoai ao n tokanikai n ana kairarang ae 
kakamaaku.

Kairake n Ikawai

42
Te namwakaina aio e tuangko tera 
ae ae ko na karaoia ngkana ko 
marooro ma temanna ae rootaki 
n tamnei aika tangako ao n tibwa-
ua taekan te kantaninga mairouia 
tabeman ake a 
kaitara ma tamnei 
aika tangako n 
aia tai n reitaki ni 
kareke tangira.

Kairake

50
Tera ae nanonaki bwa te 
rao ni koaua, e na kanga 
te kairake n tibwaa te 
euangkerio, ao ni 
uringa atibun 
maninga-
ningan te 
Ekaretia.

Wareware ni Kawaekoa

Iaon kunin te Boki
Tamnei man Getty Images, 

kabonganaki ibukin  
kabwarabwaran tamnei, 

kateaki ni bwaai ni katooto.

Mwakoro

Kanoana

Ataei

Rao
Kakaea bwa ko na kanga n 
tangiriia tabeman n aron ae 
karaoia Iesu. Te tataro e buoka 
Prodi ngke e maaku. 
Florence e riki bwa te 
neeti. Ko  
kona ni 
katauraoi 
ibukin te 
tembora.

I a tia ni Korakai n Tokanikai iaon 
Tamnei aika Tangako. Ao Bukin 
Tera e Naaki Kona Teuanne?
Te Ara e tauaki
Te kairake n Ikawai mai Guatemala 
e tibwaua a na taneiai n onimakinan 
te Uea ni karaoan rinerine aika a 
kaangaanga.

I Kanga n Reiakina Arou  
ni Kaeka Ngkana Tabeman 
a Kaotia ae a Rinanon te 
Kaangaanga ma Matakuakinan 
Tamnei aika Tangako
Te Ara e tauaki
Atakin aroia tabeman ae a mamataku-
akinii tamnei aika a tangako e kona ni 
karekei aekakin namakin aika a mwaiti, 
ma te kairake n Ikawai aei e onimaki 
iaon te Tia Kamaiu n ataa te bwai ae e 
na karaoia ma te tangira.

Te Waaki Nako imwiin Ataakin 
ae Au Kainrou e Mamatakuakin 
Tamnei aika Tangako
Te Ara e tauaki
Te kairake n Ikawai mai Tahiti e tibwa 
a na nonori bwa e kanga tamnei aika 
tangako n roota a na iraorao.

KAKAEA RIKI
N te Gospel Library App ke n te  
liahona .ChurchofJesusChrist .org, ko kona ni:

• Kakaea te Riaona ae ngkai.

• Karekei rongorongo aika a tii kona n noraki  
ni bwaai aika a maiu man te iti.

• Ukeri maekatin ake ngkoa.

• Karini ami karaki ao ami kukune.

• Kabooa kakarokoan te maekatiin nakoim  
ni katoa otinakona ke kabooa kakarokoan  
te maekatin nakon temanna.

• Kanakoraoa am kamatebwai ma bwaai ni  
mwakuri n te kaombiuta.

• Tibwauai rongorongo ao witeo aika mamaten 
nanom.

• Anai man te intanete ke karaoi kaobin 
rongorongo.

REITAKI MA NGAIRA
Meerina am titiraki ao am katamaroa nakon  
liahona@ ChurchofJesusChrist .org.

Kanakoa am karaki aika a karikirakea te  
onimaki liahona .ChurchofJesusChrist .org  
ke merinna nakon:
Liahona, flr. 23
50 E. North Temple Street
Salt Lake City, UT 84150- 0023, USA

Riaona iaon Bwaai  aika 
a Maiu Man te It i

RONGORONGO AIKA A TII KONA N NOORAKI 
NI BWAAI AIKA A MAIU MAN TE ITI

T itita Joy D. Jones, Beretitenti ni Kabuta n te Moanrinan e kabwarabwara bwa te  
tangira bon te bwai ni buaka ae korakora ni buakan taian Tamnei aika Tangako:  
“N aron te taeka ae bebete uringakina ae taku, ‘tamnei aika tangako a tiringa te 
tangira,’ ma ti na uringnga naba bwa te tangira e tiringa te tamnei ae tangako.” 
Aikai kawai aika teniua are a kabwarabwara te tangira bwa e tararuaia ataei ni 

kaitarai ana kairarang te tamnei ae tangako.

TERA AE KO KONA  
NI KARAOIA

Titita Jones e katereterea 
riki n tatabeua 
aron iango 
aikai n ana 
rongorongo 
n te iterani-
baa 36.

“Ti tararuaia ara ataei ni karokoa te tai  
are a kona n tararuaia i bon irouia”

Jason S. Carroll, te burobeetia ibukin maiun te utu n te  
Brigham Young University

■	 Karekea te marooro  
ae nakoraoi ma am 
ataei n aron te nama-
kin n te wenenibure  
ao e kanga aron toto-
koaia man tamnei aika 
tangako.

■	 Buokiia ataei bwa a  
na ataa bukina.

■	 Ni katoa tareboon, 
taburete, ao kombiuta 
a na tararuaki, nakoia 
te roro aika tebwita-
bun ao ikawai.

■	 Tai kitana  
temanna n te 
ruu iaon te 
bwai n reitaki.

■	 Tai kabuakakaia 
ataei ake a kabwara-
bwara aia kaangaa-
nga ma tamnei aika 
tangako.

KAMANOAKI: 

“I Tangiriko”
Karekea te itoman  
ike am ataei a na  
namakinna bwa a  

mano ao n tangiraki.

KAEKA: 

“I Teimatoa  

KAMAIUAKI: 

“N na Bon Tangiriko  

K A M A N O A I A  A T A E I  M A N  T A M N A E I  A I K A  T A N G A K O

n Tangiriko”
Taekina nakoia am  

ataei aron te tamnei  
ae tangako ao kaoia 

nakoim ma aia titiraki.

n Taainako”
Kakoaua nakoia am  

ataei bwa e ngae ngke a 
ikakorakora ma tamnei 

aika tangako, e aki bitaki 
am tangira.

Wilson Di Paula
San José, Uruguay

Te kabuanibwai n te rebwerebwe e karika 
Wilson bwa te mwauku. Teuana te ririki 
imwiina e mate kainnabana. Ngkai ai akea 
buuna ma tii natina aine aika uoman, e aki 
ataa te bwai ae na karaoia Wilson. E aki ataia 
ngkana iai te kaantaninga n te maiu. Wilson 
e kona n riki n aki manga kukurei. Irarikin 
anne, e moanna n ukoukora te koaua.
CODY BELL, TE TIA RAWETAMNEI

B A N N A N  T E  O N I M A K I

Iai au titiraki aika mwaiti. Bukin tera a riki 
bwaai aika buakaka? I kataia ni karaoi bwaai 
aika raraoi ni maiu, ao e mate kainabau ao I 
kamwaukuaki ao ni kabongana te kainteka-
teka te wiira, ao taokita ana karaoa te koro-
koro iaon atuun natiu te aine ni kanakoa te 
aoraki ae te tuuma. I moanna n iangoia bwa 
akea te kaantaninga n te maiu.

I kunea bwa n na kainnanoia ni kakaea 
te koaua. I ukoukori aia koaua aaro ake 
tabeua ao I kunea Ana Ekaretia Iesu Kristo 
ibukiia Aika Itiaki ni Boong Aika Kaitira. I 
namakinna bwa e koaua.

I a ataia ngkai bwa iai bukina ngkai ti 
mena iaon te aonaaba. Ti mena ikai bwa 
mwakoron ana babaire Tamara are i 
Karawa ae akea tokina. Iai ara Tia Kamaiu 
ae tokanikai iaon te mate ao e a mangauti. 
Ataakin aei e anganai te korakora. Ngkai, 
I kekeiaki ni kekeiaki mwaaka ao ni waaki 
rake. Iai au kaantaninga ao I ataia bwa ngka-
na I kataia ni maiuakina te maiu ae korora-
oi, I kona ni karekea te utu ae akea tokina.

KO NA KANGA NI KANAKOA 
KATOOTO N TE ONIMAKI
 N te liahona .ChurchofJesus 
Christ .org, ko kona ni kanakoa 
te kabwarabwara ae kimototo ao 
tamnein temanna ae kaungaa 
nanom.

UKOUKORI AIKA MWAITI RIKI
 Tarai riki rongorongon 
mwanangan Wilson n te onimaki, 
n raonaki ma tamnei riki tabeua, 
n te aonrain ke n ana wetion ana 
Tabo n Tangoboki te Euangkerio n 
te ChurchofJesusChrist .org/ go/ 
10196.

Ngkana ti iangoa taekan te Mwakuri n Ibuobuoki, e bebe-
te iangoan buokaia naake a kainnanoia. Ti taekina tae-
kan karaoakin te mwakuri n ununiki ibukiia aika akea 

buuia, ni uota te amwarake nakon te aoraki, ke n anga te 
mwane ke te amwarake nakoia naake a kekeiaki. Ti uringa 
ana reirei Bauro n “tang ma akana tang,”ma ti kabanea 
ara tai iaon moan mwakoron te kibu anne—ni “kimarei-
rei ma akana kimareirei”? (I- Rom 12:15). Kimwareirei 
ma naake ti buokiia—tao nanon anne ni bukamarua 
aia tokanikai ke ni buokiia ni kakaea te kimwareirei n 
taai aika kaangaanga—bon mwakoron te Mwakuri n 
Ibuobuoki ae kakawaki n aron are e na karaoia te Tia 
Kamaiu.

Aikai teniua iango aika kona n ibuobuoki (ao teu-
ana ae ko na totokoia) ngkana ti kataia ni kabanea 
are iango iaon te bwai ae katikua te Atua inanon 
maiura.

Reirein te Mwakuri  
n Ibuobuoki

Ko Kabua  
Te Reirei ae 
Kakawaki Aei  
n te Mwakuri  
n Ibuobuoki?
Te Mwakuri n Ibuobuoki bon te “kimareirei ma akana kimareirei” 
n aron ae ko na “tang ma akana tang” (I- Rom 12:15).

TIBWAUA AM TANEIAI
Kanakoa nakoira ae ko karaoia  
ngkai ko buokiia tabeman ke ngkai  
ko a tia n ibuobuoki nakoia. Nakon te 
liahona .ChurchofJesusChrist .org ao 
kotea “Submit an Article or Feedback.”

KA
M

AT
AA

TA
 N

 T
E 

TA
M

N
EI

 IR
O

U
N

 A
U

G
U

ST
O

 
ZA

M
BO

N
AT

O

1. Ko na Ataia
Bonnie H. Cordon, te Beretitenti ni Kabuta n te 

Bootaki n Ataeinnaine, e buokiira n ataia bwa ti kainnanoia 
n iangoia naake ti ibuobuoki nakoia—n taraa tiaki ti rawawataia 

ma aia kekeiaki ma aia tarena, ao nakoraoia naba. E taku bwa ti kain-
nanoia n riki bwa te “tiambion ao te onimaki—temanna ae e ataa aia kaa-

ngaanga ao e boutokaia n aia kaantaninga ao nanoia.” 1

N te taetae ni kaikonaki iaon te tiibu ao te kooti, e taku te Tia Kamaiu 
bwa naake a kuneaki ni baina te Angatai ana titiraki: “Te Uea, ti nori-
ko n ningai ngke Ko baki, ao ti kamarakeko? ao ngke Ko kanimoi, ao ti 
kamoiko?

“Ningai ngke Ko iruwa, ao ti akoiko?” (Mataio 25:37–38).
“Tariu ao mwaneu, te iango ae kakawaki bon noriko,” e taku Titita 

Cordon. “Ake a etieti a noriia koraki ake a kainnano ibukina bwa a tarata-
raiia ao ataiia. Ti kona naba n taratara raoi ni buokiia ao ni kabebete, ni 
bukamaru ao n noori konabwai irouia tabeman.” 2

2. Kakaai Bukin te Bukamaru
Bukamarui tokanikai aika a bubura ke a uarereke. E kona ni karekeaki 

rinanon te kaentia ke ni karekea rinanon te tokanikai man uruakin te tangi-
ra, kakaean te mwakuri ae boou ke kakaean te kau ae bua, reitinako ni maiu 
inanon te namwakaina imwiin buan temanna ae tangiraki ke ni maiu n 
teuana te wiiki n akea te tioka.

Tareboon ni kakaitau, nikira te kaati, ke otinako ibukin te katawanou. 
Man tibwauakin ara kakabwaia ni bootaki, te maeka ma te kakaitau, ao 

bukamaruan kakabwaia ao aia tokanikai tabeman, bwa “ti aonga ni karekea 
te kimwareirei ni kimwareireia tarira” (Aramwa 30:34).

3. Taraa Bain te Uea
N tabetai ao e nanonaki te kimwareirei ma tabeman bwa buokaia n atai 

bukina bwa ko na kimwareirei—n aki tabe bwa tera kaangaanga ke kaku-
kurei aika roko ni maiura. Te koaua ae bebete bwa Tamara are i Karawa e 
ataira ao n tauraoi n tabekira rake e kona n riki bwa te bwai ae karika te 
kimwareirei ae korakora.

Ko kona ni buokiia tabeman ni kinaa bain te Uea ni maiuia man tibwau-
akin are ko a tia n noria imatam. Bwaina te tauraoi n tibwauaia bwa e kanga 
Tamara are i Karawa n tia ni buokiko rinanon am kakaewenako. Te koaua 
aei e kona ni buokiia tabeman ni kinaa ao ni butimwaeia bwa E kanga n tia 
ni buokiia (taraa Motiaea 24:14).

4. Tai Tiana Am Konabwai Nakon te Kimwareirei
Ma, ti kona n tabetai n tiana oin ara konabwai nakon te kimwareirei  

ma tabeman, riki ngkana ti namakina te aki mano raoi n te bwai are ti  
na anga ke tera ara kaangaanga ni maiura. Irarikin are kakaean te kimwa-
reirei ni kukureia tabeman, ti karaoa te kairua ae aki kantaningaaki n 
te kabotau. Ao e reirei Unimwaane Quentin L. Cook man te Kooram n 
Abotoro n te Tengaun ma Uoman: “Kabotauan kakabwaia e koaua raoi  

ANA KATOOTO TE TIA KAMAIU
Iesu Kristo e aki toki ni kimwareirei 
ni kukureia tabeman. E kaea te mare 
i Cana, ike E aki ti bukamarua te tai 
ae kakukurei ma e raira te ran nakon 
te wain (taraa Ioane 2:1–11). Ti kona 
naba ni kekeiaki ni kaea te tai ae onoti 
ni maiuia naake ti ibuobuoki nakoia.

Ti nora naba te Tia Kamaiu ni 
kimwareirei iaon raoiroia tabeman. 
Ngke E kawariia Nibwaite, E taku 
nakoia, “Kam na kakabwaiaaki 
ibukin ami onimaki. Ao ngkanne 
nooria, bwa e a bwanin kimwarei-
reiu” (3 Nibwaai 17:20).

bwa e na kabua te kimwareirei. Ti aki kona ni kakaitau ao ni kairiribai n te 
tai ae ti teuana.” 3

“Ti na kanga n tokanikai iaon te aeka n nano anne ae e reke irouia aoma-
ta ni kabane?” e titiraki Unimwaane Jeffrey R. Holland man te Kooram n 
Abotoro n te Tengaun ma Uoman. “. . . Ti kona ni wareki ara kakabwaia 
aika mwaiti ao ti kona ni kaitaua aia tokanikai tabeman. Te kabanea n tama-
roa, ti kona ni buokiia tabeman, te kabanea n nakoraoi ni mwakuri ibukin 
buokara ni karikirakea te tangira ibukiia tabeman.” 4 Irarikin te kabotau, ti 
kona ni kamoamoaia naake ti a tia ni buokiia. Tauraoi n tibwaua te bwai ae 
ko kukurei iai ibukiia ke kaain aia utu.

Ngkai e kauringiira Bauro, ngaira ni kabane bon kaain ana rabwata 
Kristo, ao ngkana “e karineaki bain te rabwata teuana, ao a bane naba ni 
kimareirei bain te rabwata ma ngaia” (1 I- Korinto 12:26). Ma ana ibuobuoki 
Tamara are i Karawa, ti kona n atai aia taneiai tabeman, bukamarui tokani-
kai aika bubura ke a uarereke, buokiia ni kinaa bain te Uea, ao n tokanikai 
iaon te bakantang bwa ti aonga ni kona ni uaia ni kimwareirei n taian kaka-
bwaia, tarena, ao kukureia tabeman. ◼

BWAAI AIKA A NA TARAAKI
 1. Bonnie H. Cordon, “Becoming a Shepherd,” Riaona, Nob. 2018, 75.
 2. Bonnie H. Cordon, “Becoming a Shepherd,” 75.
 3. Quentin L. Cook, “Rejoice!” Ensign, Nob. 1996, 30.
 4. Jeffrey R. Holland, “The Other Prodigal,” Riaona, Meei 2002, 64.

TE KAKAO NI MWAKURI
Iangoia naake ko karaoa te 
ibuobuoki nakoia. Tera taian 
tarena ao korakora aika iai 
irouia? Tera taai ke tokani-
kaia aika a tia ni karekei? Ko 
na kanga ni kimwareirei ma 
ngaia, kukurei ma ngaia, ke 
ni kaungaia?

Bon te kakabwaia ae e korarora ni kainakin ana Ekaretia Iesu Kristo inanon 
boong ngke e kaokaki kingin te abanuea ao kakoroan nanon taetae ni bura-
beti n anganiira te kona ni kakoauaa n te moantai ae “rabino nako te euang-
kerio nako tabotabon te aonaba, n aron te atibu are e koreaki man te maunga 

n akea baai e na rabino nako, ni karokoa e kaonrakea te aonaba ae bwanin” (Reirei ao 
Berita aika Tabu 65:2).

Te taetae ni burabeti aei, e taekinaki iroun Taniera n te O Tetemanti ao imwiina 
inanon bong aikai, e taraa n ae e a rinanon kakoroan nanona ngkai ti a nori 3,300 
titeiki aika kateaki inanon the Ekaretia n taai aikai. Inanon 50 te ririki n nako, mem-
bwa inanon te Ekaretia e a tia n rikirake man 2.1 te mirion nakon ae e raka iaon 
16 te mirion.1

Kamimina irou ni waekoan te rikirake ao te bitaki bon kakoauana bwa te reirei ao 
waakin te euangkerio a bon tiku n aroia, ni ikotaki ma tein te babaire ae mai iroun te 
Atua are e kaotaki ibukin Ana Ekaretia Iesu Kristo. Tein te waaki aei e karika katean 
taian titeiki, ni karaoaki ni katauraoa “te otanga, ao te kamanomano man te angibua-
ka, ao man te un ngkana e na bwaronako n akea renganana i aon te aonaba ni kabu-
taa” (Reirei ao Berita aika Tabu 115:6).

Iroun Unimwaane 
Gary E. Stevenson

Man te Kooram 
n Abotoro n te 

Tengaun ma Uoman

Kakabwaia n te 

Te taratara n te euangkerio e na anganiko te mataata  
ae korakora n aron iangoakin baike a moanibwai ni 
maium, katokan kaangaanga, ao kaitarai kaririakim.

Tariu ao maneu, e tutuaraoi te Uea ni bwaintangira ake E 
anganiira. Mataatara n taian kakabwaia aikanne bon man ara 
ongotaeka nakon tuua ao kawakinan taian tua aikanne bon 
kaotan ara tangira iroun te Uea bon reirei aika a kakawaki 
reiakinaia. Reirein te euangkerio ae ai aron aikai a katauraoa 
te taratara ae kakawaki ibukira.

Aio are e uotira nakon uoua iango ae I tangiria ni kamataa-
ta. I noria bwa Beretitenti Dallin H. Oaks, Moan Kauntira n 
te Moan Beretitentii, e a kaman tia n tibwai uoua iango aikai 
ma kairake ikawai aika a tuai iein n 2015.

Kateimatoa te Taratara n te Euangkerio
E a tia n taku Unimwaane Oaks bwa “te taratara nanona 

noran koauan bwaai nako inanon te reitaki ae uaana, te tara-
tara ae bwanin.” 2 Aikai tabeua bwaai aika ko na atai ngkana 
ko noori man te taratara n te euangkerio:

• Ngkoe natin te Tama are i Karawa ae tangira (taraa 
Reirei ao Berita aika Tabu 76:24).

• Ko mena ikai n te aonaba bwa iai bukina, ma te kona-
bwai ni karaoi rinerine (taraa 2 Nibwaai 2:27; 10:23).

• “Bwa e riai ae a na iai kaitaraan bwaai ni kabane.” 
(2 Nibwaai 2:11).

• Iesu Kristo bon ara Tia Kamaiu ao ara tia tei iroun  
te Tama (taraa 1 Ioane 2:1; Reirei ao Berita aika  
Tabu 110:4).

Iangoia bwa tera ae riki ngkana am taratara n te euangke-
rio e a riki bwa ai te bwai ae ko taratara rinanona nakon bwaai 
nako ni maium. Te taratara n te euangkerio e na anganiko te 

mataata ae korakora n aron iangoakin baike a moanibwai  
ni maium, katokan kaangaanga, ao kaitaraan kaririakim. Aio 
e na kona n roota aron waakin nako maium ao aekakin am 
babaire nako ake ko karaoi iaon kawaim.

N te taratara aio, ti ataia bwa te Uea e tangiria bwa ti na 
kana te toa ni katoa wiiki ao bwa ti na kamatebwai koroboki 
aika tabu ao n tataro Nakoina ni katoa bong. Irarikina, ti 
ataia bwa Tatan e na kataira bwa ti na aki ira ara Tia Kamaiu 
ke n ongo ana wirikiriki te Tamnei ae Raoiroi. Ti kona ngka-
ne n rangi ni mataata bwa te tia kakaitara e keiaki ni kanakoa 
ara kona n rinerine ao konabwaira n totokoa ana kekeiaki 
rinanon tangiran bwaai aika bubuaka, ni ikotaki ma te turaki 
ao tamnei aika a tangako.

Ni kaitarana ae moan te kaokoro, te kawai n te euangke-
rio e anganira te nonori ae e mataata ni kakawakin katean 
te utu—n rineia ni mare ao ni karikirakeia ataei inanon te 
raoiroi. Te taratara aio e kaurei naba matara n noria bwa  
te tia kakaitara e tangiria ni kamaenakoa botakiia utu nika-
bane ao ni kamangaoa ana beku te mwaane ao te aine, are 
e a kaira kekerikakin bonganan karikan ao katean te utu n 
tabo nako.

Kateimatoa te Baeranti n te Maiu n Tamnei
E taekina Beretitenti Oaks: “Ngkana kairake n Ikawai iai 

aron tarakin bwaai irouia—te nonori ae e bwanin—e kakawa-
ki ibukiia bwa a na kateimatoa te baeranti n te tamnei inanon 
maeuia. Karaoan aio, ko na riai n taubaang man tabeua ana 
bwai ni katikitiki te aonaaba ao ni karaoi naba baike a riai ni 
kairiko ni kaniko nakon te Tia Kamaiu.” 3

Ni iterana teuana, a tiraua baike a bongana ake a tangira 
kabaitiaia ao bwaai aika a moanibwai ni maium n aroia ao 
aekakia nako, a bane n kainanoa atakiia, iangoakiia, ao kaeta-
kiia. Bwaai ake a karinanaki ibukimi ana bon bae ni kakaoko-
ro bwa a kaineti ma baike ko bon rinanona, ma ibuakoia ko 
na bon kunea te reirei, te mwakuri, te mare, ao uoua bwaai ae 
marurungin te namakin ao te rabwata. Eng, te kakaewenako 

Teuana korakoran te kakai inanon 
maeum n rabwata bon am konabwai 
ni kakaea te baeranti imarenan maeun 
tamneim ao tabeua tibwangam ake a 
kakawaki inanon maeum.

nakoim bwa ko na kabaerantii waakin maium aika kakawaki 
ma maiun tamneim.

E reirei naba Beretitenti Oaks bwa ko na rangi ni karaurau 
ngkai ko “tibwa am tai bwa ko aonga n aki baki n tamneim 
n te tai are e roko iaon bwaai tabeua am burokuraem n am 
waaki ni kakukurei n te moanrinan E kabwarabwaraaki n te 
reirei aei bwa e aera ngkai moan te kakawaki nakoia kairake n 
Ikawai . . . n ira te kaetieti ni kakaea botakin te Ekaretia, beku 
n te Ekaretia, kamatemwai koroboki aika tabu ni katoabong, 
tataro ni katorobubua ni katoa bong, beku n taian wewete n 
te Ekaretia.” 4

Ibuakon are bon oin kainanom aika mwaiti, kabaerantan 
maeum ni baike ko na kakoroi nanoia ao kakaewenako n 
aron maeun tamneim, e na roko ae ko a ataia ae e kona n reke 
te baeranti. Te Uea e aki kantaningaiko bwa ko na karaoai 
baika ko aki kona ni katiai. I ongo ae Beretitenti Thomas S. 
Monson (1927–2018) n angiin te tai e reirei bwa “ane e weteia 
te Uea, e konabwai imatan te Uea.” 5 I taku bwa e kaineti aio 
nakoia riki kaain te Ekaretia.

N taraan kakamakun kawakinan te baeranti aio, I berita 
bwa teuana korakoran te kakai inanon maeum n rabwata 
bon am konabwai ni kakaea te baeranti imarenan maeun 
tamneim ao tabeua tibwangam ake a kakawaki inanon mae-
um. Aio are e kona n riki n anga ake a na karekea nakoim 
tiaki n tii kateimatoan maeun tamneim ao tibwangam ake a 
kakawaki inanon maeum n te karinan are ko mena inanona 
ma n rikirake naba ao n ewenako inanon baika uoua aika a 
kakawaki aikai.

Oin raoi bukin ae e kona n riki aio bwa te Uea bon mwi-
okona. Bon Ngaia raoi irouna bwaninin te baeranti. Ao iai 
Nanona ae e rine iroum ngkai ngkoe temana naba Natina. 
Ma mwiin aio e boboto iaon nakoraoin katuruan am taratara 
ao am kekeiaki ni kakaea te baeranti.

Man au nonori ao au tataneiai, e tara n ae iai aroarora 
inanon maeura ae ti babane riki n te itera teuana ke are te  
iterana. Te tiku ni baeranti inanon maeura e kainanoa n 

tainako ara kekeiaki ao ara tararua. Kakamwakuri n rineia 
n tiku n teina.

Kakanongorana, e kona n aki baeranti ni kauaitera. Ana 
iai te tai are ko na kunea bwa ko kainanoia ni karaoa te tara-
rua ni karaua ni kabotoa am taratara i aon am reirei ke am 
mwakuri ae rietata, ma te “beku n te Ekaretia are e karaoaki n 
tain aoan te Taromauri.” 6 Ma e ngae n anne, uringa ni kaira te 
Uea bwa mwiokom bwa ko aonga ni kunea kabaerantan raoi 
maeun tamneim.

E Na Buokiko te Uea
Ngkana ti kawakini ara taratara n te euangkerio, e na 

rangi ni bebete atakin koaua aika a kakawaki are E na buo-
kira iai te Uea. Boton te reirei n te euangkerio bwa ngaira 
bon natin Tamara are i Karawa ae tangira. Aio bon Aroia ni 
koaua bwa ana buokiira n anga aika mwaiti bwa tina okira 
mweengara i Karawa.

I tangiria n tibwa te katooto bwa e kanga te Uea ni buo-
kiko. Temanna au tia kairiiri irouia te roronrikirake, Thad 
Carlson, e tibwaia ma ngai n ririki aika nako. Thad, ae e a 
tibwa tia ni motirawa, e rangi ni korakora ana kairiiri i aou 
ngke te kairake ngai. E ikawai rake n tain Kerikakin te Mwane 
n te aonaaba, te karuaman mai ibuakoia 14 ataei. Ana utu a 
karekea maeuia man unikan kai n amwarake ao karikirakeaia 
kaao. Bon te tai ae kaangaanga ibukin karekean te mwane, 
ao aia anga ni kareke mwane bon man aia nanai ni kao.

Ni kairaken Thad, teuana mai ibuakon ana mwakuri e 
na tararuaia ao, ngkana e riai, e na kairiia te nanai n taraia 
bwa ana kunea kanaia ae e raoiroi—bon te beku ae e bubura 
nakon te roronga ae e uarereke. E bon kona ni karaoa aio 
man ana ibuobuoki te aoti ae e uarereke ae e wanawana are 
e ata te bwai ae e na karaoia man ti teutana kairana. Aran 
te aoti ae e uarereke anne bon Old Smoky. Ma teuana ana 
kairua Old Smoky: e aki tangira tauakina. Ngkana e roko 
temanna ni kaniia, e a ti birinako naba, n ataia bwa ae e nang 
manga kamwakuraki.

N te taina, imwina ngke e a tauaki Old Smoky, e a kabaeaki, 
ao ni katokaki te bwai n tekateka i nukana, te tei are Thad e a 
tokaria ao n nako n te tabo are a amwarake iai taian nanai.  
E mauteretere aontano, ao aiaron naba kanaia kaao, ma e 
noria Thad bwa te uteute are man te itera are teiterana irari-
kin kawain te turein e rababanako ao ni manguroro. Ngaia 
are e a iangoia bwa e na kairia te nanai ni kao itinanikun te o 
are a amwarake iai ao ni kairia ni kukurei n amwarake n are e 
raoiroi riki irarikin kawain te turein.

Man ana ibuobuoki Old Smoky, Thad e a kairiia nanai 
man aia tabo n amwarake, ao a mwamwananga riaon kawain 
te turein n amwamwarake n are e raoiroi riki, n te uteute are 
e maiureirei. A rau nanoia taian kao ao a bon amwarake i bon 
irouia, ngaia are Thad e a ruo man ana aoti ao n tekateka iaon 
roon te aoti, ni kukurei ni baike a katobibiia, n takakaro ao 
ni kukurei i bon irouna. Ni kakaea naba kanana n te uteute, 
e ngae n anne, e a moanna ni mwaemwae nako Old Smoky, 
roona e a bwaranako mai iaan Thad.

N te tai ae kaunga ma n rau aei e a moti ao n roko n tokina 
ngke e ongo Thad te karongoa ae korakora man te tabo ae e 
raroa. Bon tangin te turein are e buti n rangi ni butimwaka 
ni kawain te turein are a amwarake iai ana nanai ake a bon 
aorioria ni maenako i matana! E ataia bwa te bwai ae e na riki 
iai mwiina ae e na rangi ni kakaiaki nakon te nanai ao nakon 
naba ana utu ngkana e aki waekoa ni kaokiia kaao nakon neia 
n amwarake ao ni kararoaia ma te turein are e nang roko. E 
namakina ae e na aki kona ni mwanuoka ana bure ibon irou-
na ibukin aki kakoroan te beku are e onimakinaki iai.

E waekoa ni kiba Thad n teirake ao ni biri n rawea roon Old 
Smoky. E noria Old Smoky ae e a roko Thad ao e a kabaitiia ni 
kararoa nako mai irouna, n aki tangiria bwa e na tauaki. E bua 
ikena ao n tangira buokana, ma tamneia kaao ake a mate ao te 
kaangaanga n te utu are e a roko n ana iango, e ataia Thad ae e 
na waeko ni karaoa te mwakuri.

E koreia rimwii bwa tera ae e riki: “E a tia n reireinira au 
tia reirei n te Moanrinan bwa ti na tataro ao kamatoaan reirei 
akanne mai iroun tinau. Akea riki angana, I a bwaka iaon 
bubuani waeu ao ni moana au tataro bwa ana buokaki kaao 
ni kanakoaki man kawain te turein.”

E aki ongo te bwana Thad, ma e roko te iango ae e mataa-
ta irouna: “Uringa aroia kaao a kona n nakonako irarikin Old 
Smoky ao e aki mwaing. Ngaia are . . . ngkai ko a mena iaon 
bubuani waem, teei naba iaoni baim. Riki kanga ai aron te 
kao ao kawakawa nakon Old Smoky.”

E taku Thad: “I karaoia. E aki kakamwakuri. I rawea 
roona, kairia nakon te o, I toka iaon akuuna, ao ti biri n 
aron te ang ni kaokiia kao nakon aia tabo n amwarake. E 
rangi n raka wanawanan Old Smoky n aron nako minona 
ao kabaona.”

Rimwi riki, ngke e a mena Thad n te kauarinan, e a tibwa 
ataia raoi ae a tia ni karekea kaekaan ana tataro n te tai are e 
rangi ni kainanoia iai. E kunea, “Anera a buoka Old Smoky n 
ae e riaon au konabwai, ao au utu a kamanoaki man te kaa-
ngaanga.” E taku imwiina riki: “Aio te moan man karekean 
taian wirikiriki aika a mwaiti ake [ana manga] roko nakoiu. 
‘Ao te bwai ae kam na butia te Tama n arau, are e bon eti, ao 
kam kakoaua bwa e na bon reke, nooria kam na bon angana-
ki’ (3 Nibwaai 18:20)” 7

Bon bane ni iai ara nanai are ti na kamwawaia man 
kawain te turein imwain rokon te turein. Ara kaangaanga a 
roko n teia ao aekaia nako. Tabeua aika tao a korakora riki 
nakon te kaangaanga are e rinanona Thad, ma kaangaanga 
nakon maeum ke tamneim are ana iai mwina nakoira ke ake 
ti tangiriia.

Tabeua kaangaanga ake ti kaitarai tao a na akea mwiia ae e 
korakora ma e ngae n anne e bon anganiira naba te rawawata 
n ara iango ao i nanora. Teuana te bwai ae e ataaki—ngaira 
n tatabemaniira a na iai ara kaangaanga ao karawawatakira 
inanon maeura ibukina bwa bon mwakoron tataneiaira n te 
maiu aei. Ma uringa, E na buokiira te Uea!

I tangiri taeka aikai ake a kuneaki n Ana Boki Momoon: 
“Ti nooria bwa te Atua e mwannanoia aomata nako, n aba 
ake a mena iai; eng, e atai mwaitia ana aomata, ao nanona e 
onrake n te nanoanga ae kabuta te aba” (Aramwa 26:37).

Nanona ngaira n tatabemaniira. Bon te karau nano ae 
korakora n ataia bwa te Uea e na buokiira.

Te Onimaki, te Kantaninga, ao te Taratara  
n te Euangkerio

Ni kauarerekeana, I kaungai ngkami n uringnga ni katei-
matoa te taratara n te euangkerio. Tara te aonaaba ae e kato-
bibiko rinanon te taratara n ana euangkerio Iesu Kristo.

Kateimatoa te baeranti n te maiu n tamnei. Ti bane ni 
kaitarai kakaewenako ao taai ake iai iroura inanon ara beku 
ni maeura, ao a na nakoraoi karaoakiia ngkana ti kabaerantii 

Uringa ni kateimatoa te taratara  
n te euangkerio. Tara te aonaaba  
ae e katobibiko rinanon te taratara  
n ana euangkerio Iesu Kristo.



ma te onimaki iroun Iesu Kristo ao n Ana 
Mwakuri ni Kamaiu.

Ni kabaneana, karekea te onimaki ao te kan-
taninga bwa e na buokiko te Uea. Te atatai aio 
ngaia are e buokiko n nanomwaka ni kaitarai 
kakaewenako ake ana bon riki bwa mwakoron 
am mition n te maiu aei. ◼
Man te maroro are e atuunaki, “Te Taratara n te Euangkerio,” 
are e taekinaki i Brigham Young Iuniwetiri–Hawaii n 
Tebetembwa 19, 2017.

 4. Dallin H. Oaks, young single adult fireside, Beberuare. 8, 2015.
 5. Thomas S. Monson, “Duty Calls,” Ensign, Meei 1996, 44.
 6. Dallin H. Oaks, young single adult fireside, Beberuare. 8, 2015.
 7. Thad Carlson, ana reitaki ni kororeta.

Iroun Marissa Widdison
Ana Maekatiin te Ekaretia

Mai buakon kurubu n aomata are E reireiia Iesu, ti ataia bwa E 
bon tangiria ataei. E tatabeakinia ataei e ngae ngkana e aki reke 
taina. E kaoia ataei bwa a na karekei kakabwaia n tatabeman mai 
Irouna. E boaia ake a kamarakiia ataei. Ao E reirei bwa ti riai n 

riki n aiaroia ataei bwa ti aonga n rin n te aba ni uea i karawa.1
“Nooria ami ataei aika uarereke,” E tuangiia ake iaon te kaotenanti i 

Amerika imwiin Utina. E kaukaki karawa, ao anera n tangira, aika taan 
kamanomano a ruo ma n otabwaninia ataei ake a uarereke n te ai. (Taraa 
3 Nibwaai 17:23–24.)

Ma kaangaanga ni kabane n te aonaaba n te bong aei, ti na iangoia bwa 
ara ataei a na kona n reitinako n otabwaniniaki n te ai mai karawa. E katauta-
uaki bwa temanna mai buakoia aman e a tia ni bwainikirinaki ngke te ataei, 
ao te mwaiti e a rikirake ngkana ko taraia te koraki ake a kai rootaki, n aroia 
aika aikoa toamau rabwataia.2 Te rongorongo ae raoiroi bwa e mwaiti ae ti 
kona ni karaoia n te aro n totoko ibukin kamanoaia ataei.

“Katamneia n am iango te ataei ae ko tangiria,” e taku Titita Joy D. Jones, 
te Beretitenti ni Kabuta n te Moanrinan. “Ngkana ko tuanga te ataei aio, ‘I 
tangiriko,’ tera nanona? . . . Ti katauraoa te kamanoaki n te aro bwa ti kona 
ni buokiia ake ti tangiria ni karaoa aia kabanea n tamaroa ao ni kaitarai kaa-
ngangaan te maiu.” 3

Tao n taraia ni kaania riki ana katoto te Tia Kamaiu e na kairii ara iango 
bwa ti na kanga ni karaoiroa riki aron kamanoakia ataei inanon maiura.

Kamanoaia 

Tera ae ti kona ni karaoia ae tamaroa riki ni  
kamanoia ao ni kakorakoraia ataei inanon maiura?

Iesu E Karekea te Tai Ibukiia
Iesu E katauraoa te tai n tabeakiniia aika a uarereke ao aika a kai rootaki 

(taraa Mataio 19:14). Ti kona naba n namata te tai n ongora irouia ara ataei 
ao ni kataia n ataa aia kaangaanga.

“N namakinan te tangira ae korakora iroun te ataei, e na rangi ni bee-
bete ibukin teuanne ke neienne ni kaotia,” e taku Titita Jones. “. . . Ti riai 
ni moana te kakarabakau ao n aki taningaia ataei bwa a na kawariira.” 4

Temanna te tina e kunea bwa e rangi ni buobuoki n titirakiniia nati-
na ni katoa tairiki, “Iai taeka aika kam ongo n te bong aei are kam aki 
oota iai?”

Aia moan kaeka ataei bwa a na kakaea kaekaana n te aonraain ibukina 
bwa te intanete e waetata ni buobuoki ma e aki motikitaeka, ma ti riai 
n anainanoia bwa ngaira ti onimakinaki riki ibukin buokan karekean te 
rongrongo. Ao e raonaki ma te aki un ngkana a tuangira ara ataei te bwai 
teuana ae aki kamwengaraoi iai. Te Katoto, ngkana iai iroura namakinan 
te un ngkana a kabwara bure ara ataei bwa a kakaai tamnei aika tangako, 
a na manga aki kan kawariira ibukin riki buokaia. Ma ngkana ti kaeka ma 
te tangira, e reke ara tai n anga te rongorongo—bwa ti tangiriia bwa a na 
taetae nakoira ibukin bwaai nako.

E ataia Titita Jones, “Kaangaanga aika a beebete a maroroakinaki n te 
kawai n tangira ni karika aan te reitaki ae e tamaroa bwa ngkana e roko te 
kaangaanga ae bubura, te itoman e bon reitinako.” 5

Tabeua aika moan tebongana, n te marooro ae tararuaki are kaaro a 
kona ni karaoia ma aia ataei bon ibukin taekan rabwataia. Marooro aikai 

a na kairi taeka aika a etiruru ibukin mwako-
ron bwain te rabwata, kaongora ibukin tuan 
te aitiin, ao baikara bitaki aika a kantaningaki 
n ririki aika a na roko. Ti na taekina aron te 
namakin n te wenenibure ao aron te rabwa-
ta ma te namakin n tain te ikotaki bwa bon 
bwaai aika kamimi man Ana baire Tamara are i 
Karawa. Ti kona naba n taekin atuun marooro 
n aron te iowawa ao matakuakinan tamnei aika 
tangako. Kakarabakau aikai e na riai ni kaineti 
nakon te ririki ao man aia titiraki ara ataei. Te 
iango, ti na kamwaita ara marooro ae riao tai-
na, ni katauraoi raonakin rongorongo ngkana 
a ikawairake ara ataei ao e rikirake aia ataibwai. 
(Taraa banen te rongorongo aio ibukin raona-
kin te ibuobuoki.)

Iesu E katea te Katoto Ibukiia
Iesu E katea te katoto ae kororaoi ibukira ni 

kabane (taraa Ioane 8:12). Ngaira ikawai, iai ara 
tai ao tabera n riki bwa banna ni katoto. Teuana 
te kawai ae moan te tamaroa ni buokiia ara ataei 
bwa a na mano a na riki bwa te banna ni kakairi 
ibukin maiuakinan reirein te euangkerio are 
bon rinerine aika a mano ibukira. Ataei a ataia 
bwa a kanga aroia aia karo n tabeakiniia tabe-
man ao ni butimwaea ae a na karaoia tabeman 
nakoia. Taiaoka ngkana kam itoman ke ni ika-
korakora ma tangirakin bwaai aika kareke are 
e kairiko ke e karika am utu n te kaangaanga, 
karekea buokam. Reitaki ma mataniwi n te tau-
taeka ma aika iai rabakauia ni marooro ibukin 
reireiam, n aiaron naba am bitiobi ke te beretite-
nti n te Bootaki n Aine, are e kona ni buokiko n 
tomaiko ma te Ekaretia ao ana buoka te komiu-
niti. Ko na karekea kamanoam ao buokam. NO

Ngke E kawaria Nibwaite Iesu, E 
kakabwaiaia ataei n tatabemaniia. 
N arona anne, ti na kinaia ataei 
temanna ma temanna.

Ti na kaota naba te katoto ibukin tararuakin korakoran 
tamneira. A nonoorira ara ataei n tataro? A ataia bwa ti 
wawareki booki aika tabu? A tia n ongo kaotakin ara koaua? 
Ti na karini “ana bwai ni buaka te Atua” n te utu n te inga-
bong imwain otinakora ni mwakuri? (taraa I- Ebeto 6:11–18; 
Reirei ao Berita aika Tabu 27:15–18).

E Taetae Iesu Ibukiia
E taetae te Tia Kamaiu ni kaitaraia ake a kamarakiia 

ataei (taraa Mataio 18:6). Ti kona naba n tei ibukiia ataei 
inanon maiura.

“Ataei a tangiria tabeman bwa a na taetae ibukiia,” e rei-
rei Beretitenti Dallin H. Oaks, te Moan Kauntira n te Moan 
Beretitentii, “ao a kainnanoa te tia iango- ibukiia are e karimo-
aa kainaomatakiia man aia iango ni iowawa ikawai.” 6

Ngkai ti aki tangiria bwa ti na kaonaki n te maaku ao n 
te nanokokoraki ibukiia tabeman, ti na taratara raoi nakon 
taian kaangaanga ao ni karaoi babaire aika wanawana ibukin 
kamanoara. Taan kairiiri n te Moanrinan a na iri ana kawai te 
Ekaretia n totokoan te iowawa 7—iai te kamanoaki ni kareke-
aia kaka uoman taan reirei n taabo n reirei nako ao temanna 
man te beretitentii e na tuoi taian kiraati.

Kaaro ao taan kairiri a na uaia ni marooro ao ni bai-
reia ngkana a na iai aanga n tararua riki aika a na kona ni 
kauarerekei kaangaanga aika a na riki. Te bwai ni katoto, 
e mwaiti kateitein te Ekaretia ma wintoo inanon mataroan 
auti n reirei. Ngkana akea n ami kateitei, kam na kataua ae a 
na uki taian mataroa inanon tain te anga reirei ao n tuanga 
te tia tabeakina te tabo ibukin tararuai bwaai ngkana a kona 
ni kanimwaki wintoo. N aki tabe ma nakoaia, ni kabane 
ikawai a na kakauongo inanon te taromauri ao ni ibuobuoki 
ngkana e kainnanoaki, n aron butimwaeakiia aika a roko 
ake a aiwa inanon te tabo, ao ni kaungaia ataei ake a aiwa 
bwa a na okirii aia kiraati.

Te kananokawaki, n taai tabetai ataei a maraki irouia raoia 
n ataei tabeman. Ngkana ti ataa te aro ni iowawa ke te aro ae 
rootaki te rabwata iai n te taromauri ke n te tabo riki teuana, 
ti kainnanoaki bwa ti na waekoa ni katokia. Ngkana ngaira 
taan kairiri, ti na kainnanoa te taetae ma utu ake a irekereke 
iai—e ngae ngkana e aki nakoraoi te kakarabakau—ni kakoa-
ua bwa a bon mano ataei. Taetae ma te nanoanga ao ni itiaki 
ni buoka karaoan te katei n akoi.

Ngkana ti kakoaua bwa e bwainikirinaki te ataei, ti na riai 
n ribootin tabeaianga akanne nakoia mataniwi n te tautaeka 
n te tai naba anne. N aaba aika mwaiti, nambwan tareboon 

a tauraoi ni ibuobuoki n tain te kaangaanga, rongorongo  
ao mwakuri ni boutoka. Ti na tuanga naba te bitiobi ni 
kanamakinan mwakuri ni iowawa, ni kaineti ma rekereken 
temanna are e kona n reke rokona nakoia ataei rinanon te  
Ekaretia. Ni ikotaki ma te tararua n totokoa ana mwakuri  
te tia iowawa n roko nakoia ataei, e kona te bitiobi ni kare-
kea te rau ao te boutoka nakoia ake a rootaki ao ni buokiia 
n toma ma bwaai n ibuobuoki riki tabeua man Taabo n 
Ibuobuoki ibukin te Utu.

E kakabwaiaia Iesu Temanna imwin Temanna
Iesu E ataia ao E kakabwaiaia temanna imwin temanna 

(taraa 3 Nibwaai 17:21). N aron anne, ti na riai n ataia ataei 
temanna imwiin temanna ao ni kataia ni buoka neienne ke 
teuanne.

Ti na kanga ni karika te ekaretia bwa e na mano ibukiia 
ataei ake iai aia kaangaanga n aorakiia? Iai ara baire ibukin 
buokaia ataein te Moanrinan ake aki taomau rabwataia? Taian 
reirei n te Moanrinan ake ti anga reirei iaona iai manenaia ni 
kaeti ma kakaokoron kaangaanga inanon te mweenga? Tera 
riki ae ti kona ni karaoia bwa e na nakoraoi?

Taekinaia reeti n aomata, kamangorakin taian maroo-
ro ibukin tabeua katei, ao kabuakakan anuaiakaain aaro 

tabeua akea nneia n te rongorongo ae ti taekinna. N teuana te kiraati n te 
Moanrinani, te ataeinimwane ae babanga te aeka n taetae are e kabonga-
naaki n aiaroia ataei ake tabeman. Ni buokia ae e na ataia bwa e mwanano-
aki, taan reirei a boreeti koroboki ake a mwakoro iaon beeban taian taetae 
aika uoua. Mwakuri aika beebete ma te iango raoi e ota irouia ataei bwa ti 
ataiia ao ti tabeakiniia n tatabemaniia, ao mwakuri aikai a kona ni katea te 
katoto ibukia bwa a na karaoia.

Ti na kunea bwa ataei tabeman a kainnanoa te buoka n te kawai ae 
waetata. Te katoto, e ngae ngke a kaokoro kateia ma bon mwakoron te 
rikirake, ngkana e un te ataei, e kerikaaki, ke nanokawaki ni wiiki tabeua, 
e na iai te kaanganga ae korakora are e tangira buokana mairoun temanna 
ae iai rabakauna n ibuobuoki. Ngkai katei aika tamaroa n aekakin te tataro, 
kamatebwaian booki aika tabu a kakawaki, e mwaiti n taainako kainnanoan 
te boutoka ibukiia ake a rootaki n aorakin te iango ke ni keiaki ma te kora-
kai ae raba. N aki tabe ma te kaangaanga e na akea te bwai ae e na nakoraoi. 
Inanon taabo aika mwiaiti, bitiobi a kona ni karekea te buoka n te mwane 
nakoia aomata n tatabemaniia ao utu ibukin reireian aroia rinanon Taabo 
n Ibuobuoki ibukin te Utu ke tabeman taan katauraoa te buoka.

Iesu E Kakorakoraiia
N tain kamanoakiia ataei, Iesu E kakorako-

raia naba. E koteia ataei bwa bwaai ni kakairi 
(taraa Mataio 18:3). Imwiin Rokona i Amerika, 
ataei aika uarereke a kona n reireiniia ikawai 
“bwaai aika kamimi” (3 Nibwaai 26:16).

Ti kona ni kakorakoraia ataei ake ti ataiia 
man reireinakiia bwa a na kinaa aron te Tamnei 
n taetae nakoia ao ngkanne a na ira te Tamnei 
ngkana e karaoi babaire—ni buokiia ni karikira-
kea nanoia ni kairi aia mwakuri. Ngkai e reirei 
Titita Jones e reirei, “Buokiia ataei ni karika oin 
nanoia ibukina bwa a tangiria ni kan [karaoa aia 
babaire ae mano] e bon riai” 8 Aikai iango tabeua 
are e kakorakoraia utu tabeua:

• Temanna te tina ae reireina natina ni  
kakauongo nakon te “namakin ae uh- oo” 
ao n taratara raoi nakoia aomata aika a 
taraa n “aki kakoauaki.” E koro bukin 
aio ngke aomata tabeman a kataia n anaa 
nanon natin neienne te mwaane bwa e na 
iriia nakon te roki n tebotebo, ao e kaka-
uongo nakon ana namakin ni kauring ao 
e rawa.

• Utu tabeman a karaoa aia baire ni biri-
nako imwain te tai ni karaoia ngkana a 
namakina te bwai ae kaangaanga. Te bwai 
ni kakairi, aia baire te utu teuana ni biri-
nako e aranaki bwa “toki ao kaotia” ao n 
raonna ma tiringan ana monita te kombi-
uta ao n tuangiia kaaro n te tai naba anne 
ngkana iai te tamnei ae buakaka ae kaoti. 
Ataei a aki kona ni mimi bwa tera aroia 
n tabeakin rongorongo aika buakaka—a 
ataa ae a na karaoia!

• Te utu teuana riki a karaoa aia taeka ni 
karaba are a na kona natiia ni koroboki 
nakoia aia karo iaon te tareboon ngkana 
a tangiria n anaaki ngkekei naba.

• Kam kona ni buokia natimi ni kataneiaiia 
n atonga ae kangai, “Tiaki!” ngkana iai 
temanna ae kataia ni kairoroia ni karaoa 
te bwai teuana are a aki mweengaraoi iai. 
A na ataia ataei ni kabane bwa a kona 

ni bubuti te buoka, ao a na bon reitinako ni bubuti ni karokoa 
a buokaki.

Ara Mwakuri ngaira Ikawai
Ti na uringa riki te bwai ae riki inanon 3 Nibwaai 17, ngke Iesu “e 

anaia natiia aika uarereke, temanna imwin temanna, ao e kakabwaiaia, 
ao e tataro nakon te Tama ibukiia. . . . Ao a katobibiaki n te ai; ao anera 
a buobuoki nakoia” (kiibu 21, 24). Tao kingin te karaki tiaki n ae ti tii 
reireiaki iai bonganaia ataei ma e kamataata tera raoi oin tabera, ngkai 
ikawai ngaira. Ngaira taan tararua te roro are imwiina. Ti riai n riki bwa 
anera are a otabwaninia ao ni ibuobuoki nakoia ataei. Ti na waaki nako 
n taraa Iesu bwa ara katoto ae kororaoi ao ngkanne ni karaoa ara kaba-
nea n tamaroa are ti kona n otabwaninia ara ataei aika a uarereke n te 
tangira ao n te kamanomano. ◼

BWAAI AIKA A NA TARAAKI
 1. Tarai bwaai aika taekinaki ni booki aika tabu iaan taian tiekitin n tatabeua ae atuunaki  

n te rongorongo aio ni kakaei karaki inanon booki aika tabu.
 2. Taraa “Child Maltreatment (Child Abuse),” World Health Organization, who.int/ 

violence_injury_prevention/violence/child/en.
 3. Joy D. Jones, “Addressing Pornography: Protect, Respond, and Heal,” Riaona,  

Okitobwa 2019, 38.
 4. Joy D. Jones, “Value beyond Measure,” Riaona, Nobembwa 39, 40.
 5. Joy D. Jones, “Addressing Pornography,” 39.
 6. Dallin H. Oaks, “Protect the Children,” Riaona, Nobembwa 2012, 43.
 7. Taraa “Preventing and Responding to Abuse,” newsroom .ChurchofJesusChrist .org.
 8. Joy D. Jones, “Addressing Pornography,” 40.

BWAAI N IBUOBUOKI TABEUA  
N TE AONRAAIN

• OvercomingPornography .lds .org
• “Te Rau,” Atuun Reirei n te Euangkerio, 

topics .lds .org

IANGO IBUKIN KAMANOAIA ATAEI
N te mweenga

• Karaoa am baire n utu ibukin kararoaan 
rongorongo aika buakaka ke kararoaan 
aaro aika a na karika te kaangaanga.

• Taetae ni kaineti ma te ririki ae katauaki 
ibukin taian rabwata, te namakin n te 
wenenibure, ao botakiia ni kauoman.

N te Ekaretia
• Irii taian kairi n te Ekaretia ibukin te  

reirei n raonaki ma uoman ikawai n te 
tabo n reirei.

• Kaunga te katei n akoi ao tai kariaia  
te iowawa.

KA
M

AT
AT

AA
N

 T
E 

TA
M

N
EI

 IR
O

U
N

 A
N

G
AL

EE
 JA

CK
SO

N



N Riki ke n  
Tia n Riki.  
Anne te Titiraki

Tabeua te ririki n nako, Ngai ma kaain abau ti kawara te Kaatioo ae Kronborg i 
Helsingør, Denmark. Te Kaatioo aio e rangi n ataaki man ana kamataku William 
Shakespear Hamlet. Ngke ti nakon te kaatiooo, a kaonaki ara iango n taraan te 

tabo ao taian taetae man te kamataku, ai moarara riki man ana titiraki Hamlet, “Ae e na 
riki, ke e na aki riki: ao anne te titiraki.”

Ma ngkanne I iangoa te titiraki ae mwaiti ae kaineti nakoira: “Ae e na riki ke ae e a 
tia n riki: anne te titiraki.”

Kariaia Katamaroana
E bon aki raoiroi, bwa tiaki toki ni kamanenai aara ngkana ti taekiniia raora. Te 

katoto, ti kona n atong bwaai bwa:

• “Unimwane Brown bon te mitinare ae taningaroti.” N onea mwiina, ti na kangai, 
“Unimwane Brown e aki bati ni mwakuri korakora n te tai ae nako, ma I kakoaua 
bwa e kona n rikirake.”

• “Mary tiaki te aomata ae kaaina te aro.” Ni kaitaraa, ti kona ni kangai, “Mary e 
aki nano n te aro, ma e kona n namakina te Tamnei ngkana I kaota au koaua 
nakoina.”

Ngkana ti kangai temanna bon te bwai teuana, ti kona ngkanne n roko n are taeki-
naia tabeman ke ni kario iango, ni motikitaeka n akea nnen kariaiakan te bitaki ao te 
rikirake. Ma ngkana ti kangai e a tia n riki, ti kaotia bwa ti kakoauaa te rikirake ao te 
tamaroa bwa e riai.

Iroun 
Unimwaane 
Joni L. Koch
Man te Itingaun

Ti kantaningaki bwa ti na motikitaeka.  
Ti riai. Ma ti riai n aki karioi iango ke  

n taekiniia tabeman n anuaia.

E kairua bwa ti na Motikitaeka?
E mwaiti n te Baibara te raitaeka ae 

taekina kibun ana reirei te Tia Kamaiu: 
“Tai kabuakakaia aomata ngkami, 
bwa kam rawa ni manga kabuakakaki” 
(Mataio 7:1). Ma ana raitaeka Iotebwa 
Timiti e kaota ae maataata: “Tai moti-
kitaeka n ae aki eti . . . , ma motikitae-
ka n te raoiroi” (ni Mataio 7:1,bwaai 
aika a na taraaki inano e ; kairaki ma 
katuruturuana).

E bon butimwaeaki ni koaua—ao ni 
kantaningaaki—bwa ti karaoa te moti-
kitaeka ngkana ti katautaua aron, ao n 
tuoa aron bonganana, ao n ataia n te 
iango n aanga nako ao ni karaoi babai-
re. Ao moan te boongana raoi bwa ti 
karaoa te motikitaeka ae raoiroi ngkana 
ti babaire ma aomata.

Te bwai ni kakairi, ti na rinanona 
raoi ma te karaurau bwa antai ae ti na 
iein ma ngaia ni kamanenaan tarakin 
te aroaro n ana iango temanna, ao aron 
bongananan ana konabwai ni kakoroa 
bukin te mwakuri ae kororaoi.

Ti na katautaua aron aia mwakuri 
aomata ke aia katei n anuan te Uea,  
n aron are taekinaki ni booki aika  
tabu ao aia taeka burabeti. Iaon bwaai  
ni kabane, ti na kakoaua bwa ara moti-
kitaeka e na aki karokoa te kabwara-
bwara ae ribuaka, n okiokira te ara 
teuana, ke n arana temanna n te aro 
ae aki eti.

Kona ni Bitaki
Ti karaoa te motikitaeka ae aki eti 

ngkana ti iangoia tabeman n te aro 
ae aki eti, ai moarara riki man karao-
ana ngkana ti kaotia bwa a aki kona 
ni bitaki. N ara mwakuri n reitaki 
ma tabeman, ti na uringa bwa bukin 
ana karea ni kamaiu te Uea, ngaira n 

tatabemaniira iai iroura te konabwai n 
rikirake. Iangoi katoto aikai mairoun te 
Tia Kamaiu:

• E taku nakon te aine ae bukinaki 
ni wnenibure, “Nako ao tai manga 
bure” (Ioane 8:11).

• E tuanga temanna te mwaane are 
tauraki Irarikina, “Te bong aei 
ko na mena ma ngai i baretaiti” 
(Ruka 23:43).

• Ngkai te aomata ae uti man te 
mate, E reitinako n noora ana 
konabwai Betero ao n reireinna, 
e ngae ngke Betero e kakea teniua 
te tai (taraa Mataio 26:34 ao Ioane 
21:15–17).

• E tuanga Tauro are bwainikiriniia 
aika Itiaki, bwa e na raira nanona. 
Tauro, are e a riki bwa Bauro, e 
ongeaba ao e rikirake n raoiroi. 
(Taraa Mwakuri 9:3–6.)

Te Uea ae Iesu Kristo bon te tiam-
bion n te kauatai—ao te kateniua ao te 
kaaua n tai naba. E tuangira bwa ti na 
kabwara bure “ni karokoa itibwi ma 
itiua te tai” (Mataio 18:22). Bon ti ngaia 
temanna ae maiuakina te kororaoi n 
te aonaaba aio, ma ibukin Maiuna, 
Ana reirei, Ana karea ni kamaiu, ao 
Utina man te mate ao rinanon taian 
otenanti n Ana Euangkerio, ti kona 
naba ni kororaoi n te bong teuana. 
Nakoia tarira ma mwaanera n te kawai 
are aki kakoaua te kona ni bitaki e na 
kona naba ni karekea te aki kakoaua 
inanon mwakan te Tia Kamaiu ao Ana 
Mwakuri ni Kamaiu.

Itinanikuna ao Nanona
Bon te koaua n te maiu bwa ti aki 

toki ni motikitaeka (ao ni motikaki  
taekara) man moan taraakira. Ti reke  

n te kaangaanga n te motibuaka, e 
ngae n anne, ngkana ti motikitaeka 
ni kabotoa iaon moan norakira ao ni 
kabwaka n ataa raoi katein te aomata 
ni koaua.

“Te Uea e aki noora are nooria te 
aomata; bwa te aomata e taraa tina-
nikun te aomata, ma te Uea e taraa 
nanona” (1 Tamuera16:7). Iesu e tae-
tae ibukiia taan mwamwana te aba n 
Ana bong bwa “aiaron ruanimate aika 
kamainainaaki ngkami, a bon tamaroa 
aoia, ma a on nanoia n riia mate ma te 
kamwara ni kabanea.” (Mataio 23:27).

E aki reirei te Tia Kamaiu ae tara-
raoin ao tamaroan taraan tinanikun te 
aomata e aki raoiroi ma taraan aroaron 
te mwane ke te aine (te nano ao anuan 
te tamnei) e bon rangi ni boongana. 
Iangoi ara tembora aika bura—aontano 
a tikiraoi ma ae kakawaki riki bon ote-
nanti ake a karaoaki inanona.

Mitinare naba a tangiraki ni kama-
nenai kunnikai ae a na tararaoi iai. Man 
te itiaki, kunnikai aika riai, ao kama-
nenan te taetae ae raoiroi, a kaota te 
katooto ae tamaroa ibukiia ake a tibwa 
reiakina ana euangkerio Iesu Kristo a 
na rinanon are a noria ao n ongo mai-
rouia mitinare

Kamwakuran Ataakin Bwaai  
Mai iroun te Tamnei

Ngkan ti kataia ni karaoa te moti-
kitaeka ae raoiroi, e bongana bwa ti 
na kamanena aron ataakin bwaai mai 
iroun te Tamnei. Te Kairi nakon Booki 
aika tabu e taekinna bwa “ni matata 
ke n ataa te bwai teuana rinanon mwa-
kan te Tamnei. . . . E kaira namakinan 
kateia aomata ni koaua ao bwaai aika 
a nanonaki n ana kaotioti te tamnei” 
(“Discernment, Gift of”).



Aomata n taai tabetai ake a bua-
kaka n nanoia a kamanenai katei n 
aonaaba ni kataia ni kamwaneira ni 
iango bwa aomata aika a tau n onima-
kinaki. A “akana a taku bwa a wana-
wana man rabakau n oin aia taratara.” 
(Itaia 5:21; 2 Nibwaai 15:21). Te Tia 
Kamaiu e kona n noora te iango aio 
bwa e aki eti, ao e kona noora kora-
koran te katei ao te nano ae kokoaua i 
buakoia aika moan te rinano ao aomata 
ake a bwainikirinaki.

 Aramwa e kamanena te noraba 
anne ngke e taetae nakoia ake “a riri-
baki irouia aomata ibukin kainnanoia” 
ma a kakabwaiaki bukina bwa a riki 
n nanorinano, ao n ”rinano inanoia” 
(taraa Aramwa 32:5–8).

Ti na uringa bwa “bwaai ake mai-
roun Tamnein te Atua . . . a neneraki 
iroun te tamnei” (1 I- korinto 2:14). 
Ngkana ti nooria tabeman ngkai E 
nooria Tamara are i Karawa, neneraki-
na e karekea iroura bwa ti na karaoa te 
motikitaeka ae eti.

Te Motikitaeka ae Raoiroi
Ni katoa bong ni maiura ti motiki-

taeka man rinorinoan, tuoakina bwa e 
tau, ao n te kanamakin. E ngae n anne, 
E kantaningaira te Uea ni karaoia n te 
aro ae raoiroi. Ngkai ngaira ana reirei 
te Uea ae Iesu Kristo, ara taeka ao ara 
mwakuri a na kaotia bwa ti onrake n 
te akoi, te tangira, ao te motinnano n 
ibuobuoki.

Ngaira taan moti aika a raoiroi, ti 
kainnanoa ae ti na kakoaua bwa ti na 
tabeakina moa katein te aomata nakon 
tarakiia. N te tai naba anne, ti na uri-
nga bwa ni katoa bong ti moan karekei 
iango man te kawai ae ti taraia ao te 
taeka ae ti kamanena. Mwaitiia aomata 

a na anaaki nanoia ni kakaea riki ara 
katei ao rongorongon te euangkerio 
ngkana taraakira e kaota kakawakin 
ara rongorongo.

Ara Uea ao ara Mwatita, Iesu 
Kristo, e a tia ni kaota nakoira te 

tamnei ae kororaoi ae e na iraki 
ngkai ti ikakorakora ni motikitaeka 
inanon te raoiroi. Ti na karaoia—n 
aron are E karaoia—e booraoi are ti 
nooria mai itinanikuia ma are nanoia 
aomata n tatabemania. ◼



Inuka: Beretitenti Heber J. 
Grant i Laie ibukin kata-
buan te tembora.
Mai ieta: Beretitenti 
Joseph F. Smith (mai 
tabotabo n te maing) i 
Laie. E katabua te tabo 
ibukin te tembora n 
Tuun 1915.

Karaoan tamneina ao 
teina iroun te tia koro-
tamnei Hyrum Pope ao 
Harold W. Burton.
Atai: Teuana mai i buakon 
aua bwaai ni katamaroa 
ieta n te oo ni katobibia 
te tembora a tei n onea 
mwiin aua koron taai  
n te euangkerio.

Te raurau ae e katama-
roaaki ae e kaoti waniua 
tembora n te Ekaretia. Laie 
bon mai i nano i nuka.

Bwaai ni katamaroann te 
taubuki ae rabwatan te 
aine ae e na bung e karao-
aki iroun Avard Fairbanks.
Maing: A ikotaki membwa 
n te tembora (1920).

Iroun Clinton D.ao Angela R. Christensen
Taan kororongorongo a maeka i Utah, USA. E mwakuri te  
Tari Christensen ibukin te Church History Department.

Teuana mai i buakon ana mition Ana Ekaretia 
Iesu Kristo ni boong aika kaitira bwa e na 
katauraoa te kakabwaia n te tembora nakoia 
aomata n te aonaaba, nikabane aika a maiu 
ao ake a mate. E reirei Iotebwa Timiti bwa 
“te botoniango n ikotakiia ana . . . aomata te 

Atua n rooro nako n te aonaaba . . . bwa ana katei ana auti 
te Uea ike E kona ni kaoti nakoia Ana aomata otenanti n 
Ana auti.” 1

Ni moanakin te ka 20 n tienture, bon ti aua tembora aika 
a mwakuri iaon te aonaaba, a mena nikabane i Utah. Ngaia 
are, te nako ni ikotaki i Utah bon ngaia aron moan kareke-
an te kakabwaia n te tembora. N te 1919, anne e bitaki. N 
Nobembwa 27, 1919, Beretitenti Heber J. Grant (1856–1945) 
e katabua te Laie Hawaii Tembora. Aio are e a mwakena tain 
te bitaki n te rongorongo inanon manga Kaokan te Ekaretia 
ngkai te kakabwaia n te tembora e a kona n reke nakoia 
aaba nako.

N arona n rine, te Laie Hawaii Tembora bon te moan 
tembora i marenan aba nako. E waekoa ni buokiia mem-
bwa mai Hawaii, Nutiran, Samoa, Tonga, Tahiti, Tiaban, 

Te Laie Hawaii Tembora: 

Ni katabuana 100 te ririki 
n nako, te Laie Hawaii 

Tembora e a tia ni kariaia 
Aika Itiaki ni botaki ni 

karekei kakabwaia man te 
tembora ngke e a moanna 
ni butanako te euangkerio 
n tabo nako n te aonaaba.

TE TIENTURE NI IKOTAKI

ao Aotiteria. Inanon rikiraken te Ekaretia ni kabutaa te 
Betebeke ao Atia, mwaitia aba ake a kakabwaiaki man te 
tembora aio e rikirake kerakena.

Te ririki aio e a makena koron te ka 100 ni kauring n te 
ririki ibukin kakawakin te tai aei n ikotakiia Iteraera imare-
naia aomata aika maiu ao ake a a tia ni mate.

Te Ikotaki mai Samoa
Te aba ae Samoa e wene tao 2,500 maire (4,023 km) mai 

Hawaii. N 1919 John Q Adams, te beretitenti n te mition i 
Samoa, e taku, “N tain tian te tembora are i Laie, e taraa n 
ae ara aomata e karina n reke te nano ae korakora ni botii 
bwain te aonaaba ae e tau bwa a na nako n te tembora.” 
Te katooto, Aulelio Anae, e a tia ni beku bwa te mitinare n 
akea boona inanon 20 te ririki. Ibukin a na anga nano ina-
non ririki, e aki tau ana mwane ni mwananga nako Hawaii. 
Ngaia are te Tari Anae e a kabonakoi ana bwai ni kabane ao 
e karekea $600 ke $700 te mwane n Amerika.2 Te Tari Anae 
ao tabeman kaain Samoa anga are a kona bwa ana mwaing 
nako Laie n 1920 tabun.

Te utu teuana, ana utu Leotas, a roko i Hawaii ni moan te 
Ririki ae Bou 1923. Vailine Leota ae itua ana ririki e uringa, 
“Moan [noran] te tembora . . . bon te bwai ae moan baan te 
tamaroa.” 3 Uoua te wiiki imwiina, ana karo Vailine, Aivao TA

ao Matala, a karekea aia entaumente ao a kabaeaki bwa tanga, ao natiia 
a kabaeaki ma ngaiia. A beku ma te onimaki te Leotas n ana auti te Uea 
inanon 50 te ririki ao a taunaki “i rarikin te tembora are a rangi n tata-
ngiria.” 4 Ngkai, bubua man aia bakatibu ake a kakaonimaki a maeka 
iaon Hawaii.

Te Waaki ae e Kaangaanga Arona
Ngkai angiia membwa man te Betebeke a kitani abaia ao ni mwaing 

nako Hawaii, a mwaiti uoote ao mwaanga man aba aika a kakaokoro a 
katei kurubu ibukin te mwananga, ae a aranaki bwa te mwanganga nakon 
te tembora. Te aeka ni ikotaki n tamnei aei e katauraoa te kawai ibukia 
membwa n te Ekaretia ni mwananga ni karekea te otenanti n te tembora 
ao ni manga oki nakon mweengaia ni katea te Ekaretia ni bon oin abaia.

N tain te katabu, Beretitenti Grant e tataro ibukin te Uea bwa e na 
kauka te kawai ibukiia Aika Itiaki i Nutiran ao n aban nako te Betebeke ao 
ni kawakinii araia aia bakatibu bwa a aonga n roko nakon te tembora ao n 
riki bwa taan kamaiu nakoia aia bakatibu.

Te mwananga nakon te tembora e moanaki ma te kurubu ae kaain 
Maori i Nutiran onoua te namwakaina imwiin te katabu. E ngae ngke 5,000 
te maire (8,045 km) raroana mai Hawaii, kaain te Aro aikai a kimwareirei n 
ongo rongorongon te katabu.

Waimate ao Heeni Anaru a rangi n tangiria bwa ana ira te moan kurubu 
ni mwananga nakon te tembora. Ma e rangi n tara ni kaangaanga arona 
ibukina bwa a rangi ni kainano aia utu ao te mwaiti ae e kantaningaki ae 
1,200 te baun n Nutiran ibukin te mwananga—bon te mwane ae mwait. Ana 
rangi ni kainnanoa te kakai.

Inanon ririki, ana utu Anaru a ira ana reirei te burabeti ao a booti 
rongorongoia aia bakatibu. A bwarikoriko rekooti aikai i nanon aia tai 
ana utu Anaru n tataningaa reken te kakai. Natiia te mwaane, Wiwini, e 
ataa aia onimaki ana karo: “Akea iroun Tinau ae e [naki] katorobubua 
n te taina ma tamau n te bao ni karea n te tembora.”

E riki te kakai. E reke iroun Waimate te bora-
raoi man te tautaeka n Nutiran iaon te karikirake 
ni katamaroan te aba ae bubura. Boona are e reke 
man te karikirake aei are e bwaka ni moantaai e 
karekea te mwane ae e tau ibukin te mwananga 
nako Hawaii. Waimate ao Heeni a tokanikai iaon 
makakin te mwananga i taari ao a borau nako 
Hawaii ma 14 Aika Itiaki ni Meei 1920. A karekei 
aia entaumente ao a kabaeaki. E koro nanon te 
bwai are e kaangaanga.

Rongorongon ana utu Anaru bon teuana 
mai ibuakon ngaa aroia Aika Itiaki ni Boong 
aika Kaitira ake a mwananga nako Laie Hawaii 
Tembora ni karaoi otenanti ao ni karekei kaka-
bwaia are e anga te Uea inanon Ana Auti. Aio e 
kainanoa te anga nano ae e korakora, ma e kare-
keia kaain te Aro aika korakora ake a oki rikaki 
nakon abaia n tauraoi ni kaira te Ekaretia.5

Te Ikotaki n te Maiu n Tamnei mai Atia
Imwiin te Kauoua ni Buaka n te Aonaaba ao 

manga katean te Ekaretia i Tiaban, Aika Itiaki 
ikekei a karaoa te moan mwananga nakon te 
tembora iAtia. N 1965 te wanikiba ae e onra-
ke irouia 165 Aika Itiaki aika kakaonimaki a 
mwananga mai Tokyo nako Hawaii ni kare-
kei otenanti n te tembora. Te mwananga aio 
e karekea te korakora ae e rianako nakon te 
Ekaretia i Tiaban. Ruabui ma nimaua te kate-
bubua man te mwaiti anne a teimatoa ni kakao-
nimaki n te Ekaretia. Niman imwiina a riki bwa 

1850: A roko miti-
nare n te Kingdom 
of Hawaii n tatae-
kina te euangkerio 
ae e kaokaki.

1855: Joseph F. 
Smith e moana 
ana beku n te 
mition i Hawaii.

1865: Te Ekaretia e kaboa 
te aba i Laie are e kateaki 
iai te auti ni bootaki. E 
kamaingaki te kateitei aei 
n 1916 ni kamwawaaki nen 
te tembora.

1915: E katanoataaki te 
Laie Hawaii Tembora iroun 
Beretitenti Joseph F. Smith.

Nobembwa 27, 1919: E 
katabuaki te tembora iroun 
Beretitenti Heber J. Grant 
(noraki mai ieta, i nuka).

1920: Waimate Anaru e mwa-
nanga nakon te tembora mai 
Nutiran.

1923: Ana utu 
Leota (mai inano) 
a mwaing nako 
Laie mai Samoa.

beretitenti n te tembora i bon abaia, n raonaki 
ma Unimwaane Yoshihiko Kikuchi, te moan 
Mataniwi ni Kabuta mai Tiaban.6

N 1970 te kurubu aika membwa mai Korea 
a mwananga nako Laie. Choi Wook Whan, te 
beretitenti n te mwaanga e taku, “Ti nakon te 
tembora ao e anganiira iango aika ti tuai man 
iaiangoi ma imwaina ao e anganira te mataata 
bwa ti na kanga ni karekea te kamaiuaki. Te 
babaire ae akea tokina e koaua; a tia ni kakora-
koraki ara koaua n ae mwaiti are e a kaangaanga 
kabwarabwarana. Bon te kakabwaia ae e korako-
ra nakoia aomata i Korea n reken te tai ni kaea 
te tembora.” 7

Ikotaia Ara Bakatibu ake a Mate
Ngke e a tauraoi te otenanti n te tembora 

nakoia aba nako, a uota ana kakabwaia te Uea 
tiaki ti nakoia ake a maiu n te aba anne ma 
nakoia naba kaain te aba ngkai ake a mena ni 
iteran te rabuna are te iterana. Te kakabwaia aio 
e a tia n namakinaki irouia membwa n aban Atia, 
are n aia katei a tia n te kawai ae kamimi ni booti 
rongorongoia aia bakatibu inanon tienture.

Ana karo Kwai Shoon Lung a mwaing mai 
Tiaina nako Hawaii. E bungiaki i Kauai n 1894 
ao e bwabetitoaki n 1944 n tain koron ana ka 50 
n ririki. Te Tari Lung e anga te reirei iaon rongo-
rongon te utu n te aro ao e tuangiia kaain ana 
kiraati, “I mii n te tairiki teuana ngke I a noriia 
au bakatibu ake a tia ni mate aika a mwaiti ae a 

anoai bwa na karaoa te mwakuri ibukiia.” Tenibong imwina e karekea mwiia 
ana bakatibu mai iroun ai tinana mai i Tiaina: te koroboki n Tiaina ae 22 
baana are e kaota ana bakatibu rikaaki nakon 1221 Imwiin te Mate. Ngaia 
ma natina te mwaane Glenn ao ai natina te aine Julina, a tia ni katiai ngaa 
otenanti n te tembora ibukiia aia utu. Glenn ao Julina Lung a beku imwiina 
ma te kakaonimaki bwa te beretitenti ao mataniwiia aine n te tembora n te 
Laie Tembora man 2001 nakon 2004.8

Te Ikotaki e Reitinako
Ni menana i nukan te kawai n te Betebeke imarenan aban Amerika ao 

Atia, te Laie Hawaii Tembora e a tia ni katauraoa te kakabwaia n te tem-
bora nakoia aba aika mwaiti. Ngaia are, ikotakin Iteraera e a riki bwa te 
ikoikoti n te maiu n tamnei ngkai membwa a kona ni karekei kakabwaia 
man te tembora ao ni manga oki ni katea te Ekaretia ni bon oin abaia. N 
aron aio e a tia ni buoka kabutanakoan te euangkerio ae e kaokaki nakoia 
reeti ao aomata n iteran te roki are teiterana.

Ngkai ti bukamarua ana ka 100 n ririki ni kauring te Laie Hawaii 
Tembora, ti kakabwaiaaki ni kakoaua koron te tai aei ni Kaokakin ao 
kakoroan nanon te taetae ni burabeti iroun te burabeti ae Iakobwa n Ana 
Boki Moomon: E korakora ana kakabwaia te Uea nakoia ake a mena iaon 
atimwakoron, marawa” (2 Nibwaai 10:21). ◼

1965: Te moan kurubu n te 
mwananga mai Atia, 165 Aika 
Itiaki mai i Tiaban a roko i 
Hawaii.

1970: Aika Itiaki mai 
Korea a reitaki ma kaain 
te Aro mai Tiaban n te 
mwananga nakon te 
tembora.

Tuun 13, 1978: Beretitenti Spencer W. Kimball 
e a manga katabua te tembora imwiin kara-
babana ae e korakora. Ngaia ao Beretitenti 
N. Eldon Tanner (mai ieta) a kawara naba te 
Polynesian Cultural Center.

Nobembwa 21, 2010: 
Imwiin kamatoana ibu-
kin te mwaeiei ao kata-
maroaana, Beretitenti 
Thomas S. Monson e a 
manga moan katabua 
te tembora.



Ngke I maeka i São Paulo, Brazil,  
I a tabe ni kina te aine ae onoti ae 

arana Graça. Bon te aine ae tikiraoi 
man akoi ao e tatangiraki irouia ni 
kabane.

Graça bon toau ni kakawari n te 
mweenga. Bon iai teniman natina, e 
mwakuri te itera n tai, ao akea ana kaa 
ke ana tareboon, ma akea ae e tuukia 
man ana ibuobuoki.

Man te auti are I maeka iai, I kona 
n noora wintoon ana auti. Ngkana e 
tauraoi, Graça e katoka te mwakoro 
ni kunnikai ae uraura iaon te winto 
anne ni kaotia bwa e a tauraoi nakon 
te kakawari. E aki kona ni karekea ana 
anga are e na aki nako n ibuobuoki iai. 

I a tia n iangoa ana kanikina Graça ao 
ana banna ni katoto aika tamaroa n ana 
kakaonimaki ao ana beku ae beebete.

Teuana te taneiai are e tei n au 
iango. Ti katauraoi ao ti tataro imwain 
nakora ni kawara temanna tarira. Ngke 
ti kaineta ana auti, ti kunea bwa tia 
buti nakon ana auti temanna te titita! 
Ti katabeaki bwa ti na kawara te titita 
aei, te tina ae aki bati ni kakaonimaki 
ma natina aika uarereke aika uoman, 
ma ti aki iangoia bwa ti na kawaria n te 
bong anne. Ibukina bwa tia roko ikekei, 

B W A N A A I A  A I K A  I T I A K I  N I  B O O N G  A I K A  K A I T I R A

ti karebwerebwe, ma akea te kaeka.
Ti baireia bwa ti na nanomwaaka 

ao tia tataninga. Te titita, Monica, n 
tokin te tai e roko ao e tuangiira bwa 
e tabetabe. Ti nooria bwa e kua ao e 
taraa n tang. Ngke ti taekinna bwa ti 
roko ikekei bwa ti na ibuobuoki, e a 
kariaia bwa ti na rin. Natina ae uare-
reke e tang, ngaia are ti tuangnga bwa 
e na nakoina ao ti na tataninga. Ngke 
e tamwarake Monica ma natina, ti a 
waaki ni mwakuri, kaitiaka tabeua te 
ruu ao ti rukumi kunnikai ake ti kona 
n noori.

Ngke e noora tamaroan ana auti 
Monica, ao e a tang naba, ni kaota 
nanona nakoira, ao n tibwai tabeua ana 
kaangaanga. Ti berita bwa ti na buokia, 
ao ti maroro nakon ara beretitenti n te 
Bootaki n aine ibukin ana kaangaanga. 
Te Tabati are imwiina, Monica e a roko 
n te taromauri.

Monica e a kakaonimaki, te aine ae 
kukurei, ao ti reitinako ni ibuobuoki 
nakoina ma te tangira ao te tabeaianga. 
E teimatoa inanon te kaangaanga are 
mai imwaina, ma e a kona n rinanona 
ma te onimaki ae raka riki ao te nini-
koria ibukin ana kakaonimaki n te 
Ekaretia.

I rangi ni kakaitau ibukin ana  
banna ni katoto Graça ngkai ti ikotaki 
ni beku. Ti a tia n tataro ibukin te kai-
riiri, ao te Atua e a tia ni kairiira nakon 
Monica. ◼
Rosana Soares, Utah, USA

Kairaki nakon Monica

Graça e katoka te mwakoro ni 
kunnikai ae uraura iaon ana  

winto ni kanikinaea bwa e a tauraoi 
nakon te kakawari.

I namakinna bwa N na riai n tuangiia 
titita ake a moan reireinai ae I a kaaina 

te Ekaretia ao bwa a tia ni unika atin te 
euangkerio ae e a tia ni kaokaki inanou.A Unika Te Ati Inanou

I nako mai ia? Tera ae I karaoia ikai?  
N na nakea imwiin te maiu aei?
Ngke ai 29 au ririki, taian titiraki 

aikai a bon okioki naba nakoiu. A tia 
ni mate au karo. I tang n nanoanga 
ibukin buan au moan nati te mwaane 
ae uarereke. Iai riki teniman ataei aika 
N na kaikawakiia ao te maiu ae kaona-
ki n taian kaangaanga.

E moana kaekaan au titiraki te Uea 
ngke E kairia uoman mitinare nakon 
mweengau. Ngke I butimwaia ni 
kariniia, a titiraki ngkana iai te bwai ae 
I namakinna ae bua ni maiu. I tuangia 
aroia au karo ao natiu te mwaane. I 
tuangiia ae I taku bwa e aki raoiroi bwa 
a na iai natiu ao ni katea au utu ngkana 
bwaai ni kabane tii te toki bwa te mate. I 
titirakiniia ngkana N na kona ni manga 
nooria au karo ao natiu te mwaane.

“Marta,” a taku, “e kona n reke am 
utu ae akea tokina.”

E kaonaki nanou n te kukurei. I 
kan ataia riki. N rokoia are imwiina, a 

reireinai riki taekan ana euangkerio Iesu 
Kristo. A anganai Ana Boki Moomon 
ao a kaungaai ni warekia ao ni butia te 
Atua ngkana bon Ana taeka. I butimwa-
ea aia kakao. Ngke I tataro, e roko Ana 
kaeka te Atua ae oota n aekakin ootan 
taai. I ataia inanou bwa e koaua.

I tekebuaka, ngke I karekea au 
mwakuri ae boou, e bua au reitaki ma 
mitinare. N namwakaina ake imwiina, 
au mare e a toki n korakorana ao I a 
manga kataa te maiu ae boou ma natiu.

N tokin te tai, I a manga iein riki. 
N te bong teuana ao kainabau e taku 
bwa e a tia ni kabuaa te Atua inanon 
maiuna. Ti a motikia bwa ti na kaaina 
te aro are e a tia ni kaainna ngkoa. 
Ngke ti rin te kateitei, I noora Ana 
Boki Moomon iaon te taibora n te ruu 
ae bubura. Aio te ekaretia are e taeki-
naki nakoiu mai mwaina! I tangira te 
Tamnei are I namakinna ikekei. Ngke 
ti a nako, I titirakina kainabau bwa N 
na kanga ni bwabetitoaki.

“Ko na riai n reireinaki irouia mitina-
re,” e taku.

“I reireinaki nimaua te ririki n 
nako!” I kaeka.

Natiu ao Ngai ti reireinaki taian 
reirei. Ara bong ni bwabetito bon te 
kabanea ni kakukurei ni maiura.

Tabeua ririki imwiina, I namakinna 
bwa N na tuangiia titita ake a moan 
reireinai are I a kaaina iai te Ekaretia. 
N te Beitiboki, I kuneia koraki ni miti-
nare aika a oki mai Brazil Santa Maria 
Mition. Bon raoia temanna mai buakoia 
titita are e reireinai. I kanakoa nakoina te 
bubuti ni kan iraorao ao n tuanga neiei 
bwa antai Ngai, I kanga n riki bwa kaain 
te Ekaretia, ao ara utu a tia ni kabaeaki 
n te tembora, ao natiu te mwane e a 
mwakuri bwa te mitinare ae bwanin 
ana tai. I tuanga neiei bwa a bane n 
riki bwaai aikai ibukina bwa ngaia ma 
toana a tia ni unika atin te euangkerio 
ae e a tia ni kaokaki inanou. ◼
Marta Algarve, Santa Catarina, BrazilKA

Te Kakabwaia ae Raka

I kaoni baeki uoua ma 
amwarake ao I toua 

kawaiu nakon ana 
auti te titita aei.

Kainnabau, Carmen, ao Ngai e a 
tibwa reke natira ngke I weteaki 

bwa N na riki bwa te bitiobi n ara uoo-
te. N te tai anne, iai ara kaangaanga n te 
kataumwane. E a roko te rawawata irou 
n arou ni karekei kainnanoia au utu ao 
n te tai naba anne N na tararuaia ao n 
tabeakiniia membwa n ara uoote.

N te Tabati teuana, I noora te tina 
ae akea buuna ma natina aika aman n 
te bootaki n toa. E tekateka mai buki n 
te kabanea ni kaintekateka ni kabanea 
korakorana bwa a na aki karongoa nati-
na. I ataia bwa iai naba ana kaangaanga 
n te kataumwane, ma e tuai man bubuti 
te ibuobuoki. Ngkai e waaki nako te 
wiiki, ao ni katoa Tabati e roko n taro-
mauri ma natina.

N te bong teuana, e reke au bwaka-
bwai. I kakabwaiaki ni karekea te boo 
ae raka, I baireia bwa N na kabongana 
te tatara ni mwane ni kabooi bwaai 

ibukin te onobwai n au auti. Ma ngke 
I waaki nakon te mwakete, te aine aei 
ma natina a roko n au iango. I namaki-
nna bwa I riai ni kabongana te raka ni 
mwane aei ni kabooi amwarake ibukiia. 
I wetea Carmen ao I tuangnga te bwai 
are I namakinna bwa I riai ni karaoia. 
E kariaia.

Ngke I bobwai, I noori tabeua kukii. 
I iango bwa tao ataei a bae n tangiri 
tabeua karewerewe. I kaoni baeki uoua 
ma amwarake ao I toua kawaiu nakon 
ana auti te titita aei.

I karebwerebwe iaon te mataroa ae 
karaoaki man te kai ae e a mka tabeua 
te tai. Ngke N nang kitanna, n tokin te 
tai e a kaukaki te mataroa. “Bitiobi,” e 
taku te titita, “I kubanako n nooriko 
ikai.” N te tai ae waekoa, natina a biri 
n otinaki mai akuna.

“I uoti amwarake ibukimi,” I taku.
Temanna natina te aine e kunei kukii 

ao e takarua, “Kukii!” Mwanena ma 
tarina a kukurei n ikotaki ni katobibi. 
Natina te aine ae itiua ana ririki e inga 
nakoiu. “Ko rabwa, Bitiobi!” e taku.

I taraa nanon aia auti ao I nooria 
bwa te aine aei e uaati kunnikia inanon 
te baen iaon te timanti. Akea aia taibora 
te utu aei ao a matu iaon te maetureti 
iaon te timanti. I kunea bwa e mwaiti 
kainnanoia. I karaoi babaire ake N na 
kakoaua bwa iai aia taibora ao bwa a na 
bane n reke aia kainiwene.

Te bwai ae I rinanona aei e buokai 
n ataia bwa te Uea e kairiiri ao e kaka-
bwaiaia Ana toro. Ti aki kainnanoa 
te wewete ae onoti bwa ti na kona ni 
buokiia tarira ao mwanera. Ti tii riai ni 
kairaki iroun te Tamnei, n atai kainna-
noia naake a kainnanoa ara ibuobuoki, 
ao n tauraoi n riki bwa tabonibain te 
Atua. ◼
Roberto Atúncar Nieto, Lima, Peru



E wareka au reta au karo ni kaokiokia 
n te tai ae mwaiti. E aki kona  

n taetae nakoiu bukina bwa e a tang  
n ae korakora.

Uoua te Iteraniba E Onrake n te Kakaitau

Tamau e rotaki maiuna ni kabane  
man onimakinana bon irouna ao  

namakinan ae akea uaana. E ikawai  
rake iroun te tama ae kinimanging ae  
aki toki n tuangnga ae akea bongna-
na. Ma te kakaitau, bwa tamau e aki  
riki bwa te tia manging, ma e aki kona  
n tuangai ao tariu ma mwaneu bwa  
e rangin ni kamoamoa ibukira ke ni  
kamoamoaira ibukin bwaai aika ti a  
tia ni karaoi. Ngke I a ikawai, I kataia  
ni kakukureia, ma I aki toki n namaki-
nna bwa I aki kona n aki kakukureia. 
Te bwai ae e karika te aki nakoraoi n 
ara reitaki.

Teuana te ririki, I taekina aei nakon 
au bitiobi ae wanawana. E tuangai 
bwa n na korea au reta nakon tamau 
n tuangnga bukin bwaai ni kabane ae 
I kakaitau ibukina. E na kaangaanga 
aio ibukiu. Iai au namakin aika buaka-
ka ibukina, ao i aki tangira au reta ni 
kakaitau bwa e na riki bwa te bwai ni 
kairiribai. Ngaia are I a tataro. Ma ana 
kairiiri te Tamnei, bukin are I kakaitau 
iai ibukin tamau a moanna n roko raoi. 
E ana te tai, ma ngke I tia, I a tia ni 
kaoni uoua te iteraniba.

I anga au reta, n aki ataia bwa e na 
kanga aron ana kaeka. Ma I ataia bwa 
I aki rinea ana kaeka. I ti kainnanoia 
bwa n na ti taraa nanou ao n uringnga 
bukina ngkai I korea te reta.

N te ingabong are imwiina, I karekea 
au tarebon mairoun ai tinau. E tang. 
E tuangai bwa e a tia tamau ni wareka 

te reta n te tai ae mwaiti. E taekinna 
nakoiu bwa e aki kona n taetae bukina 
bwa e a rangin n tang.

“Ko rabwa!” e taku. “Tamam e kain-
nanoa aei.”

Imwiina n te bong anne, e tarebon 
tamau ni kaitauai. E tareboniai ni katoa-
bong inanon boong aika mwaiti ni kaota 
aron kakawakin te reta nakoina.

Au kaantaninga bwa n na kona n 
taekinna bwa ara reitaki e a nakoraoi 
n ae kamimi, ma ti teimatoa n iai ara 
mwakuri aika ti na karaoi. Inanon te tai, 
nanokawakiu e moanna n nakoraoi, ao 
ara reitaki e a nakoraoi. N tokina, I a 
kona ni kabwara ana bure.

Tabeua te ririki imwiina, imwiin te 
kaangaanga ae korakora ma te aoraki 
ae te kaentia, e mate au karo. N au 
koaua e a rinanon ngkai te kimwarei-
rei ae korakora ngkai e buokia te Tia 
Kamaiu ni kamaiuia inanon ana ririki 
ni bwainikirinaki. I ataia bwa I a tia n 
rinanon te kamaiuaki man mwaakan 
Iesu Kristo ni Kamaiu. Te Tia Kamaiu 
e atai kainnanora ao e kona ni buokiira 
ni kanakoi namakin aika buakaka nte 
maraki ao kairiribai man tamneira. I 
ata te kakaitau, te kabwarabure, ao 
te tangira bwa bwaai ni katoki aoraki 
aika mwaaka. ◼
Elise Dahlen, Utah, USA

KA
M

AT
AA

TA
 N

 T
E 

TA
M

N
EI

 IR
O

U
N

 A
LL

EN
 G

AR
N

S





 O k i t o b w a  2 0 1 9  37

I rootaki n te rawawata n atakin ana katikitiki tamnei aika a tangako iaoia riki ake a rang 
uarereke n ara tabo nako—ara ataei. Te kaangaanga ae tabangaki ae moan te korakora, ae 
irekereke ma, matakuakinan tamnei aika a tangako e kona ni karika te maamaa, te mwa-

mwanaa te aba, kamangaoakin te namakin, buan aron tauan nanom, tangiran karaoan anua 
aika kareke, ao kabanebuakaan te tai, te iango, ao te korakora. Iai kainanoakira ae e korakora 
ni kabane—kaaro, utu, tan reirei, tan kairiiri—n rangi n tarai baika a bongana, ao ni kamanoia 
ara ataei ao kairake.

Te tangira bon teuaa mai i buakon ana bwai n tangira te Atua ae e korakora. Tangiran te 
Atua ao tangiraia raora bon uoua tuua aika a korakora ake ti anganaki mai iroun Iesu Kristo. 
I kakoaua bwa, te tangira, bon ara bwai ni buaka naba ae e korakora ni kaitarakin tamnei 
aika a tangako.

E koaua, n aron taeka ake a rangi ni bebete uringakiia ae kangai, “te tangako e urua te 
tangira,” ma ti na ururinga naba are te tangira e urua te tangako. E aki nanonaki n anne bwa 
ara tangira ibukiia tabeman e na kona ni bita aroia n tangira karaoan anua aika kareke ke ni 
bitii kateia. Ma te tangira e kona ni kaungaira—n arora ni katauraoi, ni kaeka, n ongora—ni 
kaineti riki ma ara ataei. Ngkana arona bwa ana iai ara kantaninga ni kamaunanakoa te kaa-
ngaanga aei man te aonaaba, e riai te tangira n riki bwa kaungaan ara mwakuri ao te bwai ni 
mwakuri ae ti rangin ni kabongana n ara mwakuri.

I tangiria n anga tenua kawai ni kabonganan te tangira are n au kantaninga ti na katurua 
ara taratara iaona, butimwaeana ao karikana bwa te tua. Kabonganakin kawai aika tenua aikai 
a irekereke nakon tenua mwakoro ni kaitaraaki ma tamnei n tangako ake a kaitarai ara ataei.

Te moan, ti kaota ara “tangira ibukiia” man kamanoakia raoi. Te kauoua, ti kangai “I tei-
matoa n tangiriko” man te kawai are ti anga ara kaeka ngkai a irarang ni matakuakini tamnei 
aika a tangako, n ae bon nanoia ke tiaki. Ao te katenua, ti taekina “N teimatoa n tangiriko” 
man kaotan te tangira ni boutokaia ngkai a mwakuri ni kamarurungiia ngkana a tia n rina-
non matoan kataan katokana ke tangiran karaoan anua aika kareke. Inanon mwakorona 
nako, te tangira bon te bwai ae moan te kakawaki.

Iroun  
Joy D. Jones
Beretitenti ni 
Kabuta ibukin  
te Buraimwari

RINANOAKIN TAMNEI AIKA A TANGAKO:  

Tukana, 
Kaekana, & 
Kamaoana

Aron kamanenaan tenua kawai n tangira aikai  
e na kona ni buokiia ara ataei n taian kaangaanga  

ake a rinanoi ma tamnei aika a tangako.

1  TOTOKOANA: “I TANGIRIKO”

Iangoia n am iango te ataei ae ko tangiria. 
Ngkana ko tuanga te ataei aei, “I tangiriko,” 
tera ae e nanonaki iai? Ni bon arona, e nano-
naki bwa ti katauraoa kamanoaia bwa ti aonga 
ni kona ni buokiia tekoraki ake ti tangiriia n 
riki n tamaroa nakon aia kabanea ni kona ao ni 
kaitarai kakaewenako ni maeuia. Mwakoron te 
kamanomano bon karekean te reitaki, ae kora-
kora, onimakinaki, ao n teimatoa. Aekakin te 
itoman aei e buokiia ara ataei ni kaniia nakoira. 
Ngkai ti katei ara itoman n onimakinara ima-
renara aika matoatoa ao ni kamanoia natira ao 
tibura—ke ataei nako—ti anganiia te tabo ae a na 
kona ni karekea te ibuobuoki iroun temanna ae 
e aki kona ni motikitaekaia ke ni kabuakakaia. 
Te kamanomano aio e buokiia ni kaotaia bwa 
antai ngaiia ao ni buokiia n ataa rekerekeia ma 
te Atua. Namakinan ae a bonganga ao a tangi-
raki e buokiia ataei ni kaotaia ao ni katan iaon 
ana kakawakin Tamara are i Karawa are e anga 
kaetieti ibukin kukureia.

I raraoma bwa a mwaiti karo ae tao aki ataia 
ae tera buakakan tamnei aika a tangako ke tao 
a ti iangoia bwa bon ti te kaangaanga ibukiia 
tabeman aomata. Ni koauana bwa te kaangaanga 

aei e rotiia ara ataeinimwaane ao ara ataeinaine, 
ao ti aki rangi ni kabatia tataekinana.

N ririki aika a mwaiti n nako, kain abau ao 
ngai ti ongo te karaki ae iai nanona ae e tamaroa 
ngaia are ti a kaokiokia nakoia natira. Te karaki 
bon iaon te naeta ae e a kara are e tuanga te 
ataeinimwaane ae rirarikina bwa e na uotia nako 
taubukin te maunga bwa e na nora bungin taai 
te kabanea n tai imwain maten te naeta. E aki 
waekoa ni kaeka te ataeinimwaane, ma e berita 
te naeta ae e na aki tenaia bwa boon are e na 
uotia. Imwiin te boraraoi, te teinimwaane e a 
uota te naeta nako taubukin te maunga ike a 
uaia ni matakuakina bungin taai.

Imwiin uotakin te naeta rikaki ao nako aon-
tano, e a katauraoa kanana te teinimwaane ibon 
ibukina ao ana tabo ni matu ibukin te tairiki. 
N te ingabong, e tuatua te naeta, “Taiaoka, te 
teinimwaane, ko kona n uotai ni kaokai nakon 
mweengau? E a roko au tai are n nang kitana te 
aonaaba aei, ao I tangiria n okira mweengau.” E 
namakina te teinimwaane ae e a tia ni kamaiuaki 
ao e a tia ni kawakina ana taeka te naeta, ngaia 
are e a iangoia bwa e na uota te naeta nakon 
mweengana n aron are e butiia.

Te kaangaanga 
aei e rotiia ara 
ataeinimwaane 
ao ara ataei-
naine, ao ti aki 
rangi ni kabatia 
tataekinana.

E karaua n tabeka te naeta, e taua ni kaniia 
ma bwabwaana, ao e a uotia nako nanon te rere-
ua nakon mweengana ni mate iai. Imwain ae e 
katuka te naeta inano, e a tanrikaki te naeta ao n 
tena bwabwaana. E takaura n tang te teinimwaa-
ne ao ni karenakoa te naeta nako aontano. “Ten 
a Naeta, e aera ngkai ko karaoa anne? Ngkai ae 
n nang bon mate!” Te naeta e taraia ao e ngare: 
“Ko bon ataai bwa teraa ngai ngke ko tabekai.”

N te aonaaba ngkai, I noria karo aika a 
mwaiti n anganiia natiia te naeta. I taetae ni 
kaineti ma te tareboon. Ti na bon aki anga te 
tareboon are e toma ma te intanete nako nanon 
bwaia ataei aika a uarereke ake a tuai ni ikawai 
raoi ni karekei reiakinaia ae e tau, e tuai n reke 
irouia te kona ni iango raoi ao te konabwai ni 
karaoi babaire, ao ake akea aia tararua karo ao 
tabeua bwai ni mwakuri ni buoka kamanoaia. 
Jason S. Carroll. te burobetia iaon maiun te utu i 
Brigham Young Iuniwetiri, e taekina, “Ti kama-
noia natira nikarokoa a bon kona n tararuaiia 
i bon irouia.” Mwakoron te kaburoro, are iai 
inanona mwakoron te kaburoro are e taua mwiin 
te kukurei, ngaia ae e moan riki. Imwina riki te 
iango ao te konabwai ni karaoan te babaire ake a 
mena ni mwakoron te kaburoro mai imoa a bwa-
nin rikiia. “Bwa ataei a kona ni karekea kukureia 
ma aki kona ni baire raoi.” 1

Nikabane tareboon a riai n tararuaaki, n aroia 
naba kairake. E raoiroi naba te reirei aei nakoia 
ikawai. Akea temanna ae e na aki kona n rotaki n 
ana katikitiki ae e buakaka tamnei aika a tanga-
ko. Tabeman karo a rineia ni karkea te tarebon 
are e kakaukaki nakoia natiia ni kauarerekea 
kabonganan te taetae ao te tekiti.

Irarikin tarebon ake a toma ma te intanete 
bon aekakin bwaai ni itoman aika aki kona ni 
warekaki ake a kona n toma ma waaki ni kao-
ngora ake aki tangiraki rinanon te intanete. N te 
kamatebwai ae e a tiba karaoaki e kaotia bwa 79 
te betientin norakin tamnei aika a tangako ake 
aki tangiraki a riki inanon te mweenga. 2 A kona 
ataei n nori iaon te tabureti, tarebon aika a toma 
ma te intanete, bwaai n takakaro, taian DVD, 
ao TV ake a toma ma te intanete, aikai ake mai 
ibuakon aika bati. I ataiia utu ake a karika teu-
ana te tabo, are e rarawata kaina bwa te tabo ni 
mweengaia ae a katikui iai bwaai ni itoman ake 

a maiu man te iti bwa neia ni kabonganaaki. Utu aikai a arana bwa “te ruu 
ni kaongora,” ao bwaai ni itoman nikabane a katukaki bwa ana noraki, n te 
tabo ae e ota. Akea temana ae e na tii ngaia n te ruu ni kabongana te bwai 
ni itoman.

Utu tabeua a atia n rinea te tua bwa ana akea te tareboon inanon te ru 
ni matu ke te roki. Tabeman a kangai, “Ko na aki tiku n ti ngkoe ma te 
tareboon.” Ma iai tabeman ake a karekei bwaai ake a na kabonganai natiia 
ma bwai ni mwakuri are a na kona aia tareboon ataei n tauaki mwiia iro-
uia karo. N te anga aio a reirei iai bwa e na reke te onimakinaki ao bwa te 
tararua n te tareboon e kakawaki.

Tao tera kainanora ni bon tatabemaniira n ara utu, ti na reireiniia kain 
ara utu ni kabongana te rabakau ae boou ma te iango raoi, ao ni kabonga-
na raoi mai i moana—ni karikirakea tein aia iango ae e raoiroi. Tia reireinia 
ara ataei ni kawai aika a materaoi ni kabonganan rabakau ibukin te tama-
roa. Ti kona n reireiniia n rinanon bwaai ni titirakiniia i bon irouia, “Ni 
karaoan aei e na iai te bwai ae e raoiroi mai iai?” Ara rinerine bwa ti kanga 
n reireinia ara utu ngkai e na noraki mwina n roro aika rimwi.

Ngkai karo ngaira, au kantaninga bwa ti na tara kakawakin ara itoman 
ma natira ao ara kekeiaki ae e onoti ake ti karaoi n kamanoia iai. Ngkai ti 
kakorakorai ara itoman n tangira aikai, ataei ana mataata raoi bwa bukin 
tera te Atua e anga te kauring ni kaitarai kamairan tamnei aika a tanga-
ko, a na kona n ataa aron totokoana, ao a na tauraoi ngkana a kaitara 
ma ngaai.

2  KAEKAANA: “E BON TEIMATOA TANGIRAM”

Karikan te butimwaai, te kokoua, te marooro ae e kakao are e na 
kaungaia ataei n tibwauai aia iango, taneiai, ao titiraki ma aia karo e aki 
bebete. Ti kona ni kaoia ataei n aia roro nako ni kaotia nakoira ngkana ke 
a moana n rinanon aekakin te kaangaanga n taian tamnei aika a tangako—
mai imwaina, n tia n norii n aki ata burena are e a kairiia ni kabongana n 
tabetai, nakon ae e rangi ni korakora, ao n ae a bon rawa ni katoka kabo-
nganana. Te moantaai ni marooro e tamaroa, ao ataei ana taetae nakoim n 
rangi n tauraoi ngkana a ataia ae a tangiraki ao akea te bwai are a taekina 
ke ni karaoia ae e na bita te tangira anne.

E burenibwai, n reke, ae te ataei e na kaoti bwaai n oin nanona. E  
bon ti reke ngkana te karo ae e atai aroia e kaunga te ataei ma, “Iai te kaa-
ngaanga?” “Kanga ai tiaaki arom aio n te tai aei.” Mwaitin te tangira ae 
e namakinna te ataei, e na kabebetea iroun teuanne ke neienne ni kaota 
nanona.

Koauana raoi n te tangira aei e rikirake n ana iango man tataneiai aika a 
uarereke aika a riki ni katoa tai. Kaangaanga aika a uarereke ake a maroro-
akinaki n te kawai n tangira e katea aan te marooro ae nakoraoi ngaia are 
ngkana e roko te kaangaanga ae bubura, e kona n reitinako maroroakina-
na. Ae moan te kakawaki, a ataia ataei ae ami kaeka e na kangai, “I teima-
toa n tangiri ngkami. I aki katoka tangiram tao ibukina ae iai te bwai ae e 
riki. I aki toki n tangiriko.”

Tao bon iai bukina, ae ti aki bati n tataetae 
ma te roronrikirake ao ataei iaon teuana mai 
ibuakon bwaai aika e korakora te kairoro iai ao 
kariri aika bubura ake a na kaitarai. Ara baeni-
kai e a karikiia bwa ana reiakinaki man te inta-
nete, tabeman ataei, ke te roro ae rikirake, ke 
bon man kaongora aika a kinaaki. Tabeman mai 
ibukora ti aki waetata tao ni kabongana te taeka 
ae tamnei aika a tangako i rarikia ataei inanon 
ara kekeiaki ni kamanoia man aia aki ataibwai. 
E bon aki tau taekinana. Tao ara karo a aki 
taetae ma ngaira n rangi ni kabwarabwaraa. 
Tera mwiina ngkana ara marooro e kaungaia 
ni kan kataia? Ao ngkana a tangiria ni kan ataa 
ae e bati riki? Ti na kanga ni kantaningaia bwa 
natira a na marooro ma ngaira iaon tamnei aika 
a tangako ngkana ti bon aki marooro ma ngaiia 
ibukina?

Karo, ti riai ni moana ara mamarooro ao 
n aki tataninga bwa ana roko ataei nakoira. I 
tangira te iango are e karaoaki ni katoa tai, n ae 
e mwaiti, te marooro ae e kamwengaraoi nakon 
are ti te taina n tai. Te kaniwanga ibukin te 
marooro ae e mwamwanano bwa karo ao taan 
kairiiri ake a onimakinaki bon taan rabakau, 
tiaki te intanete; te marooro e kona n riki n te 
tabo ae rau; ao te mamaroro e karikirakea te 
onimaki iroun te ataei. Ti tangiria ataei bwa ana 
namakina ae a tauraoi ao ni kakorakoraki, tiaki 
n ae ana maaku. Ti tangiria bwa ti na taetae ike 
a kona iai kaaro ao ataei ni maroroakin bwaai ni 
kabane, irarikin are ti te karo ae na taetae nakon 
te ataei.

Ngkai ngaira karo ao taan reirei, ti aki kona 
ni buokiia ataei ngkana ti bon aki reireiaki moa. 
Reireinakiia bwa tera te tamnei ae tangako ao bukin 
tera ti na kararoai e bon kakawaki. Ti kona n reia-
kinira ibon iroura ao ni buokiia ataei ni mataata 
bwa bukin tera matakuakinan tamnei aika a 
tangako e bure, bukin tera ngkai e kakamaku, ao 
bukin tera ti aki tangiria bwa e na kaikuakiia, ao 
tera ae ana karaoia ngkana e a reke irouia.

Ti anganiia ara ataei ae e tau iaona bwa e aera 
ana kararoai tamnei aika a tangako ni kaineti ma 
aia roro nako? Ngkana bon ti oin bukina ae ti 
anganiia bwa ana tukii tamnei aika a tangko bwa 
“E buakaka,” ni bon tokina e na aki tau kabwa-
rabwarana are ti anganiia. Ma, ti riai ni kaotii 

bukina aika a mwaiti n aron are ti kona n katei aroaro aika kakawaki ae e 
anga te unga n nano nakoia ara roronrikirake.

A mwaiti bukin ae e totokoaki tamnei aika a tangako, ma aikai tabeua 
ake ana anga kaungaan te nano man te bootaki ae Fight the New Drug are 
tao e na katika nanoia ara kairake n aomata:

• Te tangako e kona ni bita ao ni kaira ana iango kaburorom, ao  
kamatebwai a kaotia ae e kona naba ni karika am kaburoro bwa  
e na uarereke ao n aki rangi ni mwakuri raoi.

• Te tangako e kona ni kareke.
• Te tangako e na urua onimakinam i bon iroum.
• Te tangako e kona ni katikuko ni maroa.
• Te tangako e kona ni kamarakiia ake ko tangiriia.
• Te tangako e kona n urua marurungin nanom ni botaki.
• Te tangako e aairi ma te mwakuri n aki ako.
• Te tangako e karikiia aomata n rikirake n aki kokoaua.
• Te tangako e kabongana am tai ao korakoram.
• Te tangako e karika te bwara n nano, te raraoma, ao te mama.

Ni karinii tamnei aika a tangako e bon kaitara ana tua te Atua. N aikai 
ao ae e mwaiti riki bukina, tia anga bukina aika a tamaroa n totokoi tamnei 
aika a tangako, ma te atatai n akea te waaki ni mwakuri ae e karaoaki e na 
karikate bwaranano. Ti na riai ni katei tiia aika a raoiroi ao ni ibuobuoki, 
korakorara n roko iai, ao arora n rotii. Buokaia ataei n karaoi oin tangiran 
karaoana i nanoia ni kararoaia man te tangako e bon kakawaki. Ngkana 
te ataei e aki baireia ibon irouna bwa e mena iaa n te kaangaanga iaon te 
tangako, teuanne ke neienne e na bon riki bwa mwakoron te ware ae e a 
korakora n rikirake ngkai.

3  KAMAOANA: “N A BON TEIMATOA N TANGIRIKO”

Ngkana ataei a tia n nori tamnei aika a tangako ao a mwane nako iai, ana 
korakai n kaitara, ni kitanna, ao ni kamarurungaki. Nanona raoi, karaoia 
ma nanom, karaoia ni katoa tai, te matoatoa, ao te boutoka ae maan bon 
ngaia ae e kainanoaki ngkai ataei a katoka iaoia te beku ibukin kamaruru-
ngaia ao ni waaki nako ni maiuia. Akea temanna ae e kona ni katauraoa te 
boutoka aei n aron are e kona te karo. Imwiin are ti a atia ni karaua ao ni 
bon reiakina te koaua, imwiin are ti a atia ni karaua ni katea te onimakinaki 
ao kaungaan te mamaroro, ngkane ataei a kainanoaia n ataia bwa e ngae 
ngke a karaoa te kairua ao te rinerine, ara karaunano nakoia e na kangai, 
“N a bon teimatoa n tangiriko n aki tabe bwa teraa.”

I uringa te bwai ae e riki ae e bebete n ara utu n ririki aika a nako.  
Kainabau ao ngai ti mena n tabo ae e raroa ma mweengara, ao natira  
te mwaane ae te ikawai e tararuaiia ataei ake tabeman. Ti karekea te  
tareboon mai iroun kain rarikira ae e rangi n raraoma n tuangira bwa  
iai te ka n tiriai n ara auti. Ti kawaekoa n okira mweengara ao ti kunea  
bwa natira te mwaane ae 10 ana ririki e takakaro i bukin te auti irarikin  
te tawana ae onoua te eka abakina ae uteutena a ririeta, n rangi ni mau.  

E kataia n noria ngkana e kona ni kaura te ai 
man te kakiakia.

Ao, e bon riki! Inanon te tai ngke ti a roko, te 
ura are e uarereke e a tia n tiringaki irouia taan 
tiriai, te tia mwakuri n te tiri ai e a kataetaea nati-
ra te mwaane, ao a moana ni maekako kain rari-
kira. E rangi ni mama natira te mwaane, e maku, 
e tang, ao e ataia ae e a reke n te kaangaanga.

Ti bane n rinako n te auti. E rangi ni maku 
natira te mwaane ma, e ngae ngke e rangi ni 
kakaiaki te bwai are e riki, te bwai ae ti kona ni 
karaoia ti na bon rabwatia ni mwanokaa te teini-
mwaane ae kakateke aei ao ni karaua nanona bwa 
ti tangiria ao ti kukurei bwa e aki ikuaki.

Ngkana ataei a norii tamnei aika a tangako 
ao moara riki ngkana a kuneaki ni mataku iai 
iaon te intanete, a na bon mama, maku, ao n 
tang naba. E kaangaanga ae ko na maroroakina 
te bwai ae karaoaki n te tabo ae raba. E karika te 
mama ao akean otangam. E na iai kabwakaia ao 
aia kakaewenako inanon kawaia n aia tai ni kita-
na ao ni kamarurungaki. Kainanoakin te tangira 
ae e reitinako e rangi ni kakawaki. Ma, karo a riai 
n ataia ae aia tangira e na aki toki ni ibuobuoki 
ma bon tiaki tii anne ae e kainanoaki.

N te kamarurung, ko riai ni kairii tabeua 
tangira akanne ibukiia natim ni kakaean tabeua 

riki bwaai ni ibuobuoki ake a tau ibukiia. Am 
tangira bon aan te bwai ae e kainnanoaki bwa e 
na riki, ma ngkana temana are ko tangiria e aki 
kona n otinako, ko a riai ni kakae nako nakoia 
taan rabakau ake a na kona ni buoka are ko 
tangiria ao ni buokiko naba.

Ngkai ngkoe ao are ko tangiria kam uko-
ukora te kamarurungaki, Au kantaninga bwa 
ko na kunea te korakora iroun Iesu Kristo are 
iai mwakana ni kamaoi ikuaki nikabane, botiia 
aomata nikabane, ao karika te itoman ae e riaon 
ara konaa ni iangoia. Ara tia Kamaiu, te tia kato-
ki aoraki, iai mwakana ni kamaiu. Ti kona n ti 
riki bwa aia karo natira ao n buokiia ni kairiia 
Nakoina, ma bon ti Ngaia a e kona n riki bwa aia 
tia Kamaiu. Ao te kamimi bwa bon Ngaia ae e 
tangiriia natira n ae moan te kororaoi nakon are 
ti anga—n aki tabe bwa teraa. ◼
Te boto ni iango man te marooro are e kanakoaki n 2018 
Bootakia Kurubu ni Kaitaraa te Tamnei n Tangako Utah  
maungatabu i Salt Lake City, Utah.

BWAAI AIKA A NA TARAAKI
 1. Jason S. Carroll, i Lisa Ann Thomson, “Eight Strategies  

to Help Children Reject Pornography,” Riaona, Aokati. 
2017, 19.

 2. “The Facts about Online Threats,” Parents Television Council 
Watchdog (blog), Tuun 21, 2017, w2.parentstv.org/blog.

Kakaei riki bwaai ni  
ibuobuoki i aonraine n  
overcomingpornography 
 .lds .org.

Inanon te Tiekition Aei

44 Te Marooro ni Kareketangira 
ao Te Tamnei ae Tangako
Iroun Riaona ao taan ni  
mwakuri n te Family Services

Tibwaua Am Karaki
Iai am karaki ae ko na tibwauaia? Ke ko 
tangiria n noora te bwai ae e onoti iaon 
atuun rongorongo tabeua? Ko kona ni kana-
koa am rongorongo ke am kaeka nakon 
liahona .ChurchofJesusChrist .org.

Wareki rongorongo aikai ao tabeua riki:
• N te liahona .ChurchofJesusChrist .org
• N te KnI ni katoa wiki (iaan aia tiekition 

Kairake n Ikawai n te Gospel Library app)
• Iaon facebook.com/liahona

Ni bairean te rongorongo n taekaia kairake n Ikawai, ti kabanea te tai ae 
mwaiti n iangoi taekan kaangaanga aika a rinanona ngkai. A rangin ni mwai-
ti. Ma ngkai ti booti ara iango iaon kanoan te Riaona n te namwakaina aei, 

ti kairaki nakon te atu ni iango are ti bane n rotaki iai, raoraora, ao tabeman aika 
aki reke warekaia: te kareke tangira ao n tamnei aika tangako. Ti ataia bwa bairean 
te tiekition aei e na bon kaangaanga. Ma e na uringaki, bwa te tamnei n tangako e 
rooti maiuia aomata aika mwaiti n te uruaki n nano, n tabetai e urui maiuia aomata. 
Ao ibukiia kairake ake a tuai iein, e kona ni karika te tai ae na roko n aki koaua raoi 
iai nakon ae e a kaman riki, iaon te katauraoi ibukin te mare.

Ti noora bain Tamara are i Karawa ni kairi ara mwakuri ngkai ti moanna ni karekei 
karaki mairouia kairake n Ikawai ake a tia n rotaki aia reitaki man te tamnei ae tanga-
ko. Ao ti noria bwa e mwaiti riki nakon ae ti reken te tai ae uarereke ibukin te kukurei, 
te mare ae akea tokina ae akea iai tangiran bwaai aika a kareke. Bukin tera? Bukina 
bwa karaki ni kabane a kakoaua bitakin- te maiu, karekean- te kaantaninga, mwakan 
ni kamaiu Iesu Kristo ao Ana Mwakuri ni Kamaiu.

Ngaia ae, ngkana ko kunea ae e rotaki am iraorao man te tamnei ae tangako, ti 
kaoko bwa ko na wareka te mwakoro n te namwakaina aei, ma kabwarabwara aika 
a tibwauaaki irouia tabeman aika a ataia raoi bwa kekeiaki ni kaitaraa te tamnei ae 
tangako e bon koaua. Kabwarabwara aikai iai inanona aron uotakirakean taekan te 
tamnei ae tangako ngkana ko boontaeka ao ko na kanga ni maroroakinna (iteraniba 
44), ko na kanga ni kaeka ngkana temanna e kaotia bwa iai rekerekena ma te tamnei 
ae tangako (ti ni bwaai aika maiu man te iti), e kanga te ikabwara bure ao te kamai-
uaki ni kona n riki ibukiia uoman te aomata (ti ni bwaai aika maiu man te iti) ao e na 
kanga te Tamnei ni kona ni kairiko n ataia bwa ko na kanga ni waaki n am reitaki (ti ni 
bwaai aika maiu man te iti).

Ti ataia bwa ngkana ko onimakina te Tia Kamaiu ao ni kaoa te Tamnei nakon mai-
um ngkai ko ukoukori kaeka, Tamara are i Karawa e na kairiko n te kawai ae eti ibukin 
am kaangaanga ae onoti. Mwiin te tamnei ae tangako ae aki raoiroi e kona n rangin n 
ataaki n te aonaaba, ma ana taura te Tia Kamaiu ni kamaiu e kona ni katoki kaangaa-
nga n aron aikai. Te bwai ae ti na karaoia bon Ukoukorana.

Raomi ni Koaua,
Chakell Wardleigh ao Mindy Selu
Ana Maekatiin te Ekaretia aia tiekition eteta aika kairake n Ikawai

Kairake n Ikawai

Ukoukoran Kristo irarikin Mwiin  
Tamnei Aika Tangako

Wareka ana reirei Beretitenti M. Russell Ballard n te bwai ae ko na karaoia ngkana am reitaki 
ni kareketangira e rotaki n te tamnei ae tangako n ana kabwarabwara n te namwakaina aei te 
Riaona.

Ti Bwaai Aika a Maiu  
man te Iti

I Kanga n Reiakinna ni Kaitaraa 
Ngkana Iai ae Kakoaua Bwa A 
Kekeiaki ma Te Tamnei ae Tangako
Te Ara e tauaki, Utah, USA

Te Waaki Rake imwiin Ataakin 
Raou ae Kabongana te Tamnei  
ae Tangako
Te Ara ae tauaki, French Polynesia

I A Tia ni Kekeiaki n Tokanikai Iaon 
te Tamnei ae Tangako. Bukin Tera 
Ngkai Tiaki Teuanne?
E tauaki te ara, Guatemala

Ana kamataata te eteta: 
Ibukina bwa “te marooro ni 
kareke tangira” e kakaokoro 
nanona n taian aba, 
ibukin te rongorongo aei, 
ti nanonna ae te waaki ni 
kakukurei n ami tai n reitaki 
n te kawai n te marooro ni 
kareke tangira imarenami 
ke n iraorao, n rinanon 
tuan te euangkerio, bwa 
ko aonga ni kinaa temanna, 
ao ni karikirakea te reitaki 
imarenaia are e na kona ni 
kairiia nakon te mare.

Marooro ni Kareke 
Tangira ao Tamnei 
aika Tangako
Man te Riaona ao te tia Mwakuri 
n te Family Services

Ngkai kairake n ikawai, 
ti bane n ataia ae te 
marooro ni kareke 
tangira e kona riki ni 
kakukurei, ni kakama-

ku, ni karaunano, ao n rangi ni 
kaangaanga n te tai ae ti teuana. 
Ngkai ti moanna n atai arora i 
bon imarenara, ni bon arona 
raoi ti na tangiria ni kan ataa 
raoi taekan temanna, ao keraken 
ataakin arora e kakawaki ni kate-
an ao ni kamatoa te iraorao. Tera 
kanoan miira, baika ti makui, ao 
ara koaua? Tera aron ara nama-
kin ibukin te mare ao te utu? 
Baikara kakaewenako ake ti a tia 
n taneiai n rinanona mai mwaina 
ke ngkai ae ti riai ni tibwauai ma 
temanna?

Ngkai kanga e kakamaku 
taekinana (ke te titiraki) n taekan 
te kaangaanga iaon tamnei aika 
tangako, aki taekinana e na kona 
ni kairiira nakon kaangaanga 
aika a urubwai rimwi. Ana kaa-
ngaanga temanna iaon tamnei 

aika tangako e bon onoti ao ni 
matoatoa, ao ko na bon aki ataia 
ae te kaangaanga ke ko na kanga 
ni maroroakinna ma te aomata 
are ko marooro ni kareke tangira 
ma ngaia, ngaia are e kakawaki 
bwa ko na kakaea kairam mai 
iroun te Tamnei. Tiaki tii teuana 
katokan kaangaanga nako, ma n 
te rongorongo aio, ti anga tabe-
ua iango ibukimii ngkami ake tao 
kam na titiraki:

• E kanga aron ae N na moana 
te marooro iaon tamnei aika 
tangako ma te aomata are I 
marooro ni kareke tangira ma 
ngaia? Ao nningai ae N na riai 
n titirakinna/kaongoa?

• N na kanga n ataia ae N na 
riai ni waaki inanon te irao-
rao ma temanna are e ataaki 
rongorongona ni kabonganai 
tamnei aika tangako?

• Ti na kanga n uaia ni mwakuri 
n tokanikai iaon tamnei aika 
tangako?

Te buoka ao te 
kantaninga ni 
kaitaraan tamnei 
aika tangako  
inanon tain  
te iraorao ni 
kareke tangira.

Ibukiia Naake a 
Tia ni Korakai ke 
a Ikakorakora 
Ngkai

Ngkana ko a tia ni korakai 
ma tamnei aika tangako mai 
i mwaina ke ko a ikakorakora 
ngkai, iangoan te marooro ni 
kareke tangira e na anganiko 
te namakin ae te bwaranna-
no ke n raraoma. Ma ngkana 
iai nanom ae koaua ni kan 
kamwawa te nano ni mama-
takuakini tamnei aika tangako 
ma ni maium (ke ko a tia ni 
kamwawai), ataia bwa man oin 
am kekeiaki ao te buoka mai 
iroun Tamara are i Karawa ao 
Iesu Kristo, te marurung, te ira-
orao ae akea tokina, e na kona 
n reke iroum. Iangoi titiraki 
aikai n am tai n ukora karekean 
te iraorao.

1. Ti Bon 
Kainnanoia 
bwa Ti Na 
Marooroakina 
Taekana?

Te titiraki ae e ataaki bwa, “E 
bon riai bwa N na tibwa aroa-
rou iaon kabonganakin tamnei 
aika tangako ma te aomata are 
I marooro ni kareke tangira 
ma ngaia, e ngae ngke I a tia 

n raira nanou mai iai?” Ke “E riai bwa N na taekini kaangaanga aika ngkai iaon 
tamnei aika tangako ma temanna are I kareke tangira ma ngaia?” N teina, e bon 
riai e kainnanoaki maroroakinana—n taina ae riai ao n te kawai ae raoiroi. N 
am tai n uaia ni marooro, katukui n am iango tabeua reirei aika a kakawaki:

• Taina—E na riai ni waaki te mamarooro ngkana e a moanna n toma raoi te 
iraorao ngkai e bon tangiraki bwa e na riki.

• Te Kokoaua—Te iraorao e na riai ni boto iaon te onimakinaki ao te koko-
aua. E ngae ngke te aomata are ko marooro ni kareke tangira ma ngaia e 
na rineia ni katoka te iraorao, a riai ni mataata n aron raoi te kaangaanga, 
arom ni mwakuriia te kaangaanga, ao am iango n aron katokana ngkana e 
a manga reke naba inanon taai aika a na roko.

• Te Kabwarabure—Kaotan te kokoaua ibukin kamanenaan tamnei aika tanga-
ko ma te aomata are ko marooro ni kareke tangira ma ngaia e aki nanonaki 
ae ko na kabwarabwarai raoi kamwaraaia ngkana ko maroroakinna. Ngkana 
ko a tia n raira nanom ao n namakina kabwarakin am bure, ko na bon aki 
namakina te kairua rimwi. Te Uea e na bon aki manga uringii ara bure ngka-
na ti a tia n rairi nanora mai iai (taraa Reirei ao Berita aika Tabu 58:42), ngaia 
are am marooro ma te aomata are ko marooro ni kareke tangira ma ngaia 
kanga bon tiaki ibukin te “te kaotibure” ma riki ibukin karikirakean te oni-
makinaki, tibwaan am iango ibukin waakin kamarurungam, ao karekean aia 
buotoka.

• Te Kamarurung—E ngae ngke ko a tia n raira nanom, maanra ke okiokin 
kamanenaan tamnei aika tangako are e na kona n iai mwina inanon rabwa-
tam, am iango, arom n reitaki, ao rootakin maiun tamneim. Te kawai ni 
kamarurung e kona n rangi ni matoatoa ao n anaa te tai ae maan, ma kao-
kakin marurungim ao kamaoakim e bon kona n riki. Inanon te kawai anne, 
ko na kainnanoa buokam ae e tau ao boutokakim, ni ikotaki ma are e na riki 
bwa kainabam.

2. I a Tauraoi Nakon te Iraorao ni Koaua?
Teuana te kaokoro ae bubura i marenan temanna are e a 

tauraoi raoi inanon te iraorao ni koaua ma temanna are 
e bon aki tauraoi ni kaotii bwaai ni kabane ma teman-
na are a marooro ni kareke tangira ma ngaia. Ngkana 
ko rinanon te kaangaanga ma tamnei aika tangako, 
ko kona n ae tao e na riki te maaku bwa e na kaira am 

iraorao inanon te aki onimakinaki ke ni kabongana te 
onimaki ni totokoi kaangaanga ni kabane.

E ngae ngke ko na aki rangi ni mwengaraoi iai ao ni maaku n tibwa arom 
ma tamnei aika tangako, aki karaoana e na kakorakora riki te namakin ni maa-
ku ao ni maamaa. Maakakin ae e na bua te aomata anne e na karika ae ko na 

kakewea ke n aki kan tibwa te 
rongorongo ni kabane, are e 
na kona n urua te onimakina-
ki ao te iraorao n taai rimwi.

N te itera are teuana, 
ngkana ko karinea inaomatan 
temanna are ko marooro 
ni kareke tangira ma ngaia, 
ko na karinea aia rinerine n 
tiku inanon te iraorao n atai 
ni kabane baika a raoiroi ao 
aika a buakaka. Ko na bae ni 
maaku bwa tera mwina, ma e 
rangi ni kakawaki bwa ko na 
ataia bwa, kaotan ni kabane 
rongorongo, te aomata are 
temanna e na kona naba ni 
buokiko n am kekeiaki ao 
nanom ni kararoai tamnei 
aika tangako man maium. 
Ma ngkana tao e nakoraoi 
te reitaki ni iraorao ke e aki, 
n ana ibuobuoki te Atua, ko 
kona n reitinako iaon kawain 
te kamarurungaki.

Ibukiia Te Koraki Ake a Marooro  
ni Kareke Tangira ma Temanna  
ae e Kekeiaki

Ibukina bwa te roro ae e moana noorakin tamnei aika tanga-
ko bon imarenan te 11 te ririki ao e rangi ni bebete karekeana, 
angiia kairake n ikawai a tia n rinanon matakuakinan tamnei aika 
a tangako n anga aika a kakaokoro imwain 18 te ririki. Aio bon te 
bwai ae e kararaoma ni kaeineti ma te marooro ni kareke tangira. 
Ma matakuakinana e rangi ni kaokoro ma te anua ae e a kare-
ke, a mwaiti rinanin te irekereke ma tamnei aika tangako (taraa 
Dallin H. Oaks, “Recovering from the Trap of Pornography,” Riaona, 
Okitobwa. 2015, 50 55). Te kakukurei bwa Ana Mwakuri ni Kamaiu 

Iesu Kristo e kona ni katauraoa te korakora ao te kamaiuaki nakoia ake a ukouko-
ria. Aikai tabeua titiraki ae ko na iangoi ngkai e a reitinako te iraorao.

1. E Kanga ao Nningai ae I Riai n Titiraki iai ibukin 
Tamnei aika Tangako?

Iangoana bwa nningai ao e na kanga aron maroroakinan aio ma temanna are ko 
marooro ni kareke tangira ma ngaia tao te bwai ae ko na maroroakinna ma am 
karo, tarim ake a ikawai, taan kairiiri n te Ekaretia, ke tabeman ake ko onimaki-
niia bwa a na anga te reirei ae e raoiroi. Kakaea te kawai ae ko na nanoraoi iai ao 
ngkanne moana te mamarooro anne n te tai ae e raoiroi, ngkai ko a riki n onoti ke 
n rangi n nanonaraoi am iraorao.

E aki nanonaki ae ko riai ni moana am moan marooro ni kareke tangira man 
kakaean rongorongon aroia ake mai imwaina, ma inanon waakin am iraorao, ko 
kona n ukora ana kairi te Tamnei ni buokiko n ataia bwa ko na kanga ao n nningai 
are ko na titirakiniia iai ibukin aroia ma tamnei aika tangako.

2. N na Kanga ni Kaeka?
Ngkana ngkoe ao te aomata are ko marooro ni kareke tangira ma ngaia kam 
uaia ni kaotii nanomi ni koaua, e kona ni uota te rau. E kakawaki ae ko na ataa 
oin am iango ao am namakin ngkai e a ataaki ae ko mamatakuakini tamnei aika 
tangako—e kona ni kairiko bwa ko na noori kaairuana, marakinnano, akea am 
namakin, ke ko namakina ae ko mwamwanaaki. Ma n te tai naba anne, ataakina 
e kona ni karikirakea te onimaki imarenami, nanoanga, te tangira, ao namakinan 
te kaangaanga i bon imarenami. Iangoa aia namakin ao are ko namakinna n am 
tai ni kaeka.

• Ataia bwa kamaoakiia ao kamarurungakiia 
e anaa te tai ae maan. E kona n riki manga 
okiran te bwai are e kakaraoaki, ao a kain-
nanoa boutokakia te koraki ake a kataia ni 
kamarurungiia. N aron ataakin aia ingainga 
(aron bwaai ake a na manga karikiia bwa a 
na okira matakuakinan tamnei aika tangako) 
ao boutokaiia ke buokiia ni katei taun aroaro 
aika a na kamanoia.

• Ngkana am iraorao e a rikirake nakon iango-
an te mare, taraia bwa kam na uaia ni mataa-
ta ae matakuakinan tamnei aika tangako e 
bon aki butimwaeaki ao e aki kaota nakora-
oin te reitaki n tanga.

Te bwai ae e kakawaki ae mwakoron te waaki 
rake bon karaoan nanon te bwai are e tuangko 
te Tamnei ae Raoiroi, bwa tao n reitinakon te 
iraorao ma te atatai are kabonganaan tamnei 
aika tangako a na toki ni katoka te iraorao 
ma reitinako ni boutoka aia kekeiaki nakon 
te bitaki. Bwa tera are ko baireia, te aomata 
are ko marooro ni kareke tangira ma ngaia e 
na mataata bwa e na kona n riki te bitaki ma 
e nakon aia konamaki ke aia aki konamaki n 
tokanikai iaon tamnei aika tangako.

3. N na kanga ni  
waaki nako?

Kunean te aomata are ko marooro ni 
kareke tangira ma ngaia e rinanon te 
kaangaanga ma matakuakinan tamnei 
aika tangako bon te bwai ae e na karika 
te raraoma, ma tai kabua onimakinam 
irouia man tibwauan aroia ni ikakorakora 
ma aomata tabeman. Ni marooro n ae 
raba ma te bitiobi ke te tia rabakau, ke, n ana 
kariaia raom are ko marooro ni kareke tangira 
ma ngaia, ma raraom ke te tia kairiiri ae onima-
kinaki e na bon rangi ni ibuobuoki.

Ngkana ko iangoia bwa tao ko na aki reitana-
ko te iraorao, ko na ukora n taainako te kairiiri 
mai iroun te Tamnei. Ma iango aikai a na kona 
naba n ibuobuoki:

• Titirakiniia bwa mwaitira aron matakuakinan 
tamnei aika tangako ae e a tia n roota maiuia 
ao a mena iaa ngkai n aron waakin katokana. 
A na riai n tia ni kaota nanoia ni katoka mata-
kuakinan tamnei aika tangako ni maiuia ni 
karaoi baike a riai ni karaoaki.

• Ataakina bwa tabeua waaki ake a kabonga-
naki ni matakuakinan tamnei aika tangako 
(te katooto, tangakoakia ataei) bon te moan 
kanikinaa ae te aomata anne e kainnanoa 
aia buoka taan rabakau ao tao e na riki n 
aki mano.

• Ataia bwa mwaakan Ana Mwakuri ni Kamaiu 
te Tia Kamaiu e bon koaua. Ko kona ni 
kabwarai bure ao a kona ni kamarurungaki.

• Baireia bwa akea riki te bwai ae ko tangiria 
irarikin kaotan te koaua inanon am tai n 
iraorao ao te kororaoi ni kona ni mare n te 
tembora.

Te Uaia ni Mwakuri n 
Tokanikai Iaon Tamnei  
aika Tangako

Te tokanikai iaon tamnei aika tangako e kona n 
anaa te tai ao te mwakuri ae matoa, ma e kona n 
riki. Ao n tokina, te uaia ni mwakuri n tokanikai iaona 
e kona ni kakorakora am iraorao ngkai kam uaia 
ni karekea te atatai ae nano iaon Ana Mwakuri ni 
Kamaiu Iesu Kristo ao n reiakini ngkami ni boutoka 
temanna ma temanna rinanon taai ni kakaaitara. 
Iangoi iango aikai ngkai kam uaia ni mwakuri n toka-
nikai iaona:

• Ana iteraniba te Ekaretia n te intanete overcoming 
pornography .ChurchofJesusChrist .org a anga 
bwaai ni ibuobuoki aika mwaiti (ni ikotaki ma 
rongorongon ana burokuraem te Ekaretia n te 
tokanikai iaon bwaai aika a kareke) are a kona ni 
buoki ngkami rinanon te kawai ni kamarurung aei.

• Karekea te tabo ae e onoti ao te tai ni maroroakin 
tamnei aika tangako bwa e aonga n aki katuruaki 
riki iangoakina inanon am iraorao. Ngkana kam 
marooro iaona, tai kabuanakoa ke iangoa ae ko 
kororaoi riki iaon temanna. Am iraorao e na riki 
bwa te tabo ae ko mano iai are kam kona n uaia n 
namakina te tangira ao te boutoka, ti aki ni kakaea 
rongorongon ke ni kamwinibaea temanna.

• Mwakurian aron te maiu n tamnei e kona ni 
katauraoa te kamanomano ni kaaitara te kariiri. 
Kaungai ngkami n tatabeman ni kateimatoa ao ni 
kakorakora karaoan te aroaro ni maiu n tamnei—
ni irianaki ma te nano ae koaua ni kamatebwaian 
koroboki aika tabu ao te taromauri n te tembora 
(ngkana e riai), kawakinan te bong ae te Tabati, 
buokiia tabeman, teimatoa n aki mamatam, ao 
n tataro ma nanom—ma te nano ae e rikirake ni 
kakorakora reitakim ma te Tia Kamaiu ao Tamara 
are i Karawa. Te reitaki anne e kona ni kauare-
rekea ana anainano tamnei aika tangako iaon 
maium. Te riki bwa ana reirei te Uea bon te bwai 

ae e uaiakinaki n te maiu aei, ao te korakora are ti 
karekea ngkai ti iriira Kristo e na buokiira n tokani-
kai iaon taian kakaewenako ni maiura, tiaki tii iaon 
tamnei aika tangako.

• Ngkana am kekeiaki ae ngkai e aki mwakuri, tai 
maaku ke ni maamaa ni kakaea buokam iroun 
temanna are e rabakau iaon marurungin te iango 
n iterana are te anua ae kareke ni karaoan bwaai 
aika a tangako. A na kona ni buokiko ni karekei 
riki nonoori iaon buokan katokan matakuakinan 
tamnei aika tangako ao ni katokii waaki aika aki 
nooraki ibukin rekena.

• Uringnga bwa ti katobibiaki ni baika a aki raoi-
roi iaon bwaai ni kaongora ake a maiu man te 
iti ni kariirira bwa ti na karaoa te bure. Ngkana 
te aomata are ko marooro ni kareke tangira ma 
ngaia e a manga okira arona, ao aron waekoana 
ni manga karaoan ae e raoiroi bon kaotan nano-
na ni keiaki ni katoka matakuakinan tamnei aika 
tangako man maiuna. Ma ngkana ko moanna n 
namakina ae e a korakora riki nanom ni kan noora 
te bitaki riki nakoia, ko na manga iangoa aki reiti-
nakon ami marooro ni kareke tangira ni iraorao.

• Arom ni kaira nanon te aomata are ko marooro 
ni kareke tangira ma ngaia e na kona n rangi ni 
korakora, ma anne bon tiaki bukina raoi ae ngaia 
ae a na bita aroaroia iai. Nanoia n tangiran te kan 
bitaki e na bon nako mai irouia, tiaki mai iroum.

Iaon aikai ni kabane, ukora ana kairiiri Tamara are  
i Karawa ao uringnga bwa bon iai n taainako te kan-
taninga rinanon te Tia Kamaiu. Ana akoi e tau ibukin 
kamarurungara ao bitakira. Ana Mwakuri ni Kamaiu 
e tauraoi i bukimi n angani ngkami te korakora, ao ni 
buoki ngkami ni kabwarai bure. Ma e ngae n anne, te 
aomata are e ikakorakora n rinanon matakuakinan 
tamnei aika tangako e na riai n ukora ana ibuobuoki 
te Tia Kamaiu n tokanikai iaona. Bon akea ae e kona 
ni karaoia ibukiia. Onimaki, ao kakoaua Tamara are i 
Karawa. E na kairiko n te bwai are ko rinanona ae e 
onoti ibukim. ◼



Mobwaire aika 
tareboon a  
bobuaka i Chile,  
ma I katea au kouru bwa n na kaikoa au mwane 
ae tau bwa n na kaboa teuana n 2016. Inanon 
te ririki anne, I kabooi nako kanre ao alfajores * 
man te tabo ni kabobwai ao I kaboa nako nakoia 
raoraou n te reirei. I kaikoi bwaai ni kabane ake 
I karaoi. I aki nako ni katawanou, ao I aki nakon 
n tamnei.

I aki tangiria n tuangiia au karo ibukin au tareboon. 
I tangiria n tuangiia bwa I bon karekea bon irou. E 
kaungaai au karo. “Carol, waaki nako,” e taku.

I reiakina ae mwaiti. Akea te bwai ae akea boona. 
Te kouru e tangira te mwakuri, ma ti riai n aki 
bwarannano. Ngkana ti karekei bwaai ao n ataia 
bwa mwaitira te mwakuri ae karaoaki ni karekei, 
ti karaoi bwa bwaai aika a kakawaki riki.

I reiakinna bwa n na iangoa te bwai ae I tangiria ni 
karekea ao te tabo ae n na nako iai. Ngkana I tangi-
ria ni mare n te tembora, I kainnanoia n nakon te 
taromauri ao te tieminari ao imwiina te intitute ao 
aia waaki ni kakukurei kairake aika a tuai iein. Ao 
I kainnanoia ni kareke tangira ma ataeinimwaane 
aika tau. Koron bukin kouru a kainnanoa te anga-
karea ngkai ibukin te bwai ae tamaroa riki imwiina.

Carol, 15, Chile

*  Taian kuuki n te katei n Amerika Meang.

N gke ai 17 au ririki, I kaitara 
ma te kaangaanga ae rawa-
wata n au kauarinan n reirei. 

Raoraou aika a reke a kaokoro au 
kainibaire ake I maiuakin ma ngaiia. 
Ngai ma raoraou ti uaia ni irii n 
taian iwawaaki ni bootaki n aekakin 
te takakaro n te bwatiketi booro ke 
te butibooro. Ma a nima naba te 
arekoro ao amoko—uoua te iwawa-
ki aika I aki iriia iai.

N te bong teuana ara kurubu 
ti mena i tinanikun ara reirei ni 
kamatebwai ibukin te ukeuke are ti 
na karaoia imwina n te bong anne. 
Ngai ma raoraou aika uoman aika 
I rangi n rena ma ngaiia, Juan ao 
Francisco (a bitaki taian ara). N te 
tai teuana, temanna e karekei tain 
tibwaaki ao tikareti. I taku bwa a 
botu raorarou ni kamatebwai ao a 
mwaninga ae I mena ikekei. I a ataia 
bwa I kairua ngke a oki nakoiu ao a 
taku, “Ngkai ai bon ana tai Hugo n 
reireinna ni moko.”

Ma imwain ae N na karaoa te 
bwai teuana, Juan ao Francisco a 
kibarai ao n taui baiu, kaka tema-
nna irarikiu. A taui baiu rikaaki ao 
temanna e karina te tikareti ima-
renan riau. E waetata rabwatau 

NAKON  
MAN  
TE IOWAWA  
TE BWABETITOAKI

te taromauri. E moana te bitaki teuta-
na imwin teutana ni karokoa e motika 
nanona bwa e na bwabetitoaki. I rangi 
ni kakatonga irouna ao n rangi ni kaka-
tonga riki ngke e tuangai bwa e a tia n 
reiakina tangiran Iesu Kristo bwa man au 
reta. Ngke I okira mweengau imwin au 

Am iraorao ao am kakairi ae raoiroi e na  
kakabwaiaia raraom ao rooro aika a na roko.

Iroun Unimwaane 
Hugo Montoya
Man te Itingaun

Kairake e reirei, “Ngkai ko kan raonaki 
irouia tabeman, tai bita am kainibaire. 
Ngkana raoraom a kaungai karaoan baika 
a kairua, ko na riki bwa temanna are e tei 
ibukin te koaua,2 E ngae ngkana e taraa n 
ae ni kabane a karaoa are e kaitaraitaian 
tua tiiku n nene ibukina bwa am katoto e 

mition, I tiku naba ni kania Francisco, ao 
imwiina n tabeua te tai, teuaei ma buuna 
a bwabetitoaki naba. Te bong aei, Juan 
ao Francisco a bon riki bwa raoraou aika 
uoman.

Baika riki aikai a roota maiu. I a reia-
kinna bwa te kawai ae te kabanea n 
tamaroa ni kairi naano bon maiuakinan 
te raoiroi, n tangiria raom, ao ni buokiia. 
Te boki ae uarereke Bukin Kakorakoraia 
Kairake e kangai, “Karekeaia raom aika 
raoiroi, riiki bwa te rao ae raoiroi. Kaota 
nanom ni koaua irouia raom; moangare, 
ao kaotia nakoia bwa ko tabeakiniia.” 1 Ao 
anne are buokai te Uea ni karaoia nakoia 
Juan ao Francisco. Ibukin anne, iai uoman 
raoraou aika a rangi n tamaroa ae I rangi 
ni kinaiia, ao ngkai ti uaia ni kaai ni mwa-
kuri ni boutoka uean te Atua ngkai kaain 
te Ekaretia.

Tabekarake te Ekaretia n taainako, 
e ngae ngke ko mena inanon te kaa-
ngaanga n aekau. Ibukin Kakorakoraia 

mwaakaroiroi. Riiki bwa te aekaki ni kato-
to are a kona raoraom ni iangoia inanon 
aia tai ni kainnanoiko. N taian keiti tabe-
ua n aekakiu, am iraorao e kona n riki are 
e na buokiia n reiakinaki, n rairinanoia, ao 
n rairaki. ◼

BWAAI AIKA A NA TARAAKI
 1. Ibukin Kakorakoraia Kairake, (2011), 16.
 2. Ibukin Kakorakoraia Kairake, 16.

n totokoa te bwai anne, ao I baawarea 
te tikareti nako aontano, ni kararoaai 
ma ngaia. N te tai ae waekoa imwii-
na, I namakina te oro n te timoi ni bai 
nakon rin mwangaiu. A kakamaakai, ao 
a taku,“Ti na manga kairoa te tikareti, ao 
ko na reireiniko n temeka te bubu. Tai 
karenakoa i aontano. Ngkana ko karaoia, 
e na bon aki kakukurei anne.”

N te tai anne, I ataia bwa I a reke n te 
kaangaanga. I kamatui matau ao n ato-
nga au tataro ae tawe ni bubuti te buoka 
teuana. Ngke e waetata n toki au tataro, e 
roko te tia reirei n ana kaa ao e tei irariki-
ra. E otinako ara tia rerei man te kaa ao n 
titiraki bwa tera ae ti karaoia. A kainaoma-
taai raoraou. “Ti tabe ni katauraoi ibukin 
te ukeuke,” a tuanga te tia reirei. Ti nakon 
te reirei ao ni karaoa te ukeuke, ao e toki 
te kaangaanga.

N ribaakin te namakin arei, I kabwarai 
aia bure raoraou ibukin te bwai are a tia 
ni karaoia. I ataia bwa aki oota n au kaini-
baire ao au motinano ibukin maiuakinan 
Tuan te Mauri, ma ngaia are I kabwarai 
aia bure ao n rineia bwa N na aki manga 
ribaiia. Ngke e bane ara reirei, I a nako n 
au mition ma I reitinako n reitaki ma Juan 
ao Francisco. I kororeta nakoia n angiin 
te tai n tibwaua nakoia te euangkerio ao 
au koaua n ana euangkerio Iesu Kristo. 
I kaoiia bwa a na rairinanoia ao ni ira te 
taromauri. I mimi bwa temanna e a iri n 
taromauri.

I aki toki ni kaoiia raoraou nakon te 
taromauri n te Tabati, ma akea ae buti-
mwaia ni karokoa ngkai. E ngae ngke I 
aki kona n ira Juan, tariu ao au karo a 
mena ikekei ao a kona ni buokiia ao n 
raoraonna. A butimwaia au utu, ao Juan 
e rangi n namakina te mweengaraoi n 

Tokin Kawaira  
Mairoun te Atua

E aki toki raoraou ni kukurei n taainako. 
Tera te bwai ae na kona n tabeaianga iai?

Iroun Emma C.

Ngai kaain Buranti, ma Ngai ma mwaneu  
ti kabanea teuana te ririki bwa ataein te 
reirei aika ti kaibibitaki n te United States 

mainiku. N te tai anne, ti kaitibo ma aomata aika 
mwaiti, ma temanna ae anaa nanou bon te aine ae 
arana Destiny. E riki bwa ngaia raoraou ae moan 
te tamaroa. Ti bobotaki ni karaoi aekakin bwaai 
ni kabane, n tain te reirei ao imwiin te reirei ma 
mwaneu. Destiny bon te aine ae kukurei n tainako. 
Anne bukin te bwai ae I rangin n tangiria iai.

Ngkanne n te bong teuana I nooria n ae  
kanga iai ana kaangaanga ae I tuai n nooria iai  
mai imwaina. I titirakinna bwa tera ae riki. E taku 
bwa e aki tangiria n taekinna. Imwiina I kunea te 
beeba inanon baina. I anaia ao ni warekia.

Iai ae a tia ni korea te taeka aika buakaka nakoi-
na. Te koroboki ae aki ataaki bwa antai ae koroia e 
taekinna bwa e teibuaka, akea ae tangiria, ao akea 
uaan maiuna, ao e riai n nako ao ni kamatea. I aki 
kona ni kakoaua temanna n airon neiei ae e na kona 
ni kataereaki n aron aei. E rootai n ae korakora aron 
atakin te maraki ae rinanona neiei.

Mai ikanne, I karaoa te mwakuri ae korakora riki 
na riki bwa raoraon Destiny—tiaki n ti kabanea te 
tai ma ngaia, ma ni boutokaia n tainako, ao riki n 

tangiria. I kabwarabwara nakoina bwa ngaia bon 
natin te Atua, ae kakabwaiakaki n arona mairoun te 
Atua, n tau ni karineaki ao n tau nakon bwaai aika 
kakawaki.

E kaangaanga bwa ko na tangiriko bon iroum 
ngkana tabeman a karaoa ae buakaka nakoim ao 
ni kabuakakako. Ngke I buoka Destiny, I kunea bwa 
n tabetai te kabanea n tamaroa ni kawai ni buo-
kiia tabeman bon ti man tangirakiia ao buokaia ni 
kaotaia bwa antai ngaia.

N tokin te ririki, ngke n nang oki nako Buranti, 
e tuangai Destiny te bwai ae n na ururingnga n 
tainako. “Emma,” e taku, “ko kamaiuai. Imwain ae 
ko roko, I tangiria ni bwakabureai. Ma ngkoe ao 
mwanem kamwa tia ni buokai, ti man tabeakina-
kiu. N te bong aei ao I tangirai, ao I tangiri ngkami.”

A mwaiti ataei n te reirei aika a rinanon te 
bwainikirinaki, aika kakeaaki bonganaia ke ni 
katinanikuaki. Kakaea te kawai ni karoko irouiia. 
Taetae nakoia, iangoia, bwaina te tangira nakoia. 
Bon te bwai ae na karaoia te Tia Kamaiu nakoia, 
ao n tabetai te ibuobuoki ae rangi bebete nakoia 
bon te moangare are ngaia ae kona ni bitii bwaai 
ni kabane. ◼
E maeka te tia korokaraki i Buranti.

rootongitong ni katoa bong. Au babaire 
ae kairua e karika te kauntaeka ma au 
utu, ao I kunea bwa I aki kona ni mae-
ka ma ngaia. Ma e aki riki ni karokoa 
maten raoraou ae kain te aro aika Itiaki 
ni Boong Aika Kaitira ae I rangin ni kinaa 
ngke I kunea te bwai teuana ae bua. Ma, I 
bukina te Atua ao te euangkerio. I katoka 
kakoauaan ae a roko kakabwaia man te 
ongotaeka. I ataia bwa ngkana I moanna 
n aki kakoaua te euangkerio, n na reitina-
ko ni mwaninga au reitaki ma te Ekaretia 
ao ni waaki nako ni maeka ni katein te 
aonaaba.

I tekateka iaon au kainiwene n te ruu 
ae rootongitong, n tang ao n nanokawaki 

ibukiu ngke I kunea bwa I maaku—ni 
maaku ni mena ikekei n ti ngai n akea 
ae n na taetae nakoina, ni maaku ibukin 
au aki kona ni kaetii kairua aika I a tia ni 
karaoi, ni maaku bwa akea ae na kabwa-
rai au bure, bwa ti te Atua.

N te tai ae aki maan, I mwaing  
nako Minnesota, USA, ma tibu, aika  
tiaki kaain te Ekaretia. Ai tamau I kiba 
ma ngaia, ao au moan n Tabati ikekei,  
ti nako n taromauri, ma ti ibukin te  
bootaki n toa. Ma ni banen te bootaki 

Iroun Mariana M. Lara

I maeka ma tinau n te kaawa ae uarere-
ke i Mexico te tabo are a bane kaaina 
ni kinaiaia. I ataa te eti man te bure, 

ma I nanououa ao ti temanna te ataein-
naine ae kakaonimaki n te kaawa anne.

I tangiria ni kan warekaki i buakoia, 
ngaia are I karaoa te bwai teuana ae riai 
n te tai anne: karekea raou te ataeini-
mwaane. Ti aio te moan ni kairua ae I 
moanna ni karekea. E a moanna n anaaki 
nanou irouia raoraou ao n onimakinna ae 
I a ikawai n iango bon ibukiu, are nanona 
te riki bwa te ataeinnaine ae aki kakaoni-
maki ae ni maeka n akea ana kairoro te 
euangkerio.

I maeka n te rootongitong inanon 
teuana te ririki, ma ni mena inanon te 

RAORAOU  
Aika TIBWAUA  
Te OTA ma Ngai

I a kaman tia ni baireia bwa n na  
kitana te Ekaretia, ma te kubanako 
ngai, ngke ti nang nakon te kaa, ti noria 
te bitiobi ni biri n taetae ma ngaira. E 
titirakiniira tabeua titiraki ao ni kaoira 
bwa ti na oki n te Tabati ae na roko—ao 
ti karaoia.

Te Tabati are imwiina, ngke e a bane  
te bootaki n toa, imwain are I kona n 
teirake, I katobibiaki irouia ataeinnaine 
man te uoote—ataeinnaine aika a na 
kona ni bita maiu.

I waekoa n rin n te aonaaba ae  
moan te kaokoro: te aonaaba ma te  
bitiobi ao aia beretitenti Ataeinnaine  
ae tabe ibukiu ao, ni bon arona, ataein-
naine aika a kataia ni maiuakina te eua-
ngkerio ni katoabong, aika a kekeiaki ni 
maiuakina te kainibaire ae rietata riki ao 
ni karaoa te bwai ae eti ma te kakaonima-
ki. A rianako otaia are a kona ni kaotaa te 
kawai imwaiu.

Anne ngke I ataa te bwai ae I riai ni 
karaoia: “Kam na kaota [au] oota I mataia 
aomata, ba a na nori [au] makuri aika 
raraoi, ao a na neboa [Tamau] are I kara-
wa iai” (taraa Mataio 5:16). Ao ngkanne 
I a moanna n nakon te taromauri ao te 

Miutuo ni katoa wiiki, wareka Ana Boki 
Moomon ao n tataro ni katoabong, kun-
nikaiai n ae taraa raoi, kabonganai taetae 
aika raraoi, nakon te tembora, ao katau-
raoakiu nakon karekean ana kakabwaia 
te tamanuea.

I a bitaki n ae korakora, ma I aki ataia 
ni karokoa aia kaembwa Ataeinnaine, 
ngke I namkina te Tamnei ae Raoiroi ao 
ni kunea bwa iai au koaua—te koaua are 
e kauringai bwa e tangirai te Atua, bwa iai 
Ana babaire ibukiu, ao bwa E aki tangi-
ria bwa n na tiku ni maroa. Te koaua ae 
rangin n oota ao ni korakora are e bitai. 
Te koaua n tibwaua ao ni kaotaa tiaki ti 
kawaiu ma tabeman naba’. Te koaua are 
e aki maaku n otanako n te roo. ◼
E maeka te tia korokaraki te aba ae Baja California, 
Mexico.

I namakina te 
maaku ao te 

maroa. Imwiina 
I mwaing nakon 
te aba teuana ao 
n nakon te taro-
mauri ai tibwa te 
moan tai n te tai 

ae maan.

TE AKI MAAKU  

TE AKI MAAKU  
N TIBWA TE KOAUA

Iroun Michael R. Morris
Ana Maekatin te Ekaretia

N otanganaki n te koaua n te euangkerio ao ana kakabwaia, Fabian e aki 
kariaia rorona ni kairake bwa e na tuukia man karekean korakorana, n aki 
mamaku bwa te mitinare ae te membwa.

E bung taai iaon Las Tomas, te kaawa are e  
tei iaon te karaabe ae aobikebike ni kaitara 
ma Antofagasta. I nano, taura a tabe n ota 

ngkai e a bung taai irarikin taari n te kawa aei i 
meangin Chile.

Bon tairikin te Kaonobong, ao Fabian H. ae 13 
ana ririki e tabe n ririaki ma raraona. Ma Fabian, 
kain te Ekaretia ae boou, e rineia bwa e na kaba-
nea te tairiki anne ma mitinare aika a bwanin aia 
tai. Aio te tai “ni buoka ikotakiia tibun Iteraera.” 1

Mai irouia ni kabane membwa aika mitinare 
ake e a tia ni mwakuri ma ngaiia Kellen VanNatter 
ao Jordan Shelton n ana mition ae bwanin taina i 
Chile, Fabian e raka taraana iaoia ni kabane.

“Ngkana akea tabena, e otinako n raoniira  
ni karaoa te mwakuri ni mitinare,” e taekinna  
Kellen. “Ngkana e bane te motirawa n te tiamwa,  
e nanokawaki tiaki tii ibukina bwa e na okira te 
reirei ma ibukina naba bwa e aki tau ana tai n airi 
ma ngaira.”

Jordan, are e kabanea tabeua namwakaina n 
riki bwa toan Kellen, e reitia, “Fabian e nanako ma 
ngaira tao aua ke nimaua te tai n te wiiki—ni katoa 
wiiki—ngke ti uaia n ikotaki ni beku i Antofagasta. 

Bon ngaia te kabanea n tamaroa ni mitinare ae te 
membwa ae ti a tia ni mwakuri ma ngaia.”

Tera ae e karika te kairake n ataeinimwaane 
ni karaoa te mwakuri ni mitinare n aki tabe ma 
kabuakaka mairouia raona n reirei ao katinaniku-
ana irouia aomata aika a aki kina? Iroun Fabian, 
te kaeka e wene n taian kakabwaia ake e a tia ni 
karekei ma ana utu man moan butimwaean te 
euangkerio—kakabwaia ake e kan tibwaia ma 
tabeman.

“Te Kimwareirei ae aki kona  
ni kabwarabwaraaki”

Fabian e moana ana reirei ma mitinare bon 
imwiin rokoia mitinare aika bwanin aia tai ni 
karebwerebwe n ana mataroa. E teimatoa n 
uringa ana moan bootaki n toa.

“Akea ae I kina ngke I moan rinnako n te 
umwantabu, ngaia are e nako nanou teutana,” 
e taku. “Ma I namakina te bwai teuana ae rangi 
n tamaroa. I namakinna ae I a tia n tataromauri 
inanon namwakaina ke ririki.”

Ni bwabetitoana tabeua te wiiki imwiina, 
“I namakina te kimwareirei ae aki kona ni 

kabwarabwaraaki ngke I kateboaki ao  
ni manga waerake man te ran. I nama-
kinna bwa kaanga te aomata ae boou, 
n ataia bwa N na iriira Iesu Kristo ao ni 
karaoa au kabanea n tamaroa ni kawakin 
ana tua.”

Ngkai a tuai ni mareaki ana karo 
Fabian, Leonardo ao Angela, a raona 
natiia n aia tai n angareirei mitinare, a 
reiakina taekan te mare n te tembora ao 
te utu ae akea tokina. “Teuana te wiiki 
imwiina, tamau e katea te bong ni mare,” 
e taku Fabian. “Tinau e rangi ni kukurei.”

Aua te namwakaina imwiin kainakin 
te Ekaretia iroun Fabian, Angela e manga 
bwabetitoaki imwiina. “Anne bon te kaka-
bwaia ae moan te tamaroa,” e taku.

Kakabwaia ake tabeua a waekoa n 
roko imwiina. Leonardo, are e a tia ni 
bwabetitoaki ngke te kairake, e a oki 
nakon ana waaki ni kakukurei te Ekaretia. 
E a teimatoa kamatebwaian te euangkerio 
ni mweengaia. Kain te utu a moanna riki 
n reitaki. Leonardo e karekea te mwa-
kuri ae matoa. Ao Fabian e karekea te 
Nakoanibonga ae te Aaron.

“I tangira te nakoanibonga bwa I 
aonga ni kona n tibwa te toa nakoia kain 
te uoote ao ni buokiia ni manga kaboo-
ua aia berita,” e taku Fabian. “I rangi ni 
kukurei riki ngkana I roko irarikiia au 

utu ao mitinare ake a reireinai. Taraakin 
moan au karo ni kakatonga ngke e noorai 
ni bwaatina te toa e karekea te kukurei 
irou.”

“Anne e na Rangi n Tamaroa”
Fabian e waakina karaoan te mwakuri 

ni mitinare imwain ae e bwabetitoaki.
“I tuangiia teniman raraou ae N nang 

bwabetitoaki. Uoman mai irouia a roko,” 
e taku. “I tangiria n tibwa te euangkerio 
bwa aonga raraou n ota n te bwai ae ti 
kakoaua ao ae ti karaoia n te ekaretia 
bwa aonga ni kona n reiakina te euang-
kerio, ni bwabetitoaki, ao ni maiuakina ae 
kakukurei riki. N na rangi ni kukurei riki 
ngkana temanna mairouia e bwabetitoaki 
ao e riki bwa kain au kooram. Anne e na 
rangi n tamaroa.”

Fabian iai irouna Ana Boki Moomon 
are e kawakinna n te reirei, ao e uouoti 
aia boki aika uarereke mitinare n tibwaia 
nakoia raraona. E kukukrei ni kaekai 
titiraki iaon te Ekaretia ao e kaoia  
raraona nakon bootaki n te Tabati ao 
waaki ni kakukurei n te tairiki. Ao e aki 
maaku ni kawariia aomata inanon te 
kawai ao, n aroia mitinare ake a reirei-
nna, e kaoia bwa a na reiakina taekan 
te Ekaretia ao ni katauraoia ibukin te 
bwabetito.

“Fabian e aki tabe ngkana temanna 
e taku bwa e kanaokoro n tibwakin ana 
koaua,” e taku Kellen. “E ataia bwa e 
karaoa te bwai ae eti. E ataia bwa bwain 
te maiu n tamnei a kakaawaki riki nakon 
bwaai nako.”

Ngkana e tibwa ana koaua Fabian, 
Jordan e taku, iai te mwaaka ae e karekea 
man ana maroro, n tangiran te euangke-
rio, ao ana kakabwaia.

“E noora te kakabwaia are e roko n 
ana utu, are e katika nanona bwa e na 
ninikoria ao n aki karariki n tibwakin  
te euangkerio ma raraona,” e taku 
Jordan. “N te tai are e kakoaua iai nakon 
are e ukoukora te koaua iaon te kaka-
bwaia ae bubura are e karekea irouia 
ana karo ni mareakiia ma matoan ana 
tai n tataninga inanon aua namwakaina 
imwiin bwabetitoakina bwa e na bwabe-
titoaki tinana. E roko nanona, ao e bwaro 
raninmatana. Imwiina e kakoaua bwa 
ngkana ti kawakin tuua, te Atua e  
na kawakiniira.”

Ana koaua Fabian e kakorakora n riki 
bwa te mitinare ae te membwa, e reitia 
Kellen.

“E aki taekina ae, ‘O, I ongo iroun 
temanna ae e taekina aei n te taromauri.’ 
N onean mwiina, e tibwa n tainako  
oin ana taneiai ake e rinanona—n  

“E tibwaia n tainako oin ana taneiai ake e rinanona—n aron ana namakin ngke e nako n taromauri n te moan tai ao aron ana namakin ngke e wareka ana Boki Moomon.”

aron ana namakin ngke e nako n  
taromauri n te moan tai ao aron ana 
namakin ngke e wareka Ana Boki 
Moomon. A bane ni kona ni kakoauaki 
ao a koaua.”

“I Namakina ae Raoiroi  
n Tainako”

Iroun Fabian, tibwakin te euangkerio  
e uota te kakabwaia nakon temanna.

“N tabetai iai bwaai aika a buakaka 
aika a riki nakoiu n te reirei, ma imwiina 
a roko mitinare ni karebwerebwe iaon 
au mataroa ao n titiraki ngkana I tauraoi 
ni buokiia n angareirei,” e taku. “Imwiin 
irakiia, I namakina ae kaanga ai akea 
au kaangaanga. I namakina ae tamaroa 
n tainako ngkana I iriia n otinako, ni 
wareki koroboki aika a tabu ma ngaiia, 
ao ni buokiia n tibwa te euangkerio. 
Tibwauaan te euangkerio ao karakinan 
arou n rairaki e kakorakora au koaua. 
Ao reiakinan te euangkerio e anganai au 
tai n riki bwa te banna ni katoto nakoia 
tabeman, n ikotaki ma mwaneu ae 
uarereke.”

E aki kakubanako bwa teuana ana 
kouru Fabian ae moan te bubura bw e 
na riki bwa ngaia te mitinare ae bwanin 
ana tai imwiin banen ana reirei man te 
reirei n te kauarinan.

BWAAI AIKA A NA TARAAKI
 1. Taraa Russell M. Nelson, “Hope of Israel” 

(worldwide youth devotional, June 3, 2018), 
HopeofIsrael .ChurchofJesusChrist .org.

“E tibwaia n tainako oin ana taneiai ake e rinanona—n aron ana namakin ngke e nako n taromauri n te moan tai ao aron ana namakin ngke e wareka ana Boki Moomon.”

“Au roronrikirake aika 
tangiraki aika a rang n 
tamaroa, kam karuoaki 
nakon te aonaaba n te 

tai aei, te tai ae moan te 
kakaawaki n rongoro-
ngon te aonaaba, bwa 
kam na buoka ikoikota-
kiia tibun Iteraera. Bon 
akea bwaai aika a riki n 
te aonaaba aei n te tai 
aei ae e rangi n kakaa-
waki riki nakon anne. 
Bon akea mwiina ae 
korakora. Bon akea.

“Te bootaki aei e rangi  
ni kakaawaki ibukimi.  
Aio bon te mwakuri 

are kam a karokoaki iai 
nako aon te aba.”

Beretitenti Russell M. Nelson,  
“Hope of Israel” (worldwide  
youth devotional), June 3,  

2018, HopeofIsrael 
.ChurchofJesusChrist .org.

AKEA TE BWAI AE RANGI  
N KAKAAWAKI RIKI

Fabian e katauraoi ibukin te mwakuri 
ni mitinare n te tairiki ma Elders Kellen 
VanNatter (mai eta, i nuuka) ao Jordan 
Shelton (mai eta, n te atai).

“I tangiria n tibwa te koaua ma naake 
a tuai n ataia,” e taku. “I tangiria ni kaoia 
bwa a na kaitiaki aia bure. I tangiria n 
reireiniia aroia ae a kona iai n riki bwa 
te utu ae akea tokina. I tangiria ni kaoia 
bwa a na kukurei n te tai aei ao a na 
maeka n te aro ni kukurei ae aki totoki 
imwiin te maiu aei.” ◼

Te Akoi E Kakawaki
Kaota nakoia te tangira 
ao bwaina te akoi. Kaotia 
nakoia bwa ko tabe ibukiia 
ao kukureia. Ngkana aki 

kaotia bwa a tararuaiko ao n aki akoi, ko 
na bon aki tangiria ni kateimatoa te aeka 
n iraorao anne.
Madi B., ana ririki 15, Arizona, USA

T I T I R A K I  &  K A E K A A I A

Tibwa te Euangkerio
Ko kona ngkai ni kakaeia 
raoraom ma kateia aika 
raraoi man irakiia mitinare 
n nako n reirei. A kinaia 

tabeman kairake n aomata aika a kainna-
noa raoraoia n te Ekaretia.
Unimwaane Quintanilla, 20 ana ririki, 
Barbados Bridgetown Mition

Tataro ibukiia Raoraom
I tataro mwaaka ngkana raoraou bon 
ngaiia raoi aika a na kona ni buokai ni 
kanakoraoa kateiu ao au koaua iroun 
Iesu Kristo.
Imanol M., 18 ana ririki, Chihuahua, Mexico

“N na kanga 
ni kakaeia 
raoraou aika 
raoiroi kateia?”

“Aia nanoanga 
raoraom n aron 
Kristo a riing ao ni 
bitii maiura. Ti riai n 
uringnga bwa e aki 
toki te Uea ni karuoi 
‘kakabwaia mai ieta, 
rinanon aia taeka 
ao aia mwakuri 
naake e tangiriia.’”
Unimwaane Joseph B. Wirthlin 
(1917–2008) man te Kooram 
n Abotoro ake Tengaun ma 
Uoman, Okitobwa 1997 mau-
ngatabu ni kabuta.

E na Buokiko  
te Atua
I a tia ni kunea bwa 
ngkana I karaoa te 
mwakuri ae onoti ni 

kakaia aomata ake a kaota ootan 
Kristo, e a tia anne ni karaoa te bitaki 
ae tamaroa. E atai bwaai aika ko kain-
nanoi Tamara are i Karawa ao ngkana 
ko karaoa tabem, ngkanne E na kaekai 
tataro aikanne.
Olivia T., 18 ana ririki, Utah, USA

Maiuakin Kateim
Riiki bwa tebanna ni katooto ni maiua-
kin kateim. Ao ngkana iai raoraom aika 
aki maiuakina te aeka ni katei anne, 
kaotia nakoia bwa a kakawaki imatan 
te Atua. Iesu e tangiria ni kabane ao 
e reireiniia bwa ana ira Ana kawai.
Bernard B., 19 ana ririki, Palawan, 
Philippines

Tera ana taratara 
te Ekaretia iaon te 
otabwanin?
Te taeka ae kakaawaki n ataakin ara taratara iaon ara otabwanin bon te 
mwiokoaki. E aki nanonaki bwa aomata a bwaibwai n te aonaaba ao a kona 
ni kabarekareka n aron are a tangiria ma a bon bukintaeka ibukin arora ni 
kabongana kaubwaina (taraa Reirei ao Berita aika Tabu 104:13–15). E ngae 
ngke e “tau mwaitina ao e nikirana” (Reirei ao Berita aika Tabu 104:17), te 
Atua e tangiriira bwa ti na kabonganai kaubwain te aonaaba ma te iango 
raoi (taraa Reirei ao Berita aika Tabu 59:20).

Te Atua e karika te aonaaba ao e taekina ana karikibwai bwa “moan 
te raoiroi” (taraa Karikanbai 1:1, 31). Te aonaaba aei e karikaki bwa e 
na kamwengaraoia natin te Atua bwa mwakoron Ana baire ni kamaiu. 
Te aonaaba e riai ni katabuaki man buakaka ni kabane, bwa e aonga ni 
katauraoaki ibukin mimitongin te tiretio (taraa Reirei ao Berita aika Tabu 
88:18–19).

Te Atua e karaoa te aonaaba n ae e na aki tii boongana ma e na 
tamaroa naba. Bwaai iaon te aba “a karaoaki ibukin kabwaiaia aomata 
ao buokaia, bwa e na kakukureia te nano ao te mata,” ai aron naba e na 
“kamarurunga te tamnei” (Reirei ao Berita aika Tabu 59:18–19).

Ti riai ni karinea te Atua ni kakaitaua ibukin Ana karikibwai, ni kaota ara 
kakaitau ibukiia, ao ni kateimatoa tamaroaia. Ti riai ni kawakin kaubwaira, 
katana maiun abara, ao n totokoa te kabarekareka ao te kamangeange.

Tera Am Iango?

Kanakoa am kaeka ao, ngkana e 
tangiraki, te tamnei ae tamaroa 
imwaain Nobembwa 15, 2019, n te 
liahona .ChurchofJesusChrist .org (kiriki 
“Submit an Article or Feedback”).

Kaeka a kona n rinanoaki ibukin abwa-
kiia ke matataia.

Taian kaeka a kantaningaaki ibukin te ibuobuoki 
ao kaotan te koaua, ao tiaki ibukin katanoataan 
ana reirei te Ekaretia.

“N na kanga ni kanakoi 
namakin ni maroaa?”

Inanon tembora aika boou iai ara nebonebo ni 
bouan te maninganinga te katei are e kakaraoaki 
n taai ake ngkoa. Imwain ae tabangaki aron kabo-

nganakin te timanti, aan oon te kateitei a kaweneaki 
ma atiibu aika bubura. Mwanono ana kenaki, ao 
ana kanoaaki n atiibu bwa aana. Moanakina mai 
imoana, aan te oo e na kateaki n teuana te kawai 
nakon bouan te maninganinga; ao te koona e na 
rairaki ao te oo e biri nakon te koona are imwiina, 
n te tabo are e katukaki iai te atibu, man te tabo 
are e na biri iai te oo nakon te koona are imwiina, 
ao mai ikanne nakon te tabo are e moanaki iai mai 
imoana. . . . Te kabanea n atibu e taekinaki bwa 
bouan te maninganinga ae moan te kakannato, ao 
te tabo are e katukaki iai e riki bwa bukin te bobo-
taki ae e korakora. Ma bouan te maninganinga aei 
ae e a tei ni n nena, e a tauraoi ni kateaki iai aan te 
tembora. Ma ngaia are aio te kabotau are kabonga-
na Bauro ni kabwarabwaraa te Ekaretia ae e koaua:

“Ma ngaia ae tiaki aomata ianena ngkami ngkai, 
ao tiaki naba aomata aika kam maeka ni iruwa, ma 
kam buokan- aba ma ake a itiaki, ao ana utu naba te 
Atua ngkami;

“Ao kam kateaki i aon taian boua ake taan tuatua 
ma burabeti, ao Iesu Kristo bwa aan te atibu are 
bouan te maninganinga are moan te kakannato;

“Are e bane ni kaboraoaki te kateitei i Rouna, ao 
e riki rake ba te maneaba ae tabu i nanon te Uea” 
(I- Ebeto 2:19–21).

Iai ara boua ni maninganinga ae botora ae ngaia 
are e a tia ni kateaki iai te Ekaretia ae tamaroa aei ni 
boong aika kaitira iroun te Uea ao a bane ni, “kabo-
raoaki kateitei i Rouna.” A rangi ni kakawaki nakon 
te mwakuri aei, bon te aa ni koaua, te boutoka n te 
tabo are e tei iai te Ekaretia. . . . [Ma] I taekina bouan 
te maninganinga ae moan te kakannato, are ti kinaa 
ao ni karinea bwa te Uea Ieso Kristo. . . .

Ngaia bon ana maninganinga te Ekaretia ae 
kakawaki are E kaota Arana, Ana Ekaretia Iesu 
Kristo ibukiia Aika Itiaki ni Boong aika Kaitira. Bon 
akea te ara teuana i aani karawa ae a anganaki 
aomata, ae ti konaki ni kamaiuaki iai (taraa Mwakuri 
4:12). E riki bwa te tia Karika te maiu are aki toki, te 
tia anga te maiu are akea tokina (taraa Ebera 5:9). 
Akea ae ti tebo ma Ngaia. Bon akea mai imwaaina. 
A na bon akea. Te kakaitau nakon te Atua ibukin 
ana bwaintangira Natina, are e anga Maiuna bwa ti 
aonga ni maiu ao are ngaia boton, bouan te mani-
nganinga n ara onimaki ao Ana Ekaretia ae aki kona 
ni kamwaingaki. ◼
Man te marooro n te maungatabu ni kabuta  
n Okitobwa 1984.

Bouan te Maninganinga 
Ae Moan te Kakannato  

n Ara Onimaki
Iroun Beretitenti Gordon B. Hinckley (1910–2008)

te ka 15 ni Beretitenti n te Ekaretia

Aua Bouan Maninganingan te Ekaretia

Beretitenti Gordon B. Hinckley 
e kakoaua bwa Iesu Kristo bon 
ngaia bouan maninganingan ara 
onimaki ae moan te kakannato.  

E reirei naba bwa iai riki bouan mani-
nganinga are e kateaki iai Ana Ekaretia 
Iesu Kristo ibukiia Aika Itiaki ni Boong 
aika Kaitira.

Te Uea  
Iesu Kristo
Ara Uea ao Ara 
Tia Kamaiu. 
Bouan te 
maninganinga 
ae moan te 
kakannato are 
e kateaki iai ara 
onimaki ao te 
Ekaretia.

Te Nakoanibonga
Rinanon mwaaka-
na ao te kariaia-
kaki, a mwakuri 
mwaane n aran te 
Atua n tararuaa 
Abanueana.

Te Moan 
Kaotioti
E kauka te 
mwakuri 
ae moan te 
kamimi.

Ana Boki 
Moomon
E taetae kanga te 
bwanaa man te 
bubu ma aia taeka 
burabeti ni kakoa-
ua te Tia Kamaiuia 
aomata.

AIA ANAINANO 
RAORAOM AIKA 

TAMAROA

52–57, 
62

NAKOMAI, IRIIRAI

I- EBETO 2: 
BAIKARA ATIBUN 

MANINGANINGAN 
TE EKARETIA?

64

KAIRAKE N IKAWAI

IAI ANA KAANGAANGA 
KAINABAM MA TAMNEI 

AIKA TANGAKO?

Iai te kantaninga ao te buoka. Aio 
te aro ae ko kona ni waakinako 

inanon te onimaki.

42



D. R. Congo!  

Tarai iteraniba R4–R7

Iesu E anganiia Ana reirei te tua ae moan te boongana: 
“Kam na itangitangiri, n ai arou ngkai I tangiringkami” 

(Ioane 15:12). Ngkai taan ririmwin Kristo, ti na maeka n 
rau ma raora. A na irekereke aomata ake a aki kakoaua 
te bwai ae tia ataia.

Aikai kawai tabeua are ti kona n tangiria raora n aron 
te Tia Kamaiu ngkai E tangirira:
• Bwaina te akoi nakoia aomata aika kaokoro.
• Kaota te karinerine ibukin aia koaua.
• Tai iowawa ke ni kamatauninga temanna.
• Riiki bwa te tia kakauongo raoi.

Tangiriia Raom n aron  
ae Tangirira Iesu

M A N  T E  M O A N  B E R E T I T E N T I I

Iroun Beretitenti 
Dallin H. Oaks

Moan Kauntira n te 
Moan Beretitentii

• Bwaina te aro ae riai. Tai kauntaeka ma te un.
• Tei ibukin te koaua.
• Kaongoraeia tabeman taekan te euangkerio n te 

aro n nanorinano. “[Ti na taetae] ni koaua n tangiria 
aomata” (I- Ebeto 4:15).

Ana tua ara Tia Kamaiu n tangiria raora ngkai E tangi-
rira bon te kakaewenako ae korakora. I tataro bwa ti 
na kona ni kataia ni kaota te tangira ni bwaai ni kabane 
aika ti karaoi. ●
E anaaki man “Loving Others and Living with Differences,” Riaona, 
Nobembwa 2014, 25–28.

Te iteraniba aei e boutokaa te iteraniba 155 ibukin Nakomai, Iriirai—Ibukiia Aomata n Tatabemaniia ao Utu.

Burabeti ao Abotoro
A taku booki aika tabu bwa te Ekaretia e “kateaki i aon 

taian boua ake tan tuatua ma burabeti, ao Iesu Kristo naba 
te atibu are bouan te maninganinga” (I- Ebeto 2:20). Nanon 
aio bwa Iesu Kristo e kaira te Ekaretia rinanoia burabeti ao 
abotoro ni boong aikai.

Karanii tamneia aomata ake a taetae inanon te mau-
ngatabu ni kabuta. Ke karani imwiin te maungatabu ni 
kabuta ngkana ko taetae ma am utu ibukin te taetae ae 
mamaten nanom. Karana te buroo ni katoa te tai iai are 
ko ongo iroun temanna n taekina Iesu. E Tangiriko!

Unimwaane 

Christofferson

Unimwaane  

Bednar

Unimwaane 

Uchtdorf

Unimwaane  

Holland

Beretitenti  

Ballard

Unimwaane  

Soares

Unimwaane  

Gong

Unimwaane 

Renlund

Unimwaane 

Stevenson

UnImwaane 

Rasband

Unimwaane 

Andersen

Unimwaane  

Cook

Beretitenti  

Nelson

Beretitenti  

Oaks

Beretitenti  

Eyring

Ti te Tataro Raroana

E maaku Prodi ni 
manga oki ni matu. 
Ao tera ngkana e  
a manga mii naba  

te kauatai?

Iroun Lucy Stevenson
Ana Maekatin te Ekaretia

“Tataro, E bon mena ikekei” 
(Aia Boki n Anene Ataei, 12).

E kabaitiia Prodi n tekateka iaon te 
kainiwene. E a rangi n tata buroona.

E tebetebe te karau iaon te kabwa ngkai 
e tekateka inanon te rotongitong. E kona n ongo 
timtimin te karau man te kai ae te biiku ae kain Aberika 
itinanikun ana winto, ao te eea e kanimnim ao n abue. 
E ikerake Prodi ao e kataia ni karekea ae e na rau. Bon 
ti te mii.

E ruo man ana kainiwene ao e kaninganinga nako 
nanon aia ru ana karo. Mama ao Papa a manionako ni 
matu. Mwaanena ae e uarereke, Célia, e baoua iaon 
ana kainiwene naba. A NAKORAOI bwaai ni kabane. 
A kawakinaki ana utu.

E a manga tamwarake n ana kainiwene Prodi ao  
ni iangoa manga matuuna. E kakamwakuri ao n  
rairaki, ao ni manga kakamwakuri ao n rairaki riki.  
E ataia bwa miina e aki koaua, ma e bon rangi ni  
kakamaaku! E ngae ngke e a kainnano, e bon maaku 
ngkana e a manga matu riki. Ao tera ngkana e a manga 
mii riki?

E wene Prodi iaon akuuna ao n tara te tiiring. E  
kataia n uringii iango ake a kakukurei. “Tamau are  
i Karawa, ko bon mena ikanne? Ao ko ongo ao ni  
kaekai aia tataro ataei n tatabemaniia nako?” E roko i 
aon Prodi te namakin ae e rau ngke e iangoa taekan  
te kuna man te Moanrinan ae mamaten nanona. E a tia 
n reireiniia Titita Kioska ae Tamara are i Karawa e aki 

toki n tatariaiia. A kona n  
tataro n Nakoina ni katoa tai,  
n taabo nako.

E ataa te bwai ae na karaoia 
Prodi. E ruo man ana kainiwene 

ao ni katorobubua bwa e na tataro.
“Tamara are i Karawa,” e tataro, “I a 

rangi ni maaku. Taiaoka kawakiniia au utu. 
Ao taiaoka buokai bwa n a nako ni matu ao n aki 

manga karekei miii aika a buakaka.”
E motika ana tataro Prodi ao n tamwarake n okira 

ana kainiwene. E namakina te mweraoi, ao te rau n ana 
iango. Inanon tabeua te tai ao e a matu.

Ngke e a ingabong, e uti Prodi n abueen taai are e ota-
nako rinanon ana winto. E kona n ongo tangitangin taian 
bwaata n te umwa ni kuka ao e teirake ni kakaea Mama. 
E tekateka Célia n te taibora ni kanii nikiran cassava. 
Mama e kabueei tabeua ibukina bwa e na kanii naba.

“Bonjour,” e taku Mama. “E uara matuum?”
“Iai miiu ae moan te kakamaaku,” e taku Prodi. “Ma 

ngkanne I karaoa te tataro. Tamara are i Karawa E buo-
kai n namakina ae I kamanoaki.”

“I rangi n nanokawaki ngkai iai miim ae e buakaka,”  
e taku Mama. E rabwata Prodi ni kaaniia ao n aki kana-
koa inanon te tai ae maan. “Ma I rangi ni kukurei ngkai 
ko karaoa te tataro. Ti tebo ma Tamara are i Karawa e 
bon buokiko.”

“E bon buokai,” e taku Prodi. “I matunako raoi, ao I 
aki manga mi n te mii ae e buakaka.” Prodi e rabwata 
Mama ni koona. E rangi ni kukurei n ataia bwa e aki 
tabe ngkana e namakina te maaku, Tamara are i Karawa 
e aki raroa bwa ti te tataro. ●K

Raira te iteraniba ni kaitibo ma te roronga man te karaki aei!

E kinaaki D. R. Congo ibukin 
ana korotamnei ae tikiraoi, n 
raonaki ma tamnei aika kaa-

raki n te kai, bwatiketi aika 
ituaki, ao taian ubu.

Ti a kawara  
te Democratic 

Republic ni Congo, 
ke D. R. Congo.

Mwakoron D. R. Congo ae bubura e 
onrake n te buakonikai. Bon te mwee-
nga ibukiia maan aika kamimi, n aron 
te erebwanti, korira, ao te rhinos. Te 

man aei e atongaki bwa te okapi.

Mauri  
man te  

Democratic 
Republic  
ni Congo! D. R. Congo  

e mena i nukan 
Aberika. E kania 80 te 
mirion aomata aika 

maeka ikekei.

Mauri,  
ngaira bon 
Margo ao 

Paolo!

N te ririki aei, ao e karekea ana moa 
n tembora D. R. Congo! Kaain te 
Ekaretia ikekei a rangin ni kukurei 
ngkai e a reke te tembora n abaia.

Mitinare man 
ara aro a moana 
reireiniia aomata 
i D. R. Congo n te 
1986. Ngkai e kaniia 
60,000 aomata 
ikekei aika kaain Ana 
Ekaretia Iesu Kristo 
Ibukiia aika Itiaki ni 
Boong Aika Kaitira.

I D. R. Congo, angiia aomata a taetae ni 
Buranti n te taromauri. Anne bon te taetae 
ae bwainaki n te aba anne. Ma e kaniia 250 
taetae riki tabeua aika bwainaki i D. R. Congo!

Kaitibo ma raora tabeman  
mai D. R. Congo!

“Te Tabati teuana, ao tautia a 
mena n taabo ni kabane, ao 
a taku au karo bwa e nang 
kaangaanga ngkai te nako n 
taromauri. I tuangiia au karo 
bwa ti riai n ira te bootaki n toa. 
Ti bane ni kaota ara onimaki 
ni bane n nako n taromauri ni 
karinea a na bong te Uea.”
Prodi K., 7 ana ririki, 
Kinshasa, Democratic 
Republic mai Congo

Ko rabwa ibukin newea-
bakin te D. R. Congo ma 

ngaira. Tiabo rimwi!

Ngkoe kaain D. R. Congo? Koroboki 
nakoira! Ti rangi ni kan ongora mai 

iroum. Taraa iteranibaa R24.

“I tangiria ni buokiia tabeman. 
N au kiraati n te bong teuana, 
temanna te ataei e nanokawaki 
n tain te motirawa bukina bwa 
akea te bwai ae na kanna. 
I nakoina ao n tibwauaia 
mangaia kanau ae I uotia.”
Célia Tshidibi K., 5 ana 
ririki, Kinshasa, Democratic 
Republic ni Congo

Iroun Eliza Broadbent
(E boboto i aon te karaki ae koaua)

“E korakora kakawakia aomata imatan te Atua”  
(Reirei ao Berita aika Tabu 18:10).

E ingainga nanon Mika nakon te reii n te mwaie  
n te kiraati. E tangira te ongongora nakon taian 

katangitang. E tangiria ni kataneiaa ma aron te kiba ni 
mwaie ao ni kaeta aron karaoana. Ao e tangiria ni kara-
oia ngkana a bane ni karaoia kaain te kiraati. Ngkana a 
karaoa anne, ti tebo ma taan mwaie a karaoa ae kanta-
ningaki. E namakinna bwa tiaki ti ngaia ae iai irouna te 
Bwaibwai n Anti.

N te bong aei a reiakina aron kain te mwaie teuana. 
Mika e matakuakina ana tia reirei ni kibakiba n te eea. 
E matakuakiniia ataeinnaine ake tabeman ni kataia 
ni karaoia. Tabeman a bairea raoia n te tai ae baaiti. 
Tabeman a kataia ni ira te tai. Mika e kataia ni kaokio-
kia, ma e aki reke irouna.

“Ko kona ni buokai, te tia reirei?” E titiraki Mika.
Te ataeinnaine are irarikina e taraa Mika. Ngkanne e 

raraa raoraona. “Bukin tera e taetae n aron arei?” e wiri-
kiriki. Ataeinnaine ake uoman a rairaki ao a taraa Mika. K

I Aki Tangiria ni 
Kaokoro!

Ni kawaina n okira mweengana man te kiraati, Mika  
e aki kakarongoa inanon kawaina.

Ngke a roko ni mwengaia, Tinana e kamronrona ana 
tonati n te umwanikuuka. Iai menan te buraawa iaon 
bwangena. N tabetai ao anne te bwai ae karika ngaren 
Mika. Ma n te bong aei e kabwaka ana baeki iaon tano 
ao ni bwaka iaon te kaintekateka n te taibora.

“E uara te mwaie?” E titiraki tinana.
“E buakaka,” e taku Mika. “I bubutii ibukin buo-

kau, ao te ataeinnaine e taku bwa I taraa ni kamanga. 
Ngkanne e karekea tarakiu.” Mika e taraa naano. “I aki 
tangiria ni manga nakon te mwaie.”

“Oo, Mika!” E taku tinana. “I rangi ni kabwara bure. 
Dad ao Ngai ti tangiria ni mataku n am mwaie. Ti rangin 
ni kamoamoa n aron am mwakuri korakora!”

Mika e namakinna bwa e a moanna n tang. “I aki 
tangira Aki Toamaun Rabataut. I aki tangiria bwa e na 
kaokoro moau. I kantaningaia bwa e na aki kaangaanga 
ibukiu n reiakin bwaai aika boou. N na riai ni kataneiaai 
n taetae!”

Dad e tekateka i rarikin Mika ao e rabwatia ni baina. 
“Mika, ti rangin n tangiriko. Ti na aki bita te bwai teuana 
ibukim.”

Ma e ioioa atuuna Mika ao e karaba ubuna ni baina. 
“I aki tangiria n tiku ni kaokoro. I tangira Aki Toamaun 
Rabatau bwa e na kanakoaki mai irou!”

Aki kakarongoa Mom ao Dad tabeua te tai.
“Iai au iango,” e taku Mum. Mika e kaninganinga ima-

renan baina. “E aera ko aki tataro ao n tuanga Tamara 
are i Karawa bwa e kanga Ana namakin ibukim?”

Mika e iangoia. E tatangiria ni kani kakaraoa te tata-
ro. E karaurau, ni katoutoua atuna. “Ko kona ni korea 
te titiraki bwa iaonga n uringa te bwai ae n na titiraki 
ibukina?”

E korea te titiraki Mom. Ngkanne e uota te beeba 
Mika nakon ana ruu ao n tataro.

Ngke e roko n te umwanikuuka tabeua te miniti 
imwiina, Mika e moangare ao n riki n rangin ni kukurei. 
“E kaeka Tamara are i Karawa!” e taku.

“Tera ae E taekinna?” E titiraki tinana.
“E taku, ‘Mika, I tangiriko n aron te kawai ae ko 

mena iai ngkai,’” e taku. “Ao E taekinna ni KABAIBATA 
bwanana!”

Te wiiki are imwiina n te mwaie, Mika e aki tabe n 
aia iango ataeinnaine ake tabeman ibukin Aki Toamaun 
Rabatana. Irarikina, e noora te ataeinnaine temanna, 
Sara, ae taraa n nanokawaki. Sara iai naba ana kaangaa-
nga n reiakin anuaia aomata aika tibwa roko n aia tabo.

Ngke e a okira mweengana Mika, e iangoia bwa e na 
korea te bwai nakon Sara. E korea tamnein te buroo ae 
mwaiti. E buokia mom ma korean taeka.

“Nakon Sara,” e koroia Mika. “Bon te tia mwaie ngkoe 
ae moan te nakoraoi. I tangiria n riki bwa raoraom. I 
kukurei bwa ko mena n au kiraati ni mwaie.”

Mika e a rangin n ingainga nanona ni kan angan Sara 
te beeba. E tangira Sara bwa e na namakina te kukurei 
ao n tangiria bwa e na mwaie. ●
E maeka te tia korokaraki i Utah, USA.

Unimwaane 
Stevenson E 

Kawara Chile

Abotoro a mwananga  
ni katobibia te aonaaba  

n ibuobuoki nakoia 
aomata ao n reireiniia 

taekan Iesu Kristo.

“Te bong aei 
ti namakina 

raoi Karawa.”

Unimwaane Gary E. Stevenson ao Sister Lesa Stevenson a mwananga ma Beretitenti Russell M. Nelson ao Titita Wendy 

Nelson nako Chile ibukin te bwai ae moan te bongana. E a tia ni katabuaki te temboraa ae boou n te kawa ae Concepcion!

Te tembora ae tikiraoi 

aio bon te kauoua 

ni kateaki i Chile ao 

te ka 18 n tembora i 

Amerika Maiaki.

E mwaiti te mwaeiei  

ae riki i Chile. Te 

Concepción Chile 

Tembora iai aana ae 

onoti ni kawakinna  

man te uruaki ngkana  

e oro te mwaeiei.

Laura ao Alica O. a buoka kawenean te atibu ae 

te kabanea i tinanikun te tembora. E aranaki bwa 

atibun maninganingan te tembora. Ngkanne  

e a tauraoi te tembora ni katabuaki.

A roko ataei ma aia karo n ongora te 

tataro iroun Beretitenti Nelson ae onoti 

ae anga ni katabua te tembora.

Ngkai, membwa aika  

tau n Ana Ekaretia Iesu 

Kristo ibukiia Aika Itiaki 

ni Boong aika Kaitira a 

kona n rinnako inanona 

ni kabaeaki ma aia utu ao 

ni beku man karaoakin te 

bwabetito n te tembora!

Unimwaane Dale G. Renlund e kawarii taabo aika mwaiti 
ma kainabana, Titita Ruth L. Renlund, ni buokiia aomata 
n reireiniia taekan Iesu Kristo. E anga taeka ao n taetae 
nakoia mitinare. Ma tabo raa ake e nako iai, anne bon 
mamaten nanona bon te kaitibo ao te kamauriia ataei.  

N tabetai ao e kawariia n aia reirei n te Moanrinan!

Unimwaane 
Renlund e 

Kawariia Ataei

A B O T O R O  N I  K A T O B I B I A  T E  A O N A A B A

Abotoro a mwananga 
ni katobibia te aonaaba  

n ibuobuoki nakoia 
aomata ao n reireiniia 

taekan Iesu Kristo.

“Ko tangiria ni  
kan ataa te bwai ae 
karabaaki? Te Rao 

bon ana maekatiin te 
Ekaretia ae I tatangiria. I  
aki toki ni moanibwaia 

ni warekia!”

Unimwaane Renlund e tangiriia 

ataei n taabo ni kabane bwa a na 

ataia bwa e kinaia ao e tangiriia 

Tamara are i Karawa.

I Bolivia

I Tiabaan

I Peru

I South Korea

Iroun Jordan Monson Wright
(E boboto i aon te karaki ae koaua)

E roko n ana tabo Florence Onyejekwe are e tata-
neiai iai i tinanikun te tabo ni mwakete ae e onrake 

kaina i Onitsha, Nigeria. E onrake te kawai irouia taan 
kabonakoi bwaai ni weweteia ake a roko ni bobwai. 
Aine a kabaerantii bwantoro iaon atuia ngkai a nako-
nako. E a toki te reirei ibukin te motirawa, ao e ataia 
Florence ae raoraona a kukurei n tain motirawan te 
kiraati. Ma Florence e kabanea ana motirawa ni kabo-
nakoi aroka ae bitterleaf ikai n te mwakete. Bon ti aio 
ana tai ni kareke mwane ibukin roona n te reirei.

Ma, e bon aki ngurengure Florence. Irarikin akanne, 
tinana e kabanea te tai ae e abwabwaki ni tiku n te mwa-

kete ni katoa bon ni kabonakoi taian yam 
bwa boon te amwarake ibukin te 

utu. E rangi ni mwakuri kora-
kora Mama. Ana karo 
a bon mwakuri kora-
kora. Ma akean te 
reirei ae e tau, e bon 
karako te bwai ae a 

kona ni karaoia. E a bon kani bane ana tai 
Florence man te moan n rinan. Tao ngkana e 
kona n reitanako ana reirei, e kona ni karekea ana mwa-
kuri ae e raoiroi te boo iai ao ni buokiia ana utu.

Ngke e okira mweengana, Florence e kuneia ana karo 
ao e titirakiniia, “N ami iango I kona n nako n te reirei n 
te kauarinan? Ao tao te iuniwetiri?”

Mama e tara Nnam (tamau) ao e ioioa atuna. “E 
korakora te kabanemwane n te iuniwetiri nakon are ti 
karekea,” e taku Nnam. E baraaki Florence n tarai ana 
kau. E aki tangira Mama ao Nnam n noria ae e rangi n 
nanokawaki.

Tabeua te bong imwiina, e tei Florence n te onaoraki 
n anai tabeua bwai n aoraki. E bon rangi ni ibetutu naba 
kain te onaoraki n aron te mwakete, ma e aki rang karo-
ngoa. E katoka matana Florence n taraia neeti ma bwa-
raia ae mainaina, ni itiaki. E katamneia n ana iango ae e 
kunikaina n te kabooraoi n aron anne, ni buokiia aoraki 
ao n tararuaia ataei n te onaoraki ae e rangi ni bubura. 
Tao n taina e kona n riki bwa te neeti.

E ataia Florence ae a eti ana karo—karekean te reirei 
e na rangi ni matoatoa. Ma Florence e ata aron te mwa-

kuri korakora. E iangoia bwa e na kataia.
N aki tabe bwa mwaitira katabeana ae e kao-

na ana bong, Florence e karekea naba ana tai ni 
kamatebwai. E bwaati ana ukeuke nakon te 

Te Bwara ae e Mainaina 

ibukin Florence

kauarinan, ao Nnam e tangoa te mwane ae e tau ibukina 
bwa e na nako. Imwiina e kunea bwa te tautaeka e kona 
ni ibuobuoki ni kabwaka boon te reirei n neeti. E a bon 
kan koro nanon ana iango!

Ma ngke e a roko te tai ni moana te reirei n neet, e 
namakina te raraoma Florence. Ao tera ngkana e rangi 
ni matoatoa? Ao ngkana e a maroaa? E kabwaraka atu-
na Florence ao e tataro, “O te Atua, taiaoka anganai te 
korakora bwa na nako n te reirei n neeti ao ni mwakuri 
korakora.”

N te kura n neeti, Florence e reiakina aron anganakon 
bwai n aoraki ao ni kateimatoa itiakin bwaai ni mwakuri 
man te manaoraki. N tabetai ana aoraki a marurug, ma n 
tabetai a manga aki. E tatataro Florence ni katoa tai ibu-
kin te ninikoria. Imwiin tenua te ririki ae e a bwabwaki, 
e a anga beba Florence ma te kaniwanga ibukin te kaba-
nea n tamaron n ataei n ana kiraati. E a koro bukin ana 
iango! E a kona ni bwaina bwaraia neeti are e mainaina, 
ao e karekea boona ae tau ni buokiia ana utu.

Inanon ririki aika a mwaiti imwiina, Florence e kawa-
ra te mwaanga ae e uarereke n te Ghana Accra Mitin. 
Kainabana, Christopher Chukwurah, bon te beretitenti 

n te mitin ikekei. E kaitibo Florence ma tabeman ataei 
n te mwaanga ake a bon aki kona n nako n te reirei. 
A aki koaua raoi bwa tera ae ana karaoia n tai aika i 
mwaiia. A kauringa Florence arona ngke e uarereke. 
“Tera ae I kona ni karaoia ni buokiia?” E tataro Florence 
ni karaurau.

Ngkanne e namakina te wirikiriki: Tuangiia aron tein 
maeum.

E iango Florence n aron maiuna. E a tia ni mwakuri 
n taian n onaoraki i Nigeria ao i Amerika. E mareaki ma 
te mwaane ae tamaroa, ao a uaia ni kunea Ana Ekaretia 
Iesu Kristo Ibukiia Aika a Itiaki ni Boong Aika Kaitira. 
E riki bwa te tina. Ngkai e a buokiia mitinare bwa ana 
marurung ao ni mwakuri korakora. Tamara are i Karawa 
e a tia ni buokia bwa e na riki n neeti. E a tia ni buokia 
ni karaoi aika a mwaiti nakon are e kona ni iangoia. E 
kona ni karaoa naba aio nakoia ataei aikai.

Florence e taraia ataei ao ni wingare. “Kam norii  
bwaara ake a mainaina ake a kabonganai neeti akekei?  
I nora aekakin te bwara anne ao I a iangoia bwa na riki 
n neeti . . .” ●
E maeka te tia korokaraki i Michigan, USA.

Te tamnei aio e kaota 

Florence ngke e a reke raoi 

bwarana ae e mainaina!

Iroun Brooklyn P., ana ririki 9, Utah, USA

Te ririki ae e nako I rinea te 
boki man te tabo n tangoboki 

ae rongorongon te ataeinnaine ae 
karaoa te blog. I taku bwa e bae 
ni kaunga te boki ibukina bwa te 

aomata are karakinana bon titebo rorona ma ngai, ao 
tinau bon te tia karaoa te blog. Ngaia are I taku bwa bon 
te boki ae I kona n irekereke ma ngaia.

I a tibwa tabe ni wareki tabeua iteraniba man te boki 
ngke te ataeinnaine e taetae naba ni manrerea aran te 
Uea. E aki raoiroi nanou imwiin warekan te mwakoro 
anne. Ma I teimatoa ni warekia, ni kantaningaia bwa bon 
te bwai ae tii tetaina. I wareki tabeua riki iteraniba, ao e 
a manga taekinna riki.

I nako n tuanga tinau te bwai are I a tia ni kunea. I 
aki ataia ngkana I riai n reitinako ni wareka te boki ke 
n aki. Tinau e tuangai bwa bon au rinerine. Ma e kariaia 
ae e aki bati n raoiroi bwa N na reitinako ni warekia 

ngkana te ataeinnaine e taekinii bwaai aika ti atai bwa  
a kairua. Tinau e taku bwa e aki tamaroa ngkana neiei  
e manrerea aran te Uea.

I taku bwa I kona n nooria ngkana e mwaiti riki ina-
nona, ngaia are I raibaea te boki. I kunea bwa te ataei-
nnaine aei e aki toki ni manrerea aran te Uea. I baireia 
bwa N na kaoka te boki nakon te tabo n tangoboki n 
aki manga warekia riki.

I namakina te nanokawaki bwa te tia korokaraki 
n te boki e manrerea aran te Uea. Ma imwiin kao-
kan te boki nakon te tabo n tangoboki, I namakina 
te kukurei bwa I karaoa te babaire ae eti. I ataia bwa 
I ira “Au Kainibaire n te Euankerio” man au boki n 
Onimakinan te Atua are e kangai, “N na tii wareki 
ao ni matakuakini bwaai ake e kukurei iai Tamau are 
i Karawa.” I ataia bwa ti tii kantaningaaki bwa ti na 
kabongana aran Tamara are i Karawa ao Iesu ma te 
rau ao te karinerine. ●

E R
iai

 bwa N na Reitanako au Wareware?

I kona ni karaoi bwaai ni kabane rinanon  
Kristo, are kakorakoraai  

(taraa I- Biribi 4:13).

I A N G O  A I K A  T A M A R O A

“Ao a na rairi nanoia naati nakon tamaia” (Reirei ao 
Berita aika Tabu 2:2).

N te Tabati teuana Ngai ma au kauntira ti ira te  
bootaki n te Tabati. Ti anga reirei iaon te tembora 

ao bwaai aika onoti aika riki ikekei. Imwiin te bootaki, te 
ataeinimwaane ae 12- ana ririki ae arana Colby e kawarai 
ao e iobai ma ngai. Ti maroroakina taekan te tembora. 
Imwiina i kaewenakoa bwa e na karekea aran temana 
n te utu ae na uotia nakon te tembora.

Te tai ae uarereke imwiina, I karekea te reta mairoun 
Colby. Aio te bwai ae tuangai Colby:

“I okira mweengau ao I kunea te ara ae boou. E oti 
imwiina bwa Ngaia bon au kateniman n tibutoru!

“Tabeua te tai imwiina I nakon te tembora ao I bwabe-
titoaki ibukina. Bon te tai ae rangin n onoti bukina bwa 

tariu ae e ikawai riki e bwabetitoai ao tamau e kamatoaai 
ibukina.

“I namakina te nano n tangira inanou are e uota te rau. I 
namakinna bwa te bwai ae I karaoia ibukin tibu te mwaane 
e bon rangin n tamaroa bukina bwa e kona ngkai n nakon 
te aba n uea ae te tiretio ni maeka ma ana utu. Ibukin te 
bong anne ni kabane, I namakina ae tamaroa inanou.

“I kunea naba bwa akea ae ataia bwa antai aia karo 
au kateniman n tibutoru, bwa iaonga n atai araia ao n 
anai nakon te tembora naba”

Colby bon te banna ni katooto ae nakoraoi! Tai  
tabe bwa rorora ngkoe, ko kona n riki bwa te banna ni 
katooto nakoia am utu ao raoraom. Ko kona n tibwaua 
te euangkerio ma aomata ni kabane aika kam kinaia—
riki am bakatibu! ● K

A
M

A
T
A

A
T
A

 N
 T

E
 T

A
M

N
E

I 
IR

O
U

N
 A

L
IS

A
 H

A
G

G
A

R
D

Iroun Titita 
Joy D. Jones
Beretitenti ni 
Kabuta n te 
Moanrinan

Te Kakaewenako  
n te Tembora

Kaotia ao Taekinna
Te Maungatabu ni kabuta bon n te namwakaina aei! Aikai bwaai tabeua aika 
a tatangiria ataei ibukin te maungatabu.

Anna B., ana ririki 10, Maharashtra, India, 
a matakuakina te maungatabu ma tinana. E 
uota ana tieno ao ana kainikoroboki ni katoa 
maungatabu ni koroi koaua ao rongorongo 
aika e ongo.

I tangiria ni kakauongo nakon 
te burabeti bukina bwa e tae-

tae te Uea rinanona.
Andrés C., ana ririki 12,  
Valle del Cauca, Colombia

I tangiria ni mataku n te maunga-
tabu bukina bwa I tangiria n rei-

rei mairoun te burabeti, ao I tangiria 
ni kabanea te tai anne ma au utu.
David J., ana ririki 9,  
Sololá, Guatemala

David ao Juliana M., 
aia ririki aika 4 ao 
6, South Holland, 
Netherlands, a kano-
ai boora ma tinaeki ao 
a katuka tamnein te 
Abotoro ke te membwa 
n te Moan ni Beretitentii 
iaoia n tatabeua. Ngkana 
temanna mai ibuakoia 
Taari a taetae, a kana te 
bwai are inanon te mwa-
ngko anne!

I tangiria ni kakauongo nakon  
taian karaki ao te kuaea ngkana  

e anene. I tangiria naba ni kan kakau-
ongo nakon taetae ni kaikonaki aika 
a taekin.
Yuri H., ana ririki 8, Taoyuan, Taiwan

Abel C. ao Tina S., aia ririki 10 
ao 9, Bong County, Liberia, bon 
tarina ao mwanena. Abel e tatangira 
te maungatabu “bukina bwa anne 
te tai are ti kamatoa iai ara burabeti 
bwa te Beretitenti n te Ekaretia ni 
katoa ririki.” Tina “e tangiria ngka-
na e taetae te burabeti ibukin taian 
tembora.”

Iroun Jennifer Maddy
(E boboto i aon te karaki ae koaua)

Iangoia bwa raraom e anganiko te boki ae te kabanea 
n tamaroa are teuanne ke neienne e a tia ni warekia. 

Ko kauka te moan iteraniba . . . ao ni kunea bwa ko aki 
kona ni wareka te boki. E koreaki n te taetae teuana! 
Tera ae ko kona ni karaoia?

N taai ake rimoa n te Ekaretia, Ana Boki Moomon e 
boretiaki tii n te Taetae n Imatang. Beretitenti Brigham 
Young e weteia mitinare aika uoman bwa a na tataekina 
te euangkerio i Mexico ao a raira Ana Boki Moomon 
nakon te taetae n Tibein. Ma a kainnanoa riki te ibuobu-
oki ni karaoana. Ma a aki ataia bwa n rinuukan te mara-
wa, te Atua e a tia ni katauraoa te aomata are e kona n 
anganiia raoi te bwai ae a kainnanoia.

Meliton Gonzalez Trejo e roko man te utu ae maiu-
raoi mai Tibein. E kamatebwai mwaaka n te reirei ao 
e riki bwa te aobitia n ana taanga ni buaka Tibein. E 
nano n tainako n taekan te aro, ma akea te bwai ae e 

kunea ae kaanga eti. N te bong teuana e ongo iroun te 
aobitia temanna ni maroroakina te kurubu ae a araniia 
bwa “aomata aika Itiaki.” Bon kain ana Ekaretia Iesu 
Kristo ibukiia Aika Itiaki ni Boong aika Kaitira, ao ana 
burabeti te Atua ae e kairiia nakon te Rocky Mountains 
n te United States. E namakinna Meliton bwa e korakora 
nanona ni kan kaitibo ma ngaiia. E ira mwanangaia kain 
te taanga ni buaka nako Biribin, ma te kantaninga bwa 
aio e na buokia ni karokoa n te United States rimwi. 
Ma Meliton e rikirake n rangi n tabetabe n ana mwakuri 
n te aro are kawarakiia aomata aika Itiaki e aki rangi ni 
kakaawaki.

Imwiin Meliton e a rangi n aoraki. E uringnga bukin 
rokona i Biribin ao e tataro nakon te Atua bwa e na ata 
te bwai ae e riai ni karaoia. Te tairiki anne, Meliton e mii 
n te mii ae onoti. E ataia bwa e riai n nakon te Rocky 
Mountains.

Beku ibukin te Uea  
n te Taetae n Tibein

N te tai are e marurung iai man aorakina, e reitanako 
mwanangana nakon te United States. E roko i California 
n Turai 4, 1874, ao e nako n te Kaawa ae Salt Lake.

Ngke e roko i Salt Lake Meliton, e reke n te kaanga-
nga: e kona ni wareka te Tatae n Imatanga ma e tuai 
kona n taekinna. E aki kona n reitaki ma aomata nako! 
Ma e baireia bwa ngkana e aki kona n taetae nakoia 
aomata, e kona n anai nanoia n te kawai teuana. Meliton 
e karina ana kaboraoi n te taang ni buaka mai Tibein  
ao e mwaati inanon te kawai n te kaawa. N aron are e  
kantaningaia, a mwaiti aomata ake a nooria! N tokina  
e kuneaki iroun temanna kain te Ekaretia ae arana te 
Tari Blanchard, te burobeetia n te iuniwetirii ae taetae  
n Tibein. Te Tari Blanchard e buoka Meliton ni maeka  
i Salt Lake ao e reireinna te euangkerio. N te tai ae wae-
koa e a bwabetitoaki Meliton.

Te Tari Blanchard e kaota Meliton nakon Beretitenti 
Brigham Young. Meliton e tuanga Beretitenti Young 
bwa iaon bwaai ni kabane, e tangiria n raira Ana Boki 
Moomon n te taetae n Tibein.

Beretitenti Young e tuanga Meliton bwa e na buokiia 
mitinare ake a na nako Mexico bwa a na raira mwako-
ron ana Boki Moomon nakon te taetae n Tibein. Meliton 
e kabanei wiiki aika a mwaiti n raira te Taetae n Imatang 
nakon te taetae n Tibein. Ni katoa tairiki e rinanon ana 
rairairi ma mitinare. Iai ongoia teutana n taetae n Tibein 

ma a namakinna bwa te rairairi ae kakaawaki aei e 
kainnanoa ae bon oin ana taetae ae bon te I Tibein. A 
ataia bwa Meliton bon kaekaan aia tataro. Inanon 1875 
te rairairi e boretiaki. E aranaki bwa Trozos Selectos del 
Libro de Mormon (Rongorongo aika rineaki man Ana 
Boki Moomon).

Mitinare n te tai aei a tauraoi n nako Mexico. A uotii 
1,500 katoto n rairan koroboki aika a tabu aika a tia n 
rairaki iaon nuukan te aoti ao a waakina mwanangaia. 
N te moan tai, naake a taetae n Tibein a kona ni wareka 
Ana Boki Moomon n oin aia taetae! E ngae ngke Meliton 
e a tia ni maeka n raroa mai Tibein, Tamara are i Karawa 
e kairia nakon te tabo raoi are e riai ni mena iai. Ibukin 
ninikorian Meliton ao ana onimaki, e buoka uotakin ana 
taeka te Atua nakoia aomata aika a mwaiti. ●
E maeka te tia korokaraki i Utah, USA.

O
N Meliton Gonzalez Trejo (1844–1917) 

e beku n tabeua mition i Mexico ao e 
bwabetitoia tabeman aika a moan kaina 
te Ekaretia ikekei. Inanon 1886 Meliton e 
buoka katian rairan Ana Boki Moomon 
nakon te taetae n Tibein.

U T A H

Mwanangan Bauro ni Mitinare
K A R A K I  M A N I  B O O K I  A I K A  T A B U

Imwiin manga utin Iesu, te Abotoro Bauro e mwananga nakon 
aaba aika kakaokoro n reireiniia aomata taekan Iesu. Akea kaa 
ke wanikiba n taai aikanne, ngaia e nakonako n angiin ana tai! 

N tabetai e mwananga iaon te kaibuke.

Iroun Marissa Widdison
Ana Maekatiin te Ekaretia

E reireiniia aomata Bauro inanon umwantabu ao mweenga.  
E reireiia aomata iaon tabuki aika kiribwaa ao kawain kaawa.

A mwaiti aomata aika aki  
tangira te bwai ae reirei  

iai Bauro. N tabetai Bauro  
e kabureaki. N tabetai  

E aoraki Bauro.

Ma rinanon bwaai aika matoatoa 
aikai, Bauro iai ana onimaki. E taku, 

“I boni konai bwaai ni kabane ni 
karaoi rinanon Kristo.” E ataia bwa  

e na buokia Iesu ni kakorakora.

Iesu Kristo e kona ni buokai ni kakorakoraai naba.  
E tangirai, ao I Tangiria! ●

T E  I T E R A N I B A  A E  E  N A  K A R A N A K I

Iesu e Kona ni Buokai ni Karaoi  
Bwaai aika Matoatoa

Teuana mai ibuakon te rongorongo ae e boboto n te Nu Tetamenti bwa ti 
kona ni kunea te rau ao te kimwareirei iroun Kristo, n aki mutiakinna bwa 
tera aron maiura. Te maekatiin n te namwakaina aio e tibwa ae ai aron te 
kakoaua anne.

• N teiteraniba R4, e karauaki nanon te teinimwaane ngke e reke miina 
ae buakaka.

• N teiteraniba R8, te teinnaine ae iai ana kaangaanga ni waeremwen 
rikiraken rabwatana ao ana iango kauringaki e bwa Tamara are i 
Karawa e tangiria.

• N teiteraniba R15, te boutita e reirei bwa nikabane bwaai a bane ni 
kona ni karaoaki man ana ibuobuoki Iesu Kristo.

• N teiteraniba R20–23, Paul e katea bannan te onimaki.

Ngkai kam uaia ni wareka the maekatiin aio, kakaea bwa e kanga Iesu ao 
Tamara are i Karawa ni buokiia aomata inanon karaki aikanne. Ko kona ni 
korea te rain iaan te taeka are e kabwarabwara te kakaewenako ake a kaitarai. 
Ngkanne kamironrona te taeka are e kabwarabwara bwa tera te buoka ae a 
karekea. Ni kabane n te utu, marooro bwa e kanga n tabetai te kanganga ni 
kamwawaaki, ao n tabetai ti kakorakoraaki bwa ti na rinanon te kanganga. Bon 
tii te arona, Iesu Kristo ao Tamara are i Karawa a tangirira ao a tauraoi ibukira!

Ara kantaninga e na kakukurei kanoan te namakaina aei,
Te Rao

Nakoia Kaaro,

KANOANA
R2 Tangiriia Tabeman n aron Iesu ae 

Tangiriira

R4 Ti te Tataro Raroana

R6 Mauri man te Democratic Republic  
of the Congo!

R8 I Aki Tangiria Bwa Na Kaokoro!

R10 Abotoro ni katobibia te Aonaaba: 
Unimwaane Stevenson e Kawara Chile

R11 Abotoro ni katobibia te Aonaaba: 
Unimwaane Renlund e Kawariia Ataei

R12 Te Bwara ae e Mainaina ibukin Florence

R14 Na Reitinako Ni Wareware?

R15 Iango aika Tamaroa: I Konai Ni Karaoi 
Bwaai Ni Kabane Rinanon Kristo

R16 Te Kakaewenako n te Tembora

R17 Kaotia ao Taekinna

R18 Katooto man taian Ninikoria: Te Beku 
Ibukin te Uea n Spanish

R20 Karaki ni Booki Aika Tabu: Mwanangan 
Bauro ni Mitinare

R23 Te Iteraniba ae e na Karanaki: E Kona 
Iesu ni Buokai ni Karaoi Bwaai Aika a 
Kaangaanga

Kakaea te Riaona inanona 
ae karabaaki!

IAON TINANIKUN TE RAO

Kamataata n te tamnei iroun Macky Pamintuan

E na Kanga Aron Kanakoan 
Ana Korotamnei Natim ke 
Rabakauna nakon te Riaona

Nakon te liahona.ChurchofJesusChrist.org  

ao kotea “Kanakoa te Rongorongo ke te 

Kukune.” Ke imerina nakon liahona@ 

ChurchofJesusChrist .org n raonaki ma 

aran natim, ana ririki, tabo ni maeka, ao 

te rongorongo ni kariaia aei: “I, [karina 

aram], give permission to The Church 

of Jesus Christ of Latter- day Saints to 

use my child’s submission in the Church 

magazines, on Church websites, and social 

media platforms.” A ingainga nanora ni 

kan ongora mai iroum!


